
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ገጽ 7 ገጽ 9

1 ሺህ 500 አርሶ አደሮች... ወደ ገጽ 4 ዞሯል

የኢትዮጵያ የኋላ 
ቀርነት ምንጮች

አካል ጉዳተኛነት ማለት 
ምንም ማለት ሲሆን

- 

በኃይሉ አበራ

አዲስ አበባ፦ ለዘመናት የትግራይ ህዝብ የስቃይና የመከራ ምንጭ ሆኖ 
የኖረው አሸባሪው ሕወሓት ያለፈው አልበቃ ብሎ ሦስተኛ ዙር ጦርነት በማወጅ 
የትግራይን ህዝብ ለዳግም ስቃይ እየጋበዘ ነው ሲሉ  በብልጽግና ፓርቲ የትግራይ 
ቅርንጫፍ ጽህፈት ቤት የአደረጃጀት ዘርፍ ኃላፊ አቶ ገብረጻዲቅ ገብረ መድህን  
ተናገሩ።  

አቶ ገብረጻዲቅ ለኢትዮጵያ ፕሬስ ድርጅት እንደገለጹት፤ የትግራይ ህዝብ 
ከተረጋጋ ስለሚጠይቀው እና ያለጦርነት መኖር ስለማይችል የውጭ ሀገራት ድጋፍ 
በመተማመን ህዝቡን እያስገደደ ለሦስተኛ ጦርነት በመመልመል ላይ ይገኛል፡፡ 
ሆኖም ቡድኑ ያሰበውን ጦርነት ካደረገ  ለአንዴና ለመጨረሻ ጊዜ የሚደመሰስበት 
ወቅት ነው ሲሉም ተናግረዋል።

አቶ ገብረጻዲቅ ገብረ መድህን  እንደገለጹት፤ አሸባሪው ሕወሓት በትግራይ 
ህዝብ ላይ የፈጸመው በደል ተቆጥሮ አያልቅም፡፡በ1967 ዓ.ም በደደቢት በረሃ 
ሲመሰረት ትግሌን አይደግፉም ያላቸውን ከ40 ሺህ በላይ ሰዎችን ረሽኗል።

 - አቶ ገብረጻዲቅ ገብረ መድህን

በአማራ ክልል በችግር ... ወደ ገጽ 4 ዞሯል

“ አሸባሪው ቡድን ... ወደ ገጽ 4 ዞሯል

ውብሸት ሰንደቁ

አዲስ አበባ፡- የቡና ንግድ ሰንሰለት በማጠሩና  ምቹ 
የግብይት ሥርዓት በመፈጠሩ  ምክንያት 1500 የሚሆኑ 
አርሶ አደሮች የኤክስፖር ፈቃድ አግኝተው እየሠሩ 
መሆኑን የቡናና ሻይ ባለሥልጣን አስታወቀ።

 የኢትዮጵያ ቡናና ሻይ ባለሥልጣን ምክትል ዋና 
ዳይሬክተር ኃላፊ አቶ ሻፊ ኡመር ለኢትዮጵያ ፕሬስ 
ድርጅት እንደገለፁት፤ የቡና ንግድ ሰንሰለት በማጠሩ 
ምክንያት ምቹ የግብይት ሥርዓት በመፈጠሩ 1500 
የሚሆኑ አርሶ አደሮች የኤክስፖርት ፈቃድ አግኝተዋል፡፡ 
ከነዚህም አብዛኞቹ የቡና ምርታቸውን በየጊዜው ለውጭ 
ገበያ በቀጥታ እያቀረቡ ነው፡፡ 

ከዚህ ቀደም ዕሴት የማይጨምሩና ፍትሃዊ 
ተጠቃሚነትን የሚያዛቡ በርካታ አካላት  በቡና ግብይቱ 
ውስጥ ተሰግስገው ይገኙ እንደነበር የገለፁት አቶ ሻፊ፤ 

1 ሺህ 500 አርሶ አደሮች 
የቡና ንግድ ኤክስፖርት 

ፈቃድ ወስደዋልፋንታነሽ ክንዴ 

አዲስ አበባ፡- በአማራ ክልል በችግር ውስጥ ለሚገኙ 
ዜጎች የዕለት ደራሽ እርዳታ ለማቅረብና መልሶ ለማቋቋም 
የሁሉንም ባለድርሻ አካላት ርብርብ እንደሚጠይቅ 
የክልሉ አደጋ መከላከልና ምግብ ዋስትና ፕሮግራሞች 
ማስተባበሪያ ኮሚሽን አስታወቀ፡፡ በክልሉ አሁንም 
ድረስ 11 ነጥብ ስድስት ሚሊዮን ዜጎች አስቸኳይ የምግብ 
እርዳታ እንደሚያስፈልጋቸውም ገልጿል፡፡ 

የአማራ ክልል አደጋ መከላከልና ምግብ ዋስትና 
ፕሮግራሞች ማስተባበሪያ ኮሚሽን  ሕዝብ ግንኙነት 
ኃላፊ አቶ እያሱ መስፍን ለኢትዮጵያ ፕሬስ ድርጅት 
እንደገለጹት፤ አሸባሪው የሕወሓት ቡድን ወረራ 
ፈጽሞባቸው በነበረውና ለቆ በሄደባቸው አካባቢዎች 
ለከፋ ረሃብና ለመድሃኒት እጦት የተዳረጉ ዘጠኝ ነጥብ 
ሦስት ሚሊዮን ዜጎችና ሁለት ነጥብ ሦስት ሚሊዮን 
ተፈናቃዮች ይገኛሉ፡፡

በአማራ ክልል በችግር ውስጥ ለሚገኙ ዜጎች እርዳታ 
ለማቅረብና መልሶ ለማቋቋም የሁሉንም ርብርብ  

እንደሚጠይቅ ተገለጸ
• በክልሉ አሁንም  ድረስ 11 ነጥብ ስድስት ሚሊዮን ዜጎች አስቸኳይ እርዳታ ያስፈልጋቸዋል ተብሏል

“ አሸባሪው ቡድን ሦስተኛ ዙር 
ጦርነት በማወጅ የትግራይን 

ሕዝብ ለዳግም ስቃይ 
እየጋበዘ ነው” 

ዜና

ዘላለም ግዛው  

አዲስ አበባ:- መንግሥት ከሕዝብ የተቀበለውን 
ሰላም እና ደህንነት  የማስጠበቅ እንዲሁም በሕገ 
መንግሥቱ የተቀመጡለትን ሕግ የማስከበር ኃላፊነትና 
ግዴታውን በአግባቡ ሊወጣ እንደሚገባ እና ህዝቡም 
መንግሥት የሚያደርጋቸውን የሰላም ጥረቶች ማገዝ  
እንደሚጠበቅበት በአዲስ አበባ ዩኒቨርሲቲ ጆርናሊዝምና 
ኮሙዩኒኬሽን መምህር ዶክተር አርካ አቦታ ገለጹ፡፡ 

ዶክተር አርካ ለኢትዮጵያ ፕሬስ ድርጅት 
እንደገለጹት፤ መንግሥት ከሕዝብ የተቀበለውን ሰላም 
እና ደህንነት የማስጠበቅ እንዲሁም በሕገ መንግሥቱ 
የተቀመጡለትን ሕግ የማስከበር ኃላፊነቶች  ባግባቡ 
ሊወጣ ይገባል፡፡ 

እንደርሳቸው ማብራሪያ፤ የሕዝብን ደህንነት እና 
የአገርን ሰላም የማስጠበቅ ግዴታ የተጣለው በመንግሥት 
ላይ ነው፡፡ የጠቅላይ ሚኒስትሩ፣ የፕሬዚዳንቱ፣ የክልል 
ርእሰ መስተዳድሮች፣ የምክር ቤቱ አባላት ስልጣኖች 
በሕገ መንግሥቱ በዝርዝር ተቀምጠዋል፡፡ 

በመሆኑም በሕግ በተቀመጠው እና በተሰጣቸው 
ስልጣን መሰረት ኃላፊነታቸውን ሊወጡ ይገባል፡፡ 
ለሕዝብ ደህንነት መቆም ያስፈልጋል ነው ዶክተር አርካ 
ያሉት፡፡ 

ሕግ የማስከበር፣ የሕዝብ ደህንነትን የማስጠበቅ 

‹‹መንግሥትና ሕዝብ ተባብረው የሀገሪቱን ሰላም 
ማስጠበቅ ይገባቸዋል ›› 

- ዶክተር አርካ አቦታ 
በአዲስ አበባ ዩኒቨርሲቲ ጆርናሊዝምና ኮሙዩኒኬሽን መምህር

እና የሕግ የበላይነትን የማስከበር ኃላፊነት የተሰጠው 
ለመንግሥት ብቻ መሆኑን የተናገሩት ዶክተር አርካ፤ 
መንግሥትም ከሕዝብ የተረከበውን ኃላፊነት መወጣት 

እንዳለበት አሳስበዋል፡፡      
የውጭ ኃይሎች የኢትዮጵያን ታላቅነት እና እድገት 

እንደማይፈልጉት በመጠቆምም፤ የተለያዩ አጋጣሚዎችን 
በመጠቀም ሰላም እንዳይሰፍን፣ ግጭት እንዲቀሰቀስ 
ሊያደርጉ የሚችሉ እንዳሉ መገንዘብ ያስፈልጋል ሲሉም 
ነው የተናገሩት፡፡ 

 ኢትዮጵያ እሺ ብላ የማትገዛ አገር በመሆኗም 
የውጭ ኃይሎች አይወዷትም ያሉት ዶክተር አርካ፤ 
ሌሎች የአፍሪካ አገራትን እምቢተኝነት እና አልገዛም 
ማለትን በማስተማር ታሳድምብናለች፣ አፍሪካ ላይ 
እንደልብ ለመሆን አንችልም  በሚል ስጋትም የተለያዩ 
ተጽእኖዎችን ያደርጉባታል ብለዋል፡፡ 

ኢትዮጵያ እና አሜሪካ ከ120 ዓመት በላይ ያስቆጠረ 
ዲፕሎማሲያዊ ወዳጅነት ያላቸው አገራት ናቸው፣ ነገር 
ግን ለፖለቲካዊ፣ እስትራቴጂካዊና ብሄራዊ ፍላጎት 
ከመጠቀም ባሻገር ኢትዮጵያን ለማሳደግ አይፈልጉም 
ብለዋል፡፡        

የሰላም ችግር ሀገሪቱ ያላትን የተፈጥሮ ሃብት 
ለማልማት  እንቅፋት የሚፈጥር በመሆኑ መንግሥት 
ከሕዝብ የተቀበለውን ሰላም የማስጠበቅ ኃላፊነትና አደራ 
ባግባቡ ሊወጣ ይገባል፡፡ ይህንን በመገንዘብ ሕዝቡም 
አንድነትን ማጠናከርና መንግሥት የሚያደርጋቸውን 
የሰላም ጥረቶች ሊደግፍ እንደሚገባም ተናግረዋል፡፡  

ዳግማዊት ግርማ

አዲስ አበባ፡- ኢትዮጵያ ለዘመናት የተጋረጡባትን 
ችግሮች በመፍታት አዲስ ምዕራፍ እንድትጀምር መሰረት 
የሚጥለውን ሀገራዊ ምክክር ውጤታማ እንዲሆን 
ምሁራን የማይተካ ሚና እንዳላቸው በኢትዮጵያ ሲቪል 
ሰርቪስ ዩኒቨርሲቲ የዲፕሎማሲና አለም አቀፍ ግንኙነት 
መምህር አቶ እንዳለንጉሴ ገለጹ ።  

አቶ እንዳለ ንጉሴ ለኢትዮጵያ ፕሬስ ድርጅት 
እንደተናገሩት፤ የሀገር ሰላምን ለማስጠበቅ እንዲሁም 
እንደ ሀገር ለመቀጠል ዘርፈብዙ ጠቀሜታ ያለውን 
ሀገራዊ ምክክሩን ወደ ተግባር ለመቀየር ምሁራን ግንባር 
ቀደም ተሰላፊ ሊሆኑ ይገባል። አለመግባባቶችን በንግግር 
መፍታት የስልጡን ዜጎች  መለያ እንደሆነ የጠቆሙት 
መምህር እንዳለ፤ ሀገራዊ ምክክሩን ውጤታማ ለማድረግ 
ምሁራን የግንባር ቀደምትነት ሚናቸውን ሊወጡ 
እንደሚገባቸውም  ገልጸዋል። 

ምክክርና ንግግር የሰው ልጅ የእለት እለት ተግባር 
መሆኑን የጠቆሙት አቶ እንዳለ፤ ሀገራዊ ምክክሩን ከሌላ 
ውይይቶች የሚለየው ከውይይቱ በኋላ ህገመንግስት 
ውስጥ ለሚካተቱ  ሃሳቦች  መነሻ ሆኖ ማገልገሉና 
በሀገሪቱም ዘላቂ ሰላም ለማምጣት  ከፍተኛ አስተዋፅኦ 
ያለው  እንደሆነም ተናግረዋል። 

እንደ አቶ እንዳለ ንግግር፤ ምሁራን ሀገርን 
ለሚያሻግሩ ተግባራት ግንባር ቀደም በመሆን ሊሰለፉ 
ይገባል፤ ብሄራዊ ምክክሩ ደግሞ የጎደለን ለመሙላትና 
በሰላም ለመኖር  ፋይዳው ከፍተኛ ነውና በዚህ ጉዳይ 
ላይ ተሳትፎን ማድረግና ሀገር በምትፈልገው ጊዜ ሁሉ 
ማገልገል  ከእያንዳንዱ ምሁር ይጠበቃል። 

ምሁሩ ሀገርን በሚመለከቱና የጋራ ጉዳይ በሆኑ  
ጉዳዮች ላይ ተግባብቶ መስራት እንደሚጠበቅበት 
ያመላከቱት አቶ እንዳለ፤ ለሀገራዊ ምክክሩ ተግባራዊነት 
ሁሉም የህብረተሰቡ ክፍሎች የየራሳቸውን አስተዋፅኦ  
እንዲያደርጉም ምሁሩ የማነሳሳት ስራ  መስራት  
እንደሚጠበቅበትም ተናግረዋል። 

በተለይም የሀገርን ሉአላዊነት በሚያስጠብቁ 
ነገሮች ላይ፣ ድህነትን ለመዋጋት በሚደረጉ ትግሎች 

‹‹ምሁራን ለሀገራዊ ምክክሩ ተግባራዊነት ግንባር ቀደም 
ሆነው መሰለፍ ይጠበቅባቸዋል›› 

- አቶ እንዳለ ንጉሴ 
-የዲፕሎማሲና አለም አቀፍ ግንኙነት መምህር

ላይ፣ የሰብዓዊና ዴሞክራሲያዊ መብቶች መከበርን 
በሚመለከት፣ እንዲሁም የእኩልነት ጉዳዮች ላይ 
ምሁራን  በጋራ  ሊሰሩ  እንደሚገባ መምህር እንዳለ 
አብራርተዋል። 

የፖለቲካ ፓርቲዎችም የሀገርን ብሄራዊ ጥቅም 
ለማስጠበቅ እንደተቋቋሙ  በመረዳትና ከዓላማቸው 
ባለማፈንገጥ ሀገራቸው በምትፈልጋቸው ጊዜ ሁሉ  

የበኩላቸውን አስተዋጽኦ እንዲያበረክቱም ጥሪያቸውን 
አስተላልፈዋል። 

እንዲሁም መገናኛ ብዙሀንም ሀገራዊ ምክክሩን 
ተግባራዊ ለማድረግ በሚደረገው ርብርብ ውስጥ 
በመንግስትና በህብረተሰቡ መሀል በመቆም የድልድይነት 
ኃላፊነታቸውን መወጣት እንደሚጠበቅባቸውም አቶ 
እንዳለ አሳስበዋል፡፡

አዲስ አበባ፦  በውጭ የሚኖሩ ዲያስፖራዎች  
በምስራቅ ሐረርጌ ዞን ኮምቦልቻ ወረዳ ከ300 
ሚሊየን ብር በላይ በሆነ ወጪ ሆስፒታል ሊገነቡ 
ነው፡፡ለግንባታውም የሚሆን የመሰረት ድንጋይ 
ተቀምጧል። 

በመሰረት ድንጋይ ማስቀመጥ ስነ ስርዓት  
በመርሀ ግብሩ ላይ የሐረማያ ዩኒቨርሲቲ 
ፕሬዚዳንት ዶክተር ጀማል ዩሱፍ፣ የዳያስፖራው 
ማህበረሰብ ተወካይ አቶ ፈረሀን አህመድ እና የዞኑ 
ከፍተኛ አመራሮች ተገኝተዋል።

የዳያስፖራው ማህበረሰብ ተወካይ አቶ ፈረሀን 
አህመድ፤ የሆስፒታሉ ግንባታ እስኪጠናቀቅ ሁሉም 
ድጋፉን ማድረግ እንደሚገባው ተናግረዋል።

የሐረማያ ዩኒቨርሲቲ ፕሬዚዳንት ዶክተር 
ጀማል ዩሱፍ በበኩላቸው፤ ሀገሪቱ ለምታ እና 
በልጽጋ ለማየት ጤናማ ማህበረሰብ መኖሩ አስፈላጊ 
በመሆኑ ሆስፒታሉ ተገንብቶ እስኪጠናቀቅ 
እና አገልግሎት መስጠት በሚጀምርበት ጊዜም 
አስፈላጊው ድጋፍ እንደሚደረግ ገልጸዋል።

የሆስፒታሉ ግንባታ ተጠናቆ አገልግሎት 
መስጠት በሚጀምርበት ጊዜ ከ1 ሚሊየን በላይ 
ለሚሆኑ የአካባቢው ነዋሪዎች አገልግሎት 
እንደሚሰጥ ተገልጿል።

በውጭ የሚኖሩ 
ዲያስፖራዎች በ300 
ሚሊዮን ብር ወጪ 

ሆስፒታል ሊገነቡ ነው 

አዲስ አበባ፦ በአርብቶ አደርነቱ የሚታወቀው 
የሶማሌ ክልል  ለግብርና ስራ ልዩ ትኩረት ሰጥቶ 
በመስራት ላይ እንደሚገኝ አስታወቀ፡፡ የክልሉ 
መንግሥት በ2015 የምርት ዘመን ከ20 ሚሊየን 
ኩንታል በላይ ምርት ለማምረት አቅዶ እየሰራ መሆኑ 
ተመላክቷል።

የሶማሌ ክልል ርዕሰ መስተዳድር አቶ ሙስጠፌ 
መሐመድ በክልሉ ፋፈን ዞን ደጋህሌ ከተማ በግብርና 
ሥራ የሚተዳደሩ ዜጎች ለገበያ ያቀረቡትን ፍራፍሬ 
ጎብኝተዋል።

የደጋህሌ ከተማ ለግብርና ምቹ ከሆኑ 
የክልሉ ከተሞች አንዷ ስትሆን፤ አርሶ አደሮች 
የሚያመርቱትን ፍራፍሬ ለአካባቢው በተለይ 
ለጅግጅጋ ከተማ ገበያ እንደሚያቀርቡ ተገልጿል። 
ርዕሰ መስተዳድር አቶ ሙስጠፌ መሐመድም 
በጉብኝታቸው ወቅት አርሶ አደሮቹን አበረታተዋል።

የክልሉ መንግሥት ለግብርና ልማት ልዩ 
ትኩረት እንደሰጠ እና በግብርና ዘርፍ ለተሰማሩ 
አርሶአደሮችም ድጋፍ እንደሚያደርግ መግለፃቸውን 
ከክልሉ መንግሥት ኮሙኒኬሽን ያገኘነው መረጃ 
ያመላክታል። 

እንዲሁም በምግብ ራስን ለመቻል በሚደረገው 
ጥረት አርሶአደሮቹ የዚህ አካል እንደሆኑ ገልፀው፤ 
መንግሥት ከምርት እስከ ገበያ ትስስር ያለውን 
እንደሚያመቻች ተናግረዋል። 

 የሶማሌ ክልል 
ለግብርና ሥራ ልዩ 

ትኩረት ሰጥቶ እየሰራ 
መሆኑን አስታወቀ

ዜና

በኃይሉ አበራ

አዲስ አበባ፦ ነዳጅ ጨምሯል በሚል መንግሥት 
ካስቀመጠው ታሪፍ ውጪ  ከ10 ብር እስከ 15 ብር ጭማሪ 
እየተደረገብን ነው ሲሉ የኢትዮጵያ ፕሬስ ድርጅት 
ያነጋገራቸው የትራንስፖርት ተጠቃሚዎች ተናገሩ። 
የአዲስ አበባ ትራንስፖርት ቢሮ በበኩሉ ችግሩን በ90 
ቀናት ውስጥ ለመቅረፍ እየሰራ መሆኑን አስታውቋል። 
መገናኛ አካባቢ ትራንስፖርት ለማግኘት ተሰልፈው  
ያገኘናቸው ወይዘሮ አልማዝ ከበደ እንደተናገሩት፤  
መንግሥት በነዳጅ ታሪፍ ላይ የዋጋ ማሻሻያ ካደረገ 
ማግስት ጀምሮ አብዛኞቹ የትራንስፖርት አገልግሎት 
ሰጪዎች በራሳች ፍላጎት ከ10 እስከ 15 ብር የዋጋ ጭማሪ 
እያደረጉ ነው። ነዳጅ ጨምሯል  በሚል ሰበብ በቀን 
10 እና 15 ብር  እንዲሁም  ምሽት ላይ እስከ 20 ብር 
ጭማሪ የሚያስከፍሉ ታክሲዎች መኖራቸውን የገለጹት 
ወ/ሮ አልማዝ፤ ይህንንም ህገወጥ አካሄድ ለመቆጣጠር 
የሚደረግ ጥረት አለመኖሩን እንደታዘቡ ተናግረዋል።

አብዛኛው ተሳፋሪም ህገወጥ የትራንስፖርት 
አገልግሎት ሰጪዎች በሚያስቀምጡለት ታሪፍ መሰረት 
እንደሚከፍል፤  ተሳፋሪው መብቱን ለማስከበር ጥረት 
አለማድረጉ ችግሩን እያባባሰው  መሆኑንም ጠቁመዋል። 

መንግሥት ካስቀመጠው ታሪፍ በላይ ተሳፋሪን 
አስገድዶ ከመጫን ባሻገርም በተለይ ህዝብ በሚበዛባቸውና 
የትራንስፖርት እጥረት ባለባቸው አካባቢዎች እየቆራረጡ 
መጫን በስፋት እንደሚታይ ተናግረዋል።  ሌላኛው 

‹‹ነዳጅ ጨምሯል በሚል ከ10 ብር እስከ 15 ብር 
ጭማሪ እየተደረገብን ነው››              

  -የትራንስፖርት ተጠቃሚዎች 

‹‹ በ90 ቀናት ውስጥ ችግሩን ለመቅረፍ እየሰራን ነው››
 - የአዲስ አበባ ትራንስፖርት ቢሮ 

የትራንስፖርት አገልግሎት ተጠቃሚ አቶ ነጋሽ ተክሉ 
በበኩላቸው፤ ከመገናኛ አባዶ መስመር በተለይ ድጋፍ 
ሰጪ አውቶቡሶች በሙሉ አቅማቸው እየሰሩ አይደለም 
ብለዋል። 

ምሽት ላይም የትራንስፖርት ተቆጣጣሪዎች የማይገኙ 
በመሆኑም አሽከርካሪዎች ከታሪፍ በላይ በተጋነነ ዋጋ 
እንደሚጭኑ ተናግረዋል። የሚመለከታቸው የመንግሥት 
ኃላፊዎችም ስምሪቱንና የህብረተሰቡን ችግር ወርደው 
በማየት ቁጥጥር ሊያደርጉ እንደሚገባም አመላክተዋል።

ወይዘሮ ቤተልሔም አደመ  የተባሉ የትራንስፖርት 

ተጠቃሚ በበኩላቸው፤ ከቦሌ አስኮ ወይም ከሳንሱሲ 
ወደ ቦሌ የሚመጡ የአንበሳ አውቶቡሶች ተጠባብቀው 
በተከታታይ የሚሄዱ እና በሰዓታቸው የማይመጡ 
በመሆኑ ተሳፋሪው ለእንግልት መጋለጡን ይናገራሉ። 

ከመገናኛ ወሰን አካባቢም የታክሲ አገልግሎት ምሽት 
ላይ አምስት ብር የነበረው በአሥር ብር እንደሚጫን 
ገልጸዋል። በታፔላ የማይሰሩ ተሽከርካሪዎችም በርካታ 
እንደሆኑ ጨምረው ተናግረዋል። 

የአዲስ አበባ ትራንስፖርት ቢሮ በበኩሉ፤ 
በተሳፋሪዎቹ የሚነሱት ቅሬታዎች እውነትነት እንዳላቸው  

ገልጾ፤ ችግሩን ለመቅረፍ በቀጣዮቹ 90 ቀናት እቅድ 
ተነድፎለት ጥብቅ ቁጥጥር የሚደረግ መሆኑን አሳውቋል።

የአዲስ አበባ ትራንስፖርት ቢሮ ኮሙኒኬሽን 
ዳይሬክተር ወይዘሮ እፀገነት አበበ የህዝብ ትራንስፖርት 
ፍላጎትና የህዝብ ተሽከርካሪ አቅርቦት የተመጣጠነ 
ባይሆንም ባሉት ተሽከርካሪዎች አቅምን አሟጦ 
ለመጠቀም ቢሮው የስምሪት እና የቁጥጥር ስርዓቱን 
አጠናክሮ ይሰራል ብለዋል።

 ታፔላ የሚደብቁ፣ በፈለጉበት መስመር 
የሚያቆራርጡ፣ ያልተገባ የክፍያ አገልግሎት የሚጠይቁ 
የታክሲ አሽከርካሪዎች እንዳሉና  ከህብረተሰቡ ጋር 
በመቀናጀት   በቀጣይ ጥብቅ እርምጃ የሚወስድ መሆኑን 
ጠቁመዋል።

ጠዋት፣ ማታ፣ የምሽት የቀን የሚባል የተለያየ ታሪፍ 
እስከሌለ ድረስ በተቀመጠው ታሪፍ ብቻ እና ብቻ 
አገልግሎት ሊሰጥ እንደሚገባ ጠቁመዋል።

በታክሲ አሽከርካሪዎች በኩል የሚቀርበው 
የታሪፍ ማስተካከያ ጥያቄን በተመለከተም በጥናት 
ምላሽ እስከሚሰጥ ድረስ ታሪፍ ጨምሮ ማስከፈል 
የሚያስጠይቅ በመሆኑ በተቀመጠው ታሪፍ አገልግሎት 
እየሰጡ ለጥያቄያቸው መልስ እስኪሰጥ ድረስ ህግን 
ጠብቆ መስራት እንደሚገባ  አመላክተዋል።

 የትራንስፖርት እጥረቱንም ለማቃለል  የከተማ 
አስተዳደሩ በቅርቡ 110 አውቶቡሶች ለማስገባት በሂደት 
ላይ መሆኑንም ጠቁመዋል።

ውብሸት ሰንደቁ

አዲስ አበባ፡- በማኅበራዊ ሚዲያዎች የውሸት 
ትርክቶች እንደአዲስ የመጀመር አዝማሚያዎች እየታዩ 
በመሆኑ ኅብረተሰቡ አስፈላጊውን ጥንቃቄ ሊያደርግ 
እንደሚገባ የኢንፎርሜሽን መረብ ደህንነት አስተዳደር 
አሳሰበ። የኢንፎርሜሽን መረብ ደህንነት አስተዳደር 
ዋና ዳይሬክተር ዶክተር ሹመቴ ግዛው ለኢትዮጵያ 
ፕሬስ ድርጅት እንደገለፁት፤ በማኅበራዊ ሚዲያዎች 
የውሸት ትርክት የመጀመር አዝማሚያዎች ታይተዋል። 
በመሆኑም ኅብረተሰቡ አስፈላጊውን ጥንቃቄ ሊያደርግ 
ይገባል። በአሁኑ ወቅት የተዛቡ ትርክቶች እየተሠራጩ 
መሆኑን የጠቆሙት ዶክተር ሹመቴ፤ የውሸት ትርክቶችን 
በማጋለጥና በመከላከል ራስን፣ ቤተሰብንና ሀገርን 
መጠበቅ ይገባል ብለዋል። በተለይ ከፌስቡክ በተጨማሪ 
ዩቲዩበሮች እየተስፋፉ መጥተዋል። ዩቲዩቦች የሚዲያ 
ሥነምግባርን ወደ ጎን በመተውና ገንዘብ ማግኘትን 
ብቻ በማለም የበሬ ወለደ ወሬ እየፈጠሩ ይገኛሉ። 
ስለዚህም የሶሻል ሚዲያ ተጠቃሚ ግለሰቦች፣ ተቋማት 
በአጠቃላይም ኢትዮጵያውያን ልዩ ጥንቃቄ ሊያደርጉ 
ይገባል። ቀስቃሽና አጋጭ የሆኑ ሃሳቦችን በማንሳት ለአንድ 
ማኅበረሰብ የቆሙና የሚታገሉ የሚያስመስሉ የውሸት 
ወሬ አናፋሾች ተበራክተዋል ። እነዚህ አካላት የውሸት 
ወሬዎችን የሚያሰራጩት ተደብቀው ነው፡፡የሚፈፅሙት 
እኩይ ዓላማ በመኖሩ ነው ራሳቸውን ደብቀው ሃሰተኛ 
መረጃዎችን በመርጨት ላይ ይገኛሉ። ሆኖም ይህ 
ከተጠያቂነት የሚድኑ አይሆንም። ማኅበረሰቡም 
አጥብቆ ሊታገላቸው ይገባል ብለዋል። እንደ ሀገር 
የተለያዩ ጠላቶች አሉን ያሉት ዋና ዳይሬክተሩ፤ እነዚህ 
ጠላቶች የጦር መሣሪያ ምላጭ በመሳብ ብቻ ሊያጠቁን 

በማኅበራዊ ሚዲያዎች የበሬ ወለደ ትርክቶች እየተስፋፉ በመሆኑ  
ኅብረተሰቡ ጥንቃቄ ሊያደርግ እንደሚገባ ተጠቆመ

አይመጡም። የማኅበራዊ ሚዲያውን እንደ አማራጭ 
በመጠቀም ሊጎዱንና ሊያቆስሉን እየሞከሩ  ነው። 
ስለዚህ  ኅብረተሰቡ አስፈላጊውን ጥንቃቄ ማድረግ  
ይገባዋል ሲሉ መክረዋል። በሀገር ውስጥም ሆነ 
በውጭ ያሉ ጠላቶች በተለይ ልዩነቶቻንን በመጠቀም 
እርስ በርስ ሊያጋጩን እየሠሩ እንደሆነ መታወቅ 
ይኖርበታል ያሉት ዶክተር ሹመቴ፤ ማንነቱ ካልታወቀ 
ተቆርቋሪ ነኝ ባይ ከሚተላለፍ ቀስቃሽ መልዕክት 
ኅበረተሰቡ ራሱን መጠበቅ አለበት ብለዋል። ዶክተር 
ሹመቴ እንደገለጹት፤ ከዚህ ጎን ለጎን የኢትዮጵያ 
ጠላቶች መረጃዎችን የማዛባት ሥራዎች እየሠሩ 
ዓለምን በለመዱት መንገድ እያደናገሩ ነው። የጎንደር 

አዲስ አበባ ፦ በአዲስ አበባ የተለያዩ 50 የእሁድ ገበያ ስፍራዎች 
ለነዋሪዎች መሰረታዊ  ፍጆታዎችን  በማቅረብ አገልግሎት እየሰጡ መሆኑ 
ተገለጸ። የአዲስ አበባ ከንቲባ ጽህፈት ቤት እንደገለጸውም፤ በአዲስ አበባ 
የእሁድ ገበያ ነዋሪዎችን በመደገፍ በኩል ትልቅ አስተዋጽኦ እያበረከተ 
ነው።

የአዲስ አበባ ከተማ አስተዳደር የህብረተሰቡን የኑሮ ውድነት ጫና 
ለመቀነስ በልዩ ትኩረት ሰጥቶ እየሰራባቸው ካሉ ጉዳዮች አንዱ የእሁድ 
ገበያ ነው። አሁን ላይ በከተማዋ ከ50 በላይ የእሁድ ገበያ ስፍራዎች 
ተቋቁመው ህብረተሰቡ በቀጥታ ከአምራቹ ትኩስ እና ሚዛናዊ በሆነ ዋጋ 
አስፈላጊ ምርቶችን እንዲገበያይ ማድረጉን የአዲስ አበባ ከተማ አስተዳደር 
ከንቲባ ፅህፈት ቤት አስታውቋል።

ጽህፈት ቤቱ እንዳለውም፤ ህብረተሰቡም በሁሉም አካባቢዎች 
በስፋት እየተገበያየና እየሸመተ ይገኛል። ይህ ሥራ በሁሉም አካባቢዎች 
ተጠናክሮና በተደራጀ የአመራር ክትትል አዳዲስ ገበያዎችን በማቋቋም 
የሚቀጥል ሲሆን፤ በዘላቂነት የአምራቹንና ሸማቹን የግዥ ሰንሰለት 
በማሳጠር የህገወጦችን አሻጥር በመዝጋት ህብረተሰቡ በሰው ሰራሽ የዋጋ 
ጭማሪ የሚደርስበትን ጫና እንደሚቀንስ ታምኖበታል። 

በአዲስ አበባ ከ50 በላይ የእሁድ 
ገበያዎች ለነዋሪው አገልግሎት 

እየሰጡ ነው

ዩኒቨርሲቲ የወልቃይት ግፍን ማጋለጥና 
እንደ አብነት በማንሳት የጎንደር ዩኒቨርሲቲ 
አሸባሪው ሕወሓት በወልቃይት ሕዝብ 
ለበርካታ ዓመታት ሲሠራ የቆየውን ግፍ 
ሲያጋልጥ ሕወሓት ይህን መረጃ ገልብጦ 
በመውሰድ በራሱ ሕዝብ ላይ እንደተፈፀመ 
በደል አድርጎ እየሰበከ የዓለምን ሕዝብ 
በማደናገር ላይ ይገኛል ብለዋል። ከዚህ 
በፊት ያደርጉት እንደነበረው ሁሉ ዓለም 
አቀፉን ማኅበረሰብ ለማደናገር እንዲረዳቸው 
የውሸት ትርክቶችን በመፈብረክ መሃል 
ሀገር ያለውን ዜጋ እርስ በርስ ለማጋጨት፣ 
ኃይልን ለመከፋፈል እና ዕውነትን ለመደበቅ 
የሚደረጉ እንቅስቃሴዎች ተጀምረዋል። 

ከዚህ አካሄድ መረዳት እንደምንችለው 
ሌሎችም የሚገለበጡ ትርክቶች ስለሚኖሩ 
ሕብረተሰቡ ተገቢውን ጥንቃቄ ሊያደርግ 
ይገባል ብለዋል። የሶሻል ሚዲያ አካውንቶችን 
ዕውነተኝነት በተመለከተ የተለያዩ 
ቴክኖሎጂዎችን በመጠቀም ምርመራ 
እያደረግን ነው ያሉት ዋና ዳይሬክተሩ፤ 
በተጨማሪም ከማኅበረሰቡ የሚደርስን  
ጥቆማ መሰረት በማድረግ ክትትል እየተደረገ  
እንደሚገኝ ገልፀዋል። 

ሃሰተኛ የማኅበራዊ ሚዲያ አካውንቶች 
ሲገኙ ከማህበራዊ ሚዲያ ባለቤቶቹ ጋር 
በመነጋገር እንዲቆሙ ወይም እንዲዘጉ 
እንደሚደረግና  ከዚያም ባለፈ አጥፊዎች በሕግ 
እንዲጠየቁ የማድረግ ሥራዎችም እየተሠሩ 
እንደሆነ ዶክተር ሹመቴ ተናግረዋል። 

ዶክተር ሹመቴ ግዛው

ዜና

ከ1ኛው ገጽ የዞረ

በአጠቃላይ በክልሉ ድረስ 11 ነጥብ ስድስት ሚሊዮን ዜጎች 
አሁንም የአስቸኳይ ጊዜ እርዳታ ያስፈልጋቸዋል ብለዋል። 
በችግር ውስጥ ለሚገኙት ዜጎች የዕለት ደራሽ እርዳታ 
ለመስጠት በመንግሥትና በአንዳንድ መንግሥታዊ ያልሆኑ 
ተቋማት ትብብር እየተሠራ መሆኑን የጠቆሙት ኃላፊው፤  
ለእነዚህ ዜጎች የዕለት ደራሽ ምግብ እርዳታ ለማቅረብ በአንድ 
ወር ብቻ ወደ አንድ ነጥብ ሰባት ሚሊዮን ኩንታል የሚጠጋ 
እህል እንደሚያስፈልግም ገልጸዋል። ዜጎችን ለመደገፍና 

በአማራ ክልል በችግር...
መልሶ ለማቋቋም በመንግሥት አቅም ብቻ ችግሩን 
መሻገርና ዜጎችን መታደግ እንደማይቻል አስታውሰው፤  
ግብረ ሰናይ ድርጅቶች፣ ባለሀብቶች፣ ሕብረተሰቡና 
በአጠቃላይ ሁሉም ባለድርሻ ርብርብ እንደዲያደርጉ 
ጠይቀዋል። 

ተፈናቃዮችን መልሶ ለማቋቋም በክልል ደረጃ 
አጥኚ ቡድን ተቋቁሞ የደረሱ ጉዳቶችን የሚለይና 
በጉዳቱ መጠን ልክም መልሶ የማቋቋም ሥራ ለመሥራት 
በርካታ ተግባራ ተከናውነዋል ያሉት አቶ እያሱ፤ በዚህ 
መነሻነትም  የክልሉ መንግሥት ለዲያስፖራዎች ጥሪ 

በማድረግ ጉዳት የደረሰባቸውን መሠረተ ልማቶችንና 
ተቋማትን መልሶ ለመገንባትና ለማቋቋም በርካታ 
ሥራዎች ተሠርተዋል። ተቋማትም በየዘርፋቸው ያሉ 
ተቋማትን መልሶ ለመገንባትና ለማቋቋም ርብርብ 
እያደረጉ ነው ብለዋል። 

ከፌዴራል መንግሥትና ጉዳዩ ከሚመለከታቸው 
አካላት ጋር በመተባበርና ማህበረሰቡን በማሳተፍ ችግር 
ፈቺ የሆኑ ተግባራትን ለማከናወን ጥረት እየተደረገ 
መሆኑን  ገልጸው፤ የደረሰው ጉዳት ከፍተኛ በመሆኑ 
የሚጠይቀው ሥራም ውስብስብና የሁሉንም ያላሰለሰ 

ርብርብ የሚጠይቅ መሆኑን አስገንዝበዋል። 
አሸባሪው የሕወሓት ቡድን መቼም ቢሆነ በአማራ 

ክልል እና ሕዝብ ላይ ያለውን ጥላቻ የገለጸበት 
ድርጊት እጅግ ዝግናኝ ነው ያሉት ኃላፊው፤ እንስሳትና 
እጽዋት ሳይቀር የአማራ ማንነት ተሰጥቷቸው 
ተረሽነዋል ብለዋል። በመሆኑም ይህን ችግር ለመሻገር 
ከምንጊዜውም በላይ አንድነታችንን ማጠናከርና 
የትኛውንም አይነት የአሸባሪውን ጥቃት ለመመከት 
ብሎም ሕዝቡን ለመታደግ  መረባረብ እንደሚገባ ጥሪ 
አቅርበዋል። 

ባለፉት 10 ወራት ከተላከ የአበባ ምርት ከ421 ሚሊዮን 
የአሜሪካ ዶላር በላይ ገቢ መገኘቱን የግብርና ሚኒስቴር 
አስታወቀ። በገቢ ደረጃም የአበባ ምርት ከቡና ቀጥሎ 
የሁለተኛ ደረጃ ይዟል። 

በግብርና ሚኒስቴር የአበባ ኢንቨስትመንትና ድጋፍ 
ዳይሬክተር አቶ መኮንን ሰለሞን ለኢትዮጵያን ሄራልድ 
እንደገለጹት፤ ኢትዮጵያ ባለፉት 10 ወራት ከላከችው 
የአበባ ምርት ከ421 ሚሊዮን የአሜሪካ ዶላር በላይ ገቢ 
አግኝታለች። ይህም ከቡና ቀጥሎ የአበባ ምርት ለሀገሪቱ 
ከፍተኛ ገቢ ሆኖ ተመዝግቧል። 

መንግሥት ለአበባ ምርት ከፍተኛ ትኩረት መስጠቱና  
በአውሮፓና በአሜሪካ የሚደረጉ የፍቅረኞች ቀንና የእናቶች 
ቀንን የመሳሰሉ  የተለያዩ ክንዋኔዎችንና ክብረ በአላትን እንደ 
ዋነኛ የገበያ አማራጭ መጠቀም መቻሉ ለገቢው  ማድረግ 
አስተዋጽኦ አበርክቷል። 

መንግሥት አበባ አምራቾችን በማበረታታትና በተለያዩ 
አለም አቀፋዊ ክንውኖች ላይ እንዲገኙ በመጋበዝ አለም 
አቀፍ ተወዳዳሪነትን እንዲያዳብሩ የተለያዩ ጥረቶችን 
ሲያደርግ መቆቱን የገለጹት ዳይሬክተሩ፤ በሀገርም ውስጥ 
ለአበባ ምርት እንቅፋት የሚሆኑ አሰራሮችንም በየጊዜው 
ለመቅረፍ ጥረት በማድረግ ላይ መሆኑን ተናግረዋል። 

የአበባ አምራቾችን ለማበረታታት በማሰብም 
በተመጣጣኝ የሊዝ ዋጋ መሬት እየቀረበ መሆኑን አቶ 
መኮንን ጠቁመዋል። የአበባ ምርት ባለፉት 10 ወራት 
ካስገኘው ከ421 ሚሊዮን ዶላር ባሻገር ከ40ሺ በላይ ለሆኑ 
ዜጎች የስራ ዕድል መፍጠር መቻሉንም አቶ መኮንን አክለው 
ገልጸዋል፡፡

ባለፉት 10 ወራት ከተላከ የአበባ ምርት ከ421 ሚሊዮን ዶላር በላይ ተገኘ

ከ1ኛው ገጽ የዞረ ከ1ኛው ገጽ የዞረ

ከደርግ ጋር በነበረው ጦርነት ዓላማውን ደግፈው 
የተዋጉ ከ65 ሺህ በላይ ሞተዋል፣ ከ100 ሺህ በላይ 
ቆስለዋል። ከኤርትራ ጋር በከፈተው ጦርነት ከ100 
ሺህ በላይ የትግራይ ተወላጆች አልቀዋል። ከዚህ 
ሁሉ በኋላም የትግራይን ህዝብ ሲያገለግል በነበረው 
መከላከያ ሰራዊት ላይ ጦርነት በመክፈት በጀመረው 
ጦርነት ከ300 ሺህ በላይ ወጣቶች  መገደላቸውን 
እራሱ ቢናገርም ከግማሽ ሚሊየን በላይ የትግራይ 
ህዝብ አላስፈላጊ መስዋዕትነት እንዲከፍል  ተገዷል 
ብለዋል።

የትግራይ ህዝብ ጠላቱ ማን እንደሆነ ማወቅና 
መንቃት አለበት ያሉት አቶ ገብረጻዲቅ፤  ሕወሓት 
ያለሁከትና ግርግር በውይይት የማይቀጥል፣ 
በደምና በወንጀል የጨቀየ  ቡድን በመሆኑም 
እንኳን ለትግራይ ህዝብ ለራሱም እንደማይጠቅም 
ተናግረዋል።

አቶ ገብረጻዲቅ እንዳሉት ሕወሓት  ለ47 
ዓመታት በአንድ ለአምስት እና ሌሎች አደረጃጀት 
በመጠቀም አስተሳሰቡን በትግራይ ህዝብ ላይ 
በማስረፅ ሲታትር ኖሯል። ኢትዮጵያን ሲያስተዳድር 
በቆየባቸው 27 ዓመታትም ዲሞክራሲያዊና፣ 
ሰብዓዊ መብቶቹን ሲጥስ ቆይቷል። ለውጡ ሲመጣ 
ትግራይ በመሸሸግ ህዝቡንም ጠላቶችህ መጡልህ፣ 
ሊጨፈልቁህ ነው የሚል ውዥንብር በመንዛት 
የትግራይ ህዝብን ከተቀረው ኢትዮጵያዊ ጋር 

ለመነጠል ሲሰራ ቆይቷል። 
የትግራይ ህዝብ ሰላም፣ ፍትህ፣ ዲሞክራሲ፣ 

ነጻነት ብልጽግና እንዲመጣለት እና ከሌሎች 
ኢትዮጵያውያን ወንድምና እህቶቹ ጋር በመሆን 
አገሩን ለማስቀጠል ዋጋ የከፈለ ነው።ይሁን እንጂ 
ይህን ሁሉ ታሪካዊ ሁኔታ በመካድ የትግራይ ህዝብ 
ጸረ ኢትዮጵያዊ አቋም እንዲይዝ ሌት ተቀን የሀሰት 
ፕሮፖጋንዳ በመንዛት ላይ ይገኛል። 

ሕወሓት ሀገሪቱን ባስተዳደረባቸው 27 
አመታት እንኳን በትግራይ ከፍተኛ ስራ አጥነት፣ 
ስደት እና ድህነት ነበር ብለዋል።  በኢትዮጵያም 
ሆነ በክልሉ ፍትሃዊ የሀብት ክፍፍል  አልነበረም። 
በ2012 ዓ.ም በክልሉ በዩኒቨርሲቲ በተደረገው ጥናት 
መሰረት 29 ነጥብ 2 በመቶ ህዝቡ ከድህነት ወለል 
በታች መኖሩ ማሳያ ነው። የትግራይ ህዝብ በተለይ 
በመሬት፣ በንግድ በግዢ ከፍተኛ ምዝበራ፣ ሙስና  
እና የመልካም አስተዳደር ችግር ተሸክሞ የኖረ 
መሆኑንም ገልጸዋል።  

የኢትዮጵያ መንግሥትም ሕወሓት ከስህተቱ 
እንዲማር ለጦርነት ወደ ትግራይ ባይገባም አሸበ 
ሪው ቡድን ለሦስተኛ ጊዜ የጦርነት ነጋሪት እየጎሰመ 
በመሆኑ  ለአንዴና ለመጨረሻ ጊዜ የትግራይ ህዝብ 
ነጻነት የሚያገኝበት ጊዜ  እንደሚሆን ግምታቸውን 
አስቀምጠዋል።

“ አሸባሪው ቡድን...
አሁን ለቡና አምራች አርሶ አደሮች በቀረቡ 
አማራጮች የንግድ ሰንሰለቱ እንዲያጥር በመደረጉ 
አርሶ አደሩ፣ ላኪውም ሆነ አቅራቢውም 
ድርሻቸውን ፍትሃዊ በሆነ መንገድ እንዲያገኙ 
ዕድል የተፈጠረ በመሆኑ ዘርፉ ላይ መነቃቃት 
መታየቱን ገልፀዋል። በዚህም ከኢትዮጵያ ለውጭ 
ሀገራት የሚቀርበውን ቡና የንግድ ሰንሰለቱን 
በማሳጠር እና ከውጪ የቡና ተቀባዮች ጋር የጠበቀ 
ቁርኝት እንዲኖር በማድረግ ከዘርፉ በሀገሪቱ 
ታሪክ ለመጀመሪያ ጊዜ 1 ቢሊየን 014 ሚሊየን 
ዶላር መገኘት መቻሉን አቶ ሻፊ አስታውሰዋል። 
ከኢትዮጵያ ለውጭ ሀገራት የሚቀርበውን ቡና 
የንግድ ሰንሰለቱን በማሳጠር  የሀገር ውስጥ ቡና 
ላኪዎች ከውጪ የቡና ተቀባዮች ጋር የጠበቀ 
ቁርኝት እንዲኖራቸው ተደርጓል። ይህ በመሆኑ 
ምክንያት ከዘርፉ ተገቢው ጥቅም እየተገኘ ነው 
ብለዋል። በኢትዮጵያ ደረጃ አምራች አርሶ አደሮች 
ያመረቱት ቡና ሽያጭ 40 በመቶ ያህሉ ብቻ ወደ 
ኪሳቸው ይገባ እንደነበር ያስታወሱት አቶ ሻፊ፤ 
የአጠረ የግብይት ሰንሰለት በመፍጠር አርሶ አደሮች 
ከሸጡት ቡና እስከ 92 በመቶ የሚሆነው ወደ 
ኪሳቸው እንዲገባ ማድረግ ተችሏል ብለዋል። ቡና 
ወደ ውጪ ለመላክም ረጅም ሂደት የሚጠይቅና 
አድካሚ ነበር ያሉት ምክትል ዋና ዳይሬክተሩ፤ 
አምራቹ ለደላላው ሸጦ፤ ደላላው ለአቅራቢው 

የሚሸጥበት ከዚያም አቅራቢው ለላኪው በመሸጥ 
ላኪው ኤክስፖርት የሚያደርግበት ሥርዓት 
እንደነበር ገልፀው ሁኔታውን ከግምት ውስጥ 
ያስገባ ጥናት በማጥናት ሰንሰለቱን ማሳጠር 
መቻሉን  ይናገራሉ። 

እንደ አቶ ሻፊ ገለፃ፤ በተደረገው መጠነ ሰፊ 
ማስተካከያ አርሶ አደሩ በቀጥታ ኤክስፖርት 
እስከማድረግ ዕድል መፈጠሩንና ከዚህ 
ውጪም ሌሎች ምርትን ለውጭ ገበያ ማቅረብ 
የሚችልባቸው አማራጮች  መፈጠራቸውንም 
ጠቁመዋል። 

አርሶ አደሩ በቀጥታ ኤክስፖርት ከማድረግ 
በተጨማሪ ለምርት ገበያ ማቅረብ እንዲሁም 
በማኅበራት ተደራጅቶ መሸጥ እንዲችል ዕድሎች 
እንደተመቻቹና የግብይት ሰንሠለቱ በመራዘሙ 
አርሶ አደሩ የተነፈገው ፍትሃዊ የግብይት 
ሥርዓት እንደተሻሻለ ምክትል ዋና ዳይሬክተሩ 
አብራርተዋል። ከገዢዎች ጋርም የጠበቀ ትስስር 
እንዲፈጥሩ በማድረግ በቀጥታ ገዢው ሊገዛው 
የሚፈልገውን ምርት ዓይነትና መጠን አርሶ አደሩ  
እንዲያቀርብ  መደረጉ የቡና ገበያው ሊሻሻል 
ከቻለባቸው ምክንያቶች ውስጥ መሆኑን በመጥቀስ 
ይህ በተራው በቡና ምርታማነትና ጥራት ላይ የራሱ 
የሆነ አወንታዊ አስተዋፅኦ ማበርከቱን ምክትል ዋና 
ዳይሬክተሩ ጠቁመዋል። 

1 ሺህ 500 አርሶ አደሮች...

ርዕሰ አንቀፅ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።          

ነፃ
 

ሃሳ
ብ

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

ብልህ ከሌላው፣ ሞኝ ከራሱ ይማራል ይባላል፡፡ ይህ አባባል ችግር ሳይከሰት ከሌሎች ችግሮች ተምሮ የተሻለውን 
መንገድ መምረጥ ብልህነት መሆኑን ለማስተማር የሚነገር ነው፡፡ ያም ሆኖ ግን ሞኝም ቢሆን ዘግይቶ ከሌሎች መማሩ 
ጠቃሚ ነው፡፡ ምክንያቱም ከሌላውም የማይማሩ፣ ሁሌ የጥፋትን መንገድ ብቻ የሚከተሉ አሉና፤ ለዚህ ደግሞ ሕወሓት 
ትልቅ ማሳያ ነው፡፡

ይህ ቡድን ላለፉት አርባ አመታት በኢትዮጵያ ህዝብ ላይ ግፍ ሲፈጽም የኖረ፣ በእምቢተኝነት ተወልዶ በእምቢተኝነት 
ያደገ፤ ለሰላም ፈጽሞ ቦታ የሌለው ኃይል ነው፡፡ ቡድኑ ገና ጫካ  እያለ ከአጠገቡ ከነበሩ አውሬዎች የበለጠ ጨካኝ 
ተግባራትን ሲፈጽም እንደነበር በወልቃይት ህዝብ ላይ የፈጸመው የጭካኔ ተግባር ማሳያ ነው፡፡ የቡድኑን ሴረኝነት በወቅቱ 
ሲሰራ ከነበረው ተግባርም ማረጋገጥ ይቻላል፡፡

ቡድኑ በወቅቱ ገና ለገና ለወደፊቱ ለሚያስባት እና “ታላቋ ትግራይ” በሚል በምናቡ ላዘጋጃት “ሃገር” የወልቃይትን 
ህዝብ ማንነት አጥፍቷል፤ የህዝብ አሰፋፈር ሥርዓቱንም ለመቀየር ብዙ ርቀት ተጉዟል፡፡ የጎንደር ክፍለሃገር አንድ ወረዳ 
የነበረው የዚህ አካባቢ  ህዝብ በወቅቱ የማንነት ጥያቄ ሲያነሳ ባዶ ስድስት እና ገሃነም የሚባሉ የጅምላ ጭፍጨፋና የማሰቃያ 
ስፍራዎችን በማዘጋጀት ስልታዊና የተቀናጀ የዘር ማፅዳት ወንጀል ፈጽሟል፡፡ በወቅቱም ከእያንዳንዱ ቤተሰብ 29 ከመቶ 
ለህልፈት፣ 26ነጥብ5 ከመቶ ለስደት መብቃቱንና 19ነጥብ5 ከመቶ ደግሞ የት እንደገባ እስካሁን እንደማይታወቅ የጎንደር 
ዩኒቨርስቲ ጥናት አመላክቷል፡፡ 12 የጅምላ መቃብር ቀጣናዎች መገኘታቸውንም  አስታውቋል፡፡

ይህ ቡድን ወደስልጣን ከመጣ በኋላም ቢሆን ለኢትዮጵያ ልማትና እድገት ከመስራት ይልቅ እንደውጭ ወራሪዎች 
ኢትዮጵያን በዘላቂነት የሚከፋፍልበትን ስልት ቀይሶ ሲሰራ ቆይቷል፡፡  በ27 አመታት የስልጣን ቆይታው ቡድኑ የህዝቦችን 
አንድነት በመሸርሸር እና የጋራ የሚያደርጉ ጉዳዮችን በማጥፋት የሴራ ፖለቲካ ሲያራምድ ኖሯል፡፡ የዚህ ውጤትም ባለፉት 
አራት አመታት ታይተዋል፡፡ አንተ ከዚህ አካባቢ ውጣ ከሚለው ጀምሮ ማንነትን መሰረት ያደረጉት ጥቃቶች ሁሉ የዚህ 
ሴራ ፍሬዎች ናቸው፡፡

ከዚህም አልፎ የሕወሓት አመራሮችና ጥቂት አጋሮቹ በኢትዮጵያ ህዝብ ጫንቃ ላይ ተቀምጠው ራሳቸውን 

ጦርነት - ብቸኛው የሕወሓት የፖለቲካ ስልት ነው!

ሲያደልቡና ሌሎችን ሲያቀጭጩ ኖረዋል፡፡ በዚህም ቀስ በቀስ የኢትዮጵያ ህዝብ ሮሮ እና ብሶት ገንፍሎ በመውጣቱ 
በመላ ኢትዮጵያውያን ርብርብ ከስልጣን ቢወገዱም ዛሬም የጥፋት እጃቸው ሙሉ ለሙሉ አልተቆረጠም፡፡ ቡድኑ ዛሬም  
በትግራይ ህዝብ ጉያ ውስጥ ተወሽቆ የጦርነት ነጋሪቱን እየደለቀ ይገኛል፡፡ 

ነገር ግን ቡድኑ የኢትዮጵያ ህዝብ ላለፉት አርባ አመታት ያደረሰበትን በደልና ግፍ ለመርሳት እና በሰላም አብሮ ለመኖር 
ደጋግሞ እድል ሰጥቶታል፡፡ ይሁን እንጂ ቡድኑ ዋነኛ ተልዕኮው ኢትዮጵያን ማፍረስ በመሆኑ ዳግም ወደጦርነት ተመልሶ 
ብዙ ጥፋቶችን ፈጽሟል፡፡ ካለፈው አንድ አመት ተኩል ጊዜ ጀምሮም እንደ ክፉ ጎረቤት ከራሱም አልፎ የአማራና የአፋር 
ህዝብ ላይ ከፍተኛ በደል ፈጽሟል፡፡ 

ይሁን እንጂ ቡድኑ ዳግም ኢትዮጵያን ለመበዝበዝ እና እንደቅኝ ገዢዎች በኢትዮጵያውያን ጫንቃ ላይ መኖር 
የሚችልበት እድል የለውም፡፡ በዚህ የተነሳ ቡድኑ የፈፀመው ወረራ ሊቀለበስ ችሏል፡፡ በዚህም በርካታ የትግራይ ወጣቶችን 
ያስጨረሰው ሕወሓት ዳግም ወደመቀሌ ተመልሶ መሽጓል፡፡

ነገር ግን አሁንም ቢሆን ቡድኑ ጉልበት እንደሌለው እልኸኛ ልጅ ከመሬት እየተነሳ ኢትዮጵያን ካልያዝኩ እያለ መልሶ 
ሲፈራገጥ ይታያል፡፡ ይህ ደግሞ ከመላላጥ ውጭ አንዳችም ትርፍ የለውም፡፡ ሰሞኑንም የሽብር ቡድኑ መሪዎች ህዝቡን 
ለሌላ ጥፋት ለማነሳሳት ስብሰባ መቀመጣቸውን እየተናገሩ ነው፡፡ ከዚህም አልፎ ህዝቡን ለሌላ ጦርነት በመቀስቀስ የጥፋት 
ተልዕኮአቸውን ቀጥለውበታል፡፡

ቡድኑ እኔ ከሞትኩ ሰርዶ አይብቀል እንዳለችው እንስሳ እሱ ከዚህ በኋላ ህልውና እንደማይኖረው በመረዳቱ አጥፍቶ 
መጥፋትን ብቸኛ አማራጭ እያደረገው ይገኛል፡፡ ከሁሉ በላይ ደግሞ ቡድኑ በእርዳታ መኖርን ገና በትጥቅ ትግሉ ወቅት 
የተካነበት በመሆኑ ዛሬም ለትግራይ ህዝብ የሚላኩ የእርዳታ እህሎችን እንደጦር መሳሪያ ለመጠቀም ሲል ህዝቡ ከእርዳታ 
ጠባቂነት እንዳይወጣ እያደረገ ይገኛል፡፡

ሕወሓት የትግራይን ህዝብ ለመያዝ ሁልጊዜ ከድህነት እንዳይወጣ በማድረግ የሴፍቲኔት ተጠቃሚ እንዲሆን 
ሲያደርገው ኖሯል፡፡ ከዚያ በርዳታ ስም ከውጭ የሚገኙ ፍርፋሪዎችን በመለቃቀም ለጦር መሳሪያ ግዢ ማዋልን በ1977 
የድርቅ ወቅትም በተግባር አሳይቷል፡፡ በዚህም የተነሳ ክረምት ላይ የእርሻ ስራ እንዳይሰራ የጦርነት ድግስ በማዘጋጀት 
ከእርሻ ይልቅ ጦርነት ውስጥ እንዲገባ የሚያደርግበት መንገድ ትልቅ ማሳያ ነው፡፡

በአጠቃላይ ሕወሓት በጦርነት ተወልዶ በጦርነት ያደገ፣ ዛሬም ጦርነትን የሙጥኝ እያለ ለመኖር የሚፈልግ ሀይል 
በመሆኑ የትግራይ ህዝብ ይህንን በአግባቡ በመረዳት ዳግም ልጆቹን ለጦርነት ከመገበር ሊታቀብ ይገባል፡፡ ሕወሓት ላለፉት 
አርባ አመታት በትግራይ በቆየባቸው ጊዜያት ሁሉ ከጦርነትና ከጥላቻ በስተቀር አንዳችም መልካም ነገር እንዳልፈየደለትም 
ሊረዳ ይገባል፡፡

ውድ ኢትዮጵያ  

ትናንት ከሰዓት በኋላ አራት ኪሎ የሚገኘውን 
የሳይንስ ሙዚየም ፕሮጀክት ስፍራ ተዘዋውሬ ስመለከት 
እና በብራማ አሉሙኒየም የተሸፈነውን ባለጉልላት 
የቴአትር ማሳያ ስመለከት የመደነቅ ስሜት ወረረኝ። 
በዓይነ ሕሊናዬ የቴአትር ስፍራው ግንባታ ከተጠናቀቀ 
በኋላ በብዙ ሰዎች፣ ወጣቶችና አዛውንት ተሞልቶ፣ 
ደረጃዎቹን ወጥተው ወደ አዳራሹ ሲገቡ፣ መቀመጫዎቹን 
ሲይዙና ትርዒት ወይም ፊልም ለማየት ሲታደሙ ታየኝ። 
ከግማሽ ሰዓት በኋላ በሸገር ፕሮጀክት የሁለተኛ ምዕራፍ 
ፕሮጀክት የአበባ መናፈሻ፣ ትንሹ የእግር ኳስ ሜዳ እና 
የህፃናት መጫወቻ ስፍራ መካከል ሳልፍ በህይወት ዘመኔ 
አስቤ የማላውቀው ሀሳብ ውስጤ ገባ። ዝናብ ካረገዘው 
ሰማይ ጠብታዎች ወርደው በስሱ ፊቴን ሲዳስሱት 
ዳግመኛ የ20 ዓመት ወጣት ሆኜ ከዚህ መደነቅ እና 
መገረም ከሞላበት ቅጽበት አንስቶ አንቺን - ኢትዮጵያዬን 
ደግሜ ልኖርሽ ተመኘሁ። ያለሽን አቅም እና ቀስ በቀስ 
እየያዝሽ የምትገኚውን ገጽታ ወጣት ሆኜ ማጣጣም 
ፈለግሁ። ይህ መደነቅ እና ተስፋ በእነዚህ ስፍራዎች ብቻ 
የተወሰነ አይደለም። ከጥቂት ሳምንታት በፊት፣ የደህንነት 
ተቋማት እየተደረጉ ያሉ ማሻሻያዎችሽን እና ተዛማጅ 
የልማት ክንውኖችሽን በጎበኘሁ እና ካስተዋልሁ ጊዜ 
አንስቶ ገደብ የለሽ ተስፋን በውስጤ ተክሏል!  

ኢትዮጵያ  
ሕይወቴን በሙሉ አውቅሻለሁ። ነገር ግን፣ 

ባለፉት አራት ዓመታት በቅርበት ላውቅሽ ችያለሁ። 
ብዙ ስፍራዎችሽን፣ ሸለቆዎችሽን እና ከፍታዎችሽን 
አካለልሁ። ባገኘሻቸው ድሎች እና ባጋጠሙሽ ፈተናዎች 
አብሬሽ ስቄ ካንቺው ጋር አልቅሻለሁ። በምድርሽ 
ተረማምጄ ከገጽታሽ ተላመድሁ፣ ስፋትሽንም ከከፍታሽ 
ሆኜ ተመለከትሁ። ከላይ እስከ ታች፣ በስፋትሽና 
በርዝመትሽ ልጆችሽ ገና ሙሉ በሙሉ ባላወቅነውና 
የቱን ያህል ዕድለኛ መሆናችንን ባልተገነዘብንበት ልክ 
በገጸ በረከት ተሞልተሻል። ወዳጆችሽ ዞረው ጠላት 
ሲሆኑሽ አይቻለሁ። ጠላቶችሽ ተብለው የተቆጠሩ 
ደግሞ በችግርሽ ቀን አብረውሽ ቆሙ። ድብቅ የተፈጥሮ 
በረከቶችሽ የልጆችሽ አቅም እና የውጤታማነት ምናብ 
በተግባር የታየውን ያህል ሊገለጡ ጀምረዋል። ቀድሞ 
ለማሰብ እና እውን ለማድረግ የማይቻሉ ጉዳዮች 
ላባቸውን አንጠፍጥፈው በሚሠሩ ትጉሀን አማካኝነት 

ወደ መቻል እየቀረቡ ነው።  
በተቸርሽው ጸጋ ላይ ብርሃን እንዲሆን ማልደው 

ጎህ ሳይቀድድ ሚነቁ እና ላባቸውን የሚያፈስሱልሽን 
አግኝቻለሁ። ደግሞም ያልደከሙበትን አመድ ለማድረግ 
የሚበረቱ ሰዎች ድርጊት እያስቆዘመኝ ብዙ ምሽቶችን 
በሃዘን ተጠፍንጌ አሳልፌያለሁ። ይኀውልሽ፣ ደክሞ 
ማፍራት የሚጠይቀውን ተግባርና ያለበትን ጉልበት 
ፈታኝ ዝለት የሚገነዘቡት ጥቂቶች ብቻ ናቸው። ወደዚህ 
ዓለም ሀሳብን አፍልቆ ወደ ፍሬያማነት የማድረሱን 
ብርቱ ትግል የሚያውቁት እና ልምዱን ያካበቱት ብቻ 
ናቸው ያንን ራዕይ መጠበቅ የሚያስከፍለውን ዋጋ 
የሚገነዘቡት። እናም ኢትዮጵያ፣ አንዳንዶች ህይወትን 
የሌሎች ጩኸት ላይ ፊት ብለው ሲንሸራሸሩባት፣ 
በጸጥታ በሚለፉት አያሌ ልጆችሽ ልትኮሪ ይገባል። 
አዝመራውን የሚሰበስቡት በጩኸት የተካኑት እና 
ድምጻቸው ገኖ የሚሰማው እሱ ወይም እሷ ሳይሆኑ፣ 
የፀሃይ ሀሩር ፊታቸውን ቢያከስላቸውም፣ የጽጌረዳው 
እሾህ መዳፋቸውን ቢሸነትረውም በጽናት የሚጓዙት 
እርሷ እና እርሱ ናቸው። ኢትዮጵያዬ፣ እንዲህ ያለው ዋጋ 
ስላንቺ ቢከፈል ይገባሻል!  ዛሬ ያሉት፣ ነገም የሚመጡት 
ልጆችሽ ዋጋ ቢከፈልላቸው ተገቢ ነው።  

አንዳንዶች ልጆችሽ አንዳንዱን ጊዜ ለምን ችላ 
ሊሉሽ እንደሚመርጡ አስበሽ ታውቂያለሽ? ያውም 
አንቺን የምታኖሪንን እና መጋቢያችንን? ለምንድነው 
የተንሰራፋሽበት ሰፊ ስፍራ ለሁላችንም እንደሚበቃን 
ለማመን ያልፈለግነው? እንዲያውም በብዙ ጸጋ 
ተትረፍርፈሽ ሳለሽ፣ እጦት ላይ ባተኮረ እሳቤ እና 
ሆን ተብለው በተሰመሩልን የልዩነት መስመሮች ላይ 
ተመስርተን ፍትጊያን መቆስቆስን ለምን እንደምንመርጥ 
ትጠይቂናልሽ?  

ኢትዮጵያ፣ ብዙ ጊዜ ልጆችሽን አስተውለሽ በዚህች 
ምድር ካንቺ የወረስነው ግዛት የተትረፈረፈ ግዛት 
ሳለ ለምን የተጋራነውን ሰብአዊነት እንደምንጥል፣ 
የጋራ ሀላፊነታችንን እንደምንተው እና አንድነታችንን 
በየጥቃቅኑ ጉዳይ አሽቀንጥረን እንደምንጥል ትጠይቂ 
ይሆን? በየማለዳው ታጥቀው ከእንቅልፋቸው የሚነቁ 
እና ለአንቺ ዘብ ለመቆም እና አንቺን ለማሳደግ ዝግጁ 
የሆኑ ንቁ እና ለህሊናቸው የሚገዙ አስተዋይ ልጆችን 
አሳድገሻል?  

ይኀውልሽ፣ ትላንት ያሳለፍኩት መደነቅና መገረም 
ምንጩ ከልዩ ባለመብትነት የተገኘ አይደለም። ከምርጫ 
የመነጨ ነው። ምርጫውም ተስፋ ማድረግ ነው። ተስፋ 

ማድረግ እንደ አገርም ሆነ እንደ ዓለም አቀፍ ማኅበረሰብ 
የደረሱብንን በርካታ ፈተናዎችና ችግሮች መካድ 
አይደለም። በአንጻሩ፣ ጽንፍ የረገጠ ተጠራጣሪነት ደግሞ 
አንዳችም ወደ ልህቀት የሚያደርስ ኃይል የለውም። 
ዛሬ ያለሽን ነገር፣ እንዲሁም አንዳንዶች በየዕለቱ 
የሚወስዱብሽን ተመልክቻለሁ። አንዳንዶች ሊለጉዱብሽ 
ከሚሞክሩት የጥላቻና መከፋፈል ክምር ስር ያለውን 
ግርማ ሞገስሽን አየዋለሁ። በብዙ ጥረትና አንዳንዴም 
ትርምስ በበዛበት ዛሬ ላይ ቆሜ፣ በረዥሙ ነገሽ ውስጥ 
ተስፋ ይታየኛል። ደግሞም በጸጥታ የሚደክሙት 
ብዙዎችም የሚያደርጉትን የሚያደርጉት የተሻለ ነገ ራዕይ 
በመመልከት ነው።  

አዎን፣ ልጆችሽን የሚያሰቃዩ ብዙ ፈተናዎችና 
መከራዎች አሉ። ነገር ግን፣ ከብዙ ባለ ልዩ መብት 
ልጆችሽ መካከል ለመልካም ተግባር እና ለውጥ አራማጅ 
የመሆን አቅም እና ምርጫ ያላቸው ይገኙበታል።  

ኢትዮጵያዬ ይህንን ደብዳቤ ስደመድም የምመኘው 
ሦስት ነገሮችን ብቻ ነው። እነርሱም፣  

1. እስካሁን ያሳደግሻቸው ልጆች እኛን ለመስበር 
የሚታገሉትን የውጭ ኃይሎች በመተው፣ የተሰበሩትን 
ድልድዮች ጠግነው አንድ ለማድረግ ቆራጥነት 
እንዲኖራቸው፣ 

2. አንድ አንዶች ተስፋ መቁረጥን በመረጡበት ጊዜ 
ለልማትሽ መድከምን ብቻ የሚለፉ የምታሳድጊያቸው 
ልጆችሽ ተስፋን እንዲመለከቱ እና 

3. የምትወልጃቸው ልጆችሽ ለሁሉም የምትበቃ፤ 
የበለፀገች ኢትዮጵያን ለማለም እና እውን ለማድረግ 
ድፍረት እንዲኖራቸው ነው።  

ልጆችሽ እንደ መሆናችን፣ እያንዳንዳችን ቢያንስ 
አስቀድመን ራሳችን የመለወጥ አቅም እንዳለን እውቅና 
ሳይሰጡ ሁሉንም ጣቶች በአንድ ሰው ወይም የግለሰቦች 
ስብስብ ላይ መጠቆም፤ ተረዳድቶ የማደግ አቅምና 
ማንነታችንን መካድ ነው።

እራሳቸውን ወደ በጎ መለወጥ የቻሉ ግለሰቦች 
በቤተሰባቸው፣ ሰፈራቸው፣ ማኅበረሰባቸው፣ 
ከተማቸው፣ በመጨረሻም በሀገራቸው ላይ አዎንታዊ 
ለውጥን የማምጣት አቅም አላቸው። 

ኢትዮጵያ ልጆችሽ ለመንቃት ቆራጥነቱ 
እንዲታደላቸው ምኞቴ ነው! 

ቢልለኔ ስዩም 
ሚያዚያ 23፣ 2014 ዓ.ም
አዲስ አበባ

ደብዳቤ ለኢትዮጵያ



ተገኝ ብሩ

«ሱፉን ግጥም አድርጎ ተከርክሞ ፀጉሩ

መልዓክ መስሎ ታየኝ አይ ያለው ማማሩ»

አንድ ሰሞን በብዙዎች ተወዶ ይደመጥ ከነበረው 
የአስቴር አወቀ ዜማ ግጥም ላይ የተቀነጨቡ ስንኞች ናቸው። 
በሱፍ መዋብ ዘንጦ መታየት ጥንትም የነበረ አሁን ያለ ነው። 
የሱፍ አልባሳት/ሙሉ ልብስ/ እንደየዘመኑ ሁኔታ በተለያየ 
መልኩ የየዘመኑን ፋሽን በተከተለ መልኩ እየተዘጋጁ 
ዘመነኛው እንዲለብሳቸው ለገበያ ይቀርባሉ።

ለወንዶች ግንባር ቀደሙ መዘነጫ፤ እጅግ ወሳኝ ቦታ 
ላይ እምር ብለው የሚገኙበት ሱፍ ልብስ  በእርግጥም 
ብዙዎችን ያሳምራል። ለዚህም ነው ፋሽንነቱ ዘልቆ ምዕተ 
አመትን ተሻግሮ ዛሬም በተለያየ ዲዛይን ተሠርቶ መለበሱ። 
ለልብስ ቅድ ባለሙያዎችና ለዲዛይነሮች ምስጋና ይገባቸውና 
ዛሬ ሱፍ ተለብሶ የማይሰለች ታይቶ የማይጠገብ እንዲሆን 
አድርገው አዳዲስ መልክ አላብሰው እያዘጋጁ ለገበያ 
ያቀርቡታል። ፋሽን ተከታዩም በየሱቁ ያየውን መርጦ 
ይዋብበታል።

ቀድሞ የሰብል መሰብሰቢያውን ወቅት መጠናቀቅ 
ተከትሎ የፍስሀና የደስታ ጊዜ በመሆኑ ተመርጦ በተለይ 
በጥር እንዲሁም የትንሳኤን በዓል ተከትሎ በአብዛኛው 
በሚያዝያ ወር ሠርግና ሠርገኛው ይበራከታል። የከተሞች 
ጎዳናዎች፣ መናፈሻ ስፍራዎች፣ አዳራሾች አዳዲስ አልባሳት 
በተጎናፀፉ ሙሽሮች፣ በተመሳሳይ አልባሳት ባማሩ ሚዜዎች፣ 
በመኪና ጥሩንቧና በሠርግ ዘፈን የሚደምቁበት ወቅት ነው።

እኛም ያለንበት የሚያዝያ ወር የሠርግ ወር እንደመሆኑ 
ይህን መሠረት አድርገን በሠርግ ወቅት ወንዶች ደምቀውና 
ተውበው የሚታዩበትን የሱፍ ልብስ/ሙሉ ልብስ/ በፋሽን 

ማረፊያ/ትዝብት

ፋሽን 
ስፖርት እና መዝናኛ

(አቤል ገ/ኪዳን)

ሕወሓት ሰሞኑን አዲስ ጦርነት ለመጀመር ለትግራይ 
ሕዝብ ጥሪ አቅርቧል። ጥሪው ፈጽሞ ያልተጠበቀ ነው 
ባይባልም፣ አንዳንዶች የሰላም ድርድር እየተካሄደ ነው 
የሚል ጭምጭምታ ከመሰማቱ አንጻር አንዳች በጎ ነገር 
ይፈጠራል በሚል በነበራቸው ተስፋ ላይ ቀዝቃዛ ውሃ 
የቸለሰ ጥሪ ነው። አሁን ላይ ለሦስተኛ ዙር ጦርነት 
መንገድ የከፈተ ይመስላል። ነገሩ አሳዛኝ እና አሳሳቢም 
ነው። በዚህም የተነሳ አንዳንድ ወገኖች በማህበራዊ ሚዲያ 
ጦርነት አንፈልግም የሚል ቅስቀሳ እያካሄዱ ነው።

በመሠረቱ ጦርነትን አለመፈለግ የጤነኛ ሰው ምልክት 
እንደመሆኑ ትክክል ነው። እንዲያውም የሚበረታታ ጉዳይ 
ነው። ነገር ግን ከዚህ ሀሳብ ጋር ተያይዘው ሊነሱ የሚገቡ 
አንዳንድ ጉዳዮች አሉ። ዋነኛው ጉዳይ ሰላም በአንድ ወገን 
ፍላጎት ብቻ ሊመጣ የሚችል ነው ወይ የሚል ጥያቄ ነው። 
መልሱ ደግሞ አይደለም የሚል ነው። 

የአንድ ወገን ፍላጎት ብቻ ሰላምን አያመጣም። 
ምክንያቱም በባህሪው ጠብ የሁለት ወገኖችን ተሳትፎ 
ይፈልጋልና። አንድ ነገር ከራሱ ጋር ሊጣላ አይችልም። 
እገሌ ከራሱ ጋር ተጣልቷል ቢባል እንኳ ሰውየው 
የተጣላው ከራሱ ጋር ሳይሆን በሰውየው ውስጥ ያሉ 
ሁለት ስሜቶች ወይም ሁለት ሀሳቦች ወይም ስሜቱ እና 
ሀሳቡ ተጋጭተዋል ማለት ነው። ስለዚህም ለጠብ ቢያንስ 
ሁለት ወገን ያስፈልጋል።

ለጠብ ሁለት ወገን ካስፈለገ ለሰላምም ሁለት ወገን 
እንደሚያስፈልግ እርግጥ ነው። ይህን ሀሳብ አንድ ግለሰብ 
በማህበራዊ ሚዲያ ላይ በአንድ የነጮች አባባል በጥሩ 
ሁኔታ ገልጾታል። ነጮች it takes two to tango (ታንጎ 
ለመደነስ ሁለት ሰው ያስፈልጋል) ይላሉ። ታዲያ ሰላም 
እንፈልጋለን፤ ጦርነት መሮናል ብለን ጩኸት ስናሰማ 

ጩኸቱ ለአንዱ ወገን ነው ወይስ ለሁለቱም የሚለውን 
መለየት ያስፈልጋል። ጩኸቱ ወደ አንድ ወገን ብቻ ከሆነ 
ጉዳዩ ሰላም ፈላጊነት ሳይሆን አንዱን ወገን የመጫን እና 
የማዘናጋት ጉዳይ ይሆናል።

ከዚህ ቀደም ስለ ሰላም ሲካሄዱ የነበሩ እንቅስቃሴዎች 
መሠረታዊ ችግርም ይሄው ነው። ሁሉም አንድ ወገን ላይ 
ብቻ ትኩረት ያደረጉ እና ሌላኛውን የዘነጉ ነበሩ። አብዛኞቹ 
ደግሞ ለሕወሓት ስልታዊ ድጋፍ ማድረጊያ መንገዶች 
ነበሩ። እንዲህ ዓይነት የሰላም ጥሪ ብዙም ፋይዳ የለውም። 
አደገኛም ነው። አንዱ አጥቂ አንዱ ተጠቂ በሆነበት ሁኔታ 
ላይ ተጠቂውን አንተ ታገስ ማለት ሰላም ፈላጊነት ሳይሆን 
ለአጥቂው ወገንተኛ መሆን ነው። ስለዚህም የሰላም ጥሪ 
ስናስተላልፍ እና ጦርነትን ስንቃወም የሚከተሉትን ነገሮች 
ከግንዛቤ ልንጨምር ይገባል።

አንደኛ ጉዳይ፤ ጦርነቱ መነሻው ምን ነበር የሚለውን 
እንገንዘብ። እንዲሁ በደፈናው ሰላምን እፈልጋለሁ ማለት 
ሰላም ፈላጊነት ሳይሆን አስመሳይነት ነው። የጦርነቱን 
መንስኤ ያላወቀ ሰው የጦርነቱን መፍትሄም ሊያውቅ 
አይችልም። መፍትሄውን ካላወቅን ደግሞ እየተመኘን 
ያለነው ጊዜያዊ ጸጥታን እንጂ ዘላቂ እፎይታን አይደለም 
ማለት ነው። ስለዚህም ሰላም ፈላጊ ወገን ነገርን ከስሩ 
ውሀን ከጥሩ የተረዳ ሆኖ የጦርነቱን ቆስቋሽ አካል መለየት 
እና አነሳሽ ምክንያቱንም ማወቅ አለበት። እንደዚያ ሲሆን 
ለአሁኑ ጦርነቱን ከማስቆም ባለፈ ለከርሞውም ደግሞ 
እንዳይነሳ ማድረግም ይቻላል።

ሁለተኛ፡- ጦርነቱን የሚቃወም ሰው ወይም አካል 
በግልጽም ይሁን በስውር ለአንድ ወገን የሚያደላ ስሜት 
ካለው ያን መተው አለበት። እስካሁን እንዳየነው የብዙዎች 
ሰላም ፈላጊነት ከነፃ አእምሮ የመነጨ አይደለም። 
በተቃራኒው በስውር ወደ አንድ ወገን ያደላ ነው። ይህም 
ሳያስቡት ለአንድ ወገን ያላቸው ወገንተኝነት በየጊዜው 
አምልጦ ሲወጣ ይታያል። አንዱን ወገን ፍጹም ተበዳይ 

ለታሪክ ማስቀመጥ በመፈለጉ ለመግዛት እንደወሰነ ይገልፃል። 
የወንድ ሙሽራ አልባሳቱ እንደ ተሠሩበት ጨርቅ ጥራትና 
የተመረቱበት አገር ዋጋቸው ይለያያል። የሙሽራ አልባሳቱ 
ከ4000 እስከ 12000 ድረስ ዋጋ ወጥቶላቸው ለተጠቃሚ 
የቀረቡ ሲሆን፤ ሙሽራውም ኪሱን በሚለካ ዋጋ መርጦ 
ሙሽራዋ ፊት የሚቀርብበትን ሱፍ ይገዛል።

አቶ ወንድወሰን ስሜ ከአቶ ተመስጌን ሚዜዎች አንዱ 
ነውለሙሽራው ሱፍ ልብስ ለማጋዛት በመደብሩ ተገኝተዋል፤ 
አቶ ወንደወሰን ለሚዜዎች የሚሆን ልብስ ጠይቀው ዋጋው 
እጅግ ተወዶባቸዋል፤ በዚህም የተነሳ በኪራይ አልባሳት 
ለመጠቀም መወሰናቸውን ነገሩኝ። በተለያዩ የልብስ መሸጫ 
ሱቆች ላይ ተዘዋውረው ማየታቸውን የሚገልፁት አቶ 
ወንድወሰን፣ የሱፍ ዋጋ በፊት ከሚያውቁት በእጥፍ ጨምሮ 
እንዳገኙት ያስረዳሉ።

እዚያው ፒያሳ አካባቢ የወንዶች ሱፍ አልባሳትና 
የተለያዩ ልብሶች መሸጫ ከሆነው ሌላ መደብር ገባን። 
መደብሩ የዘመኑ ዲዛይነሮች የተጠበቡባቸው አልባሳት 
ለሽያጭ የቀረቡበት ነው። አስተናጋጆች ገበያተኛውን 
በፈገግታ ይቀበላሉ፤ ይሸኛሉ። የድምጽ መቅጃ ይዜ 
መቅረቤን ባይወዱትም ቤቱ ውስጥ የሚሸጡ ዋና ዋና 
አልባሳትና ዋጋቸውን ግን ከመንገር ግን አልተቆጠቡም። ቤቱ 
ውስጥ ከቱርክ የሚመጡ የወንዶች ሱፍ አልባሳት በብዛት 
እንደሚገኝ ጠቅሰው፣ አልባሳቱ በአማካይ ከ7 ሺ እስከ 15 
ሺ ድረስ ለሽያጭ መቅረባቸውን አብራርተውልኛልየሙሽራ 
እና የሚዜ አልባሳቱ በሚያምር መልኩ ተሰድረው ሲታዩ 
የወጣላቸው ዋጋ ከፍ ማለትን ያስረሳሉ።

በዚህ ወቅት የገበያ ሁኔታው የተሻለ መሆኑንና 
ሠርገኞች አልባሳቱን እየገዙ እንደሚጠቀሙ አስተናጋጁ 
አበዱል ቃድር (ትክክለኛ ስሙ አይደለም) ይናገራል። በሱቁ 
ወቅቱ ሰበብ ተደርጎ የተጨመረ የዋጋ ጭማሪ እንደሌለና 

ማድረግ እና ጥፋቱን ሁሉ ወደ አንድ ወገን ከመደፍደፍ 
አንስቶ አንዱን ወገን በአደባባይ ወቅሶ ሌላኛውን 
በምስጢር እስከማበረታታት የሚዘልቅ ኢ ፍትሀዊነት 
በብዙ ሰላም ፈላጊ ነን የሚሉ ኃይሎች ዘንድ ታይቷል። 
እንዲህ ዓይነት ሰላም ፈላጊነት ከጥቅሙ ጉዳቱ ያመዝናል።

ሦስተኛ፡- ጦርነቱን ከሞራል አንጻር ብቻ ሳይሆን 
ከፖለቲካ ከኢኮኖሚ ከማህበራዊ ከሃይማኖታዊ ጎኖቹ 
አንጻር ለያይተን እንረዳ።  ጦርነቱ አስፈላጊ አይደለም 
የሚል ሰው ብዙውን ጊዜ ጉዳዩን የሚያየው ከሞራል 
አንጻር ነው። ነገሩን ከሞራል አንጻር ካየነው የትኛውም 
ዓይነት ጦርነት ትክክል አይደለም።

ጦርነት ብዙ አነሳሽ ምክንያት እና ብዙ ገጽ አለው። 
ስለዚህም ሁሉንም ለመረዳት መሞከር ያስፈልጋል። ብዙ 
ጊዜ ሰላም ፈላጊ ነን የሚሉ ሰዎች ጦርነቱን በደፈናው 
መቃወማቸው ብቻ የሞራል ልዕልና እንደሚሰጣቸው 
ያምናሉ። ይህ ስህተት ነው። እንዲያውም ያልገባውን ነገር 
የሚቃወም ሰው የሞራል ልዕልና የሌለው ነው። ስለዚህም 
ጦርነቱን ስንቃወም በየትኛው ምክንያት እንደሆነ መለየትና 
በጥልቀት ማወቅ ያስፈልጋል። 

ጦርነት የሚያፈርሳቸው አገራት እንዳሉ ሁሉ 
በጦርነት ቅርጽ የያዙ አገራትም አሉ። ጦርነት ሰብአዊ 
ኪሳራ ቢያስከትልም ፖለቲካዊ ትርፍ ሊያመጣ ይችላል። 
ጦርነት ኢኮኖሚያዊ ድቀት ቢያስከትልም ዘላቂ አገራዊ 
መሠረትንም ሊፈጥር ይችላል። ለዚህም ነው ትልልቆቹ 
ኢምፓየሮች አሜሪካንን ጨምሮ በማያቋርጥ ጦርነት 
ውስጥ የሚኖሩት። 

ስለዚህም ይህን ጦርነት ስንቃወምም ከየትኛው መነሻ 
ላይ ቆመን በምን ምክንያት እንደምንቃወም መለየት 
አለብን። ከዚያም በኋላ ጦርነቱን የምቃወመው በዚህ በዚህ 
ምክንያት ነው ብሎ ማስረዳት እና ያን ጉዳይ በሰላማዊ 
መንገድ እንዴት መፍታት እንደሚቻል የመፍትሄ ሀሳብ 
ማዋጣት ይቻላል። አልያም እንዲሁ ሰላም ወዳድ ነኝ 

አምዳችን መዳሰስ ወደድን። ከዚህ በፊት በዚሁ አምድ የሴት 
ሙሽሮች አልባሳት (ቬሎ) እና የሴት ሙሽሮች ሚዜዎች። 
አልባሳትን በተመለከተ አንድ ጽሑፍ አቅርበናልና ዛሬ 
ትኩረታችን የወንዶች የሠርግ አልባሳት በተለይም ሱፍ ላይ 
አድርገናል።

በተለይም ወንዶች በዚህ ወቅት በሠርግ ሥነ ሥርዓት 
ላይ ለብሰው አምረው የሚታዩባቸው አልባሳት ወይም 
ሱፍ አልባሳት/ሙሉ ልብስ/ በተለይ በአዲስ አበባ ከተማ 
ባሉ የተዘጋጁ ልብሶች መሸጫ መደብሮች ውስጥ በስፋት 
ለሽያጭ ይቀርባሉበፒያሳ፣ አራት ኪሎና ቦሌ መንገድ ላይ 
እነዚህ የወንዶች አልባሳት (ሱፎች) ለደንበኞቻቸው እይታ 
በሚመች መልኩ በየሱቆቹ ለገበያ የቀረቡ የወንዶች ሱፍ 
አልባሳትን ተዘዋውረን ተመለከትን።

ሱቆቹ ውስጥ በዓይነት በሱፎች ስሪት ጨርቅና በጥራት 
ደረጃቸው ተጠቃሚው አቅሙን ባገናዘበና በምርጫው 
ይለብሳቸው ዘንድ ተደርድረዋል። ፒያሳ ከአራዳ ሕንፃ ፊት 
ለፊት ከሚገኝ የተዘጋጁ ሱፎች/ሙሉ ልብሶች/ መሸጫ 
መደብር ውስጥ ነን። ሙሽሮች እንዲሁም ሚዜዎች ሳይሆኑ 
እንዳልቀሩ የሚገመቱ  ለሠርግ ሥነ ሥርዓታቸው ይሆን 
ዘንድ ልብሶችን የሚለኩ ወጣቶችን ተመለከትኩ ጠጋ ብዬም 
አወራኋቸው። ሙሽራው ከሚዜዎቹ በተለየ መልክ የተለየ 
ነጣ ያለ ቀለም ያለው አብረቅራቂ ሱፍ ለመለካት በእጁ ይዞ 
አወራን።

አቶ ተመስገን ተሻለ ይባላል፤መኖሪያው እንቁላል 
ፋብሪካ አካባቢ ሲሆን፣ በዚሁ ሚያዝያ ወር አጋማሽ 
ሠርጉን ሊያደርግ ሽርጉድ ላይ መሆኑንና ከሙሽራዋ ጋር 
የሚደምቅበትን ሱፍ ልብስ ለመግዛት መምጣቱን ገለፀልኝ።

በእርግጥ ሙሽሮች ለአንድ ቀን ብቻ የሚለብሱት 
የሠርግ ልብስ በአብዛኛው በኪራይ መልክ የሚጠቀሙ 
ቢሆንም አቶ ተመስገን ግን የተሰረገበትን ልብስ ወደፊትም 

አልባሳቱ ደረጃቸውን የጠበቁ በመሆናቸው የወጣላቸው 
ዋጋ ተመጣጣኝ መሆኑን ያስረዳል።

የልብስ ሽያጭ ባለሙያዋ ወጣት ሲፈን አየለ፤ 
የአልባሳቱ ዋጋ ከሌሎች አንፃር ሲታይ ብዙም ጭማሪ 
እንደለሌው ትገልፃለች። በተለይ እርሷ በምትሸጥበት ሱቅ 
ውስጥ የሚገኙ ሱፍ አልባሳት በጥራት ደረጃቸው ከፍ ያሉ 
መሆናቸውን ጠቅሳ፣ ዋጋቸውም በዚያው ልክ ውድ ሊሆን 
እንደቻለም ታስረዳለችነገር ግን እንደሰው ፍላጎት እጅግ 
አነስተኛ በሆነ ዋጋ በሌሎች ሱቆች ማግኘት እንደሚቻልም 
ትጠቁማለች ።

የሙሽራና ሚዜ አልባሳቱ በሁለት መልክ ለተጠቃሚ 
የሚቀርቡ ሲሆን፣ በአብዛኛው በኪራይ  ይገኛሉ፡፡ሱቅ 
ተዘጋጅተው ከሚሸጡቱ የሙሽራ አልባሳት በተጨማሪ 
በተለያዩ የሠርግ አልባሳት የሚያከራዩ ድርጅቶች 
ተበራክተዋል። በእነዚህ ድርጅቶች ውስጥ ባገኘነው መረጃ 
የወንድ ሙሽራ ልብስ ከ1 ሺ እስከ 3ሺ ብር የሚገኝ ሲሆን፣ 
የሚዜ ሱፍ ከ500 ብር እስከ 1ሺ ብር ድረስ ለኪራይ 
ቀርበዋል።

አቶ ተመስጌን ከአመት በፊት የሚያውቃቸው 
የሙሽራ አልባሳት እንዳሁኖቹ በተፈለገ መልኩ እጅግ 
ባያምሩም፣ በተመጣጣኝ ዋጋ ይሸመቱ እንደነበር 
ያስታውሳሉ። ከሁኔታዎች መቀያየር አንፃር የአልባሳቱ ዋጋ 
መጨመር የሚጠበቅ መሆኑንም ጠቅሰው፣ አሁን ያለው 
ዋጋ ግን እጅግ መጋነኑን መታዘባቸውን ገልፀውልናል።

ተጠቃሚዎች አልባሳቱ በሽያጭና በኪራይ 
መልክ በሱቅና የሙሽራ አልባሳት ማከራያ መደብሮች 
ለተጠቃሚዎች እንደምርጫቸው እንዲጠቀሙ በስፋት 
መቅረባቸው በጄ ቢያስብልም፤ የዋጋው አልቀመስ ማለት 
ሠርገኛው ከሱፍ አልባሳት በተለየ ሌላ አማራጭ እንዲያስብ 
ያደርገዋል የሚል አስተያየት አስቀምጠዋል።

ወይም የሞራል ልዕልና አለኝ ለማለት ብቻ የሚደረግ 
ጦርነትን የመቃወም እንቅስቃሴ የአፍ ጂምናስቲክ ወይም 
ልዩ ሆኖ የመታየት አባዜ ብቻ ይሆናል።

በመጨረሻም ጦርነትን ስንቃወም በአፍ ወይም 
በማህበራዊ ሚዲያ ብቻ ሳይሆን በተግባርም የሰላም ዘብ 
መሆናችንን በማሳየት ነው። ሰላም መልኩ ብዙ ነው። 
አሁን እንደሚካሄደው ዓይነት የለየለት ጦርነት እንዳለ 
ሆኖ ሌሎች ብዙ ዓይነት ጦርነቶች ይካሄዳሉ። በሌሎች 
ክልሎች መንግሥት ከሌሎች አነስተኛ አሸባሪዎች ጋር 
የሚያደርገው ጦርነት፤ በፖለቲካ ፓርቲዎች መካከል እና 
በውስጣቸው የሚካሄድ የአንጃ ጦርነት፤ በንጹሃን እና 
በሙሰኞች መካከል የሚደረግ ጦርነት፤ በማህበራዊ ሚዲያ 
የሚካሄድ የሀሳብ ሳይሆን የቃላት ጦርነት፤ ወዘተ…። 

የሰላም ዘብ ነኝ የሚል አካል በነዚህ ሁሉ ጦርነቶች 
ላይ ወጥ የሆነ አቋም መያዝ ይጠበቅበታል። በፌዴራል 
መንግሥቱ እና በሕወሓት መካከል የሚደረግ ጦርነት 
እንዲቆም የሚፈልግ ነገር ግን በፌዴራል መንግሥቱ 
እና በሸኔ መካከል ያለው ጦርነት እንዲፋፋም 
የሚገፋፋ ግለሰብ በተግባር ጦርነትን የሚቃወም 
ሳይሆን ጦርነትን የሚያማርጥ አስመሳይ ነው። 

የመሣሪያውን ጦርነትን እየተቃወመ በሙስና 
ጦርነት ላይ ፊታውራሪ የሆነ ሰውም እንደዚያው 
ነው። መንግሥት እና ሕወሓት እንዳይዋጉ እየወተወተ 
ዘወር ብሎ በቃላት ጦርነት ብሔር ከብሔር፣ 
ሃይማኖት ከሃይማኖት እንዲዋጉ የሚያደርግ ሰውም 
በተመሳሳይ። ስለዚህም ለሰላም ዘብ የሆነ ሰው ሰላምን 
በተመለከተ ወጥ አቋም ሊኖረው እንዲሁም በቃል 
ያለውን በተግባርም ሊደግም የሚገባ መሆን አለበት።

ስናጠቃልለው፤ ሁላችንም ጦርነትን እንጸየፍ። 
ነገር ግን ስንጸየፍ ከልባችን ሆኖ በተግባር ተደግፎ 
እና ሁሉንም ወገን በፍትሀዊነት ተመልክቶ መሆን 
አለበት።

ሰላም የጋራ ጉዳይ ነው

ሱፍ ልብስ

ነፃ ሃሳብ
ፖለቲካ እና ወቅታዊ 

የኢትዮጵያ የኋላ ቀርነት ምንጮች
በትረ ሙሴ (መልከ ኢትዮጵ)

እንሆ በኩረ እውነት..
ሀገር..ሀገር አለ..ይሄ ሀገረ ብርቁ፣

እኛም ሀገር አለን..የሚታይ በሩቁ።
ጥንታዊቷን አገሬን እንዲህ ነው የምገልጻት። 

ልክ አሁን ላይ ብዙዎቻችን ጓጉተንና ሽተን ልናያት 
እንደምንቋምጣት አሜሪካ፤ ጥንታዊቷም ኢትዮጵያ 
እንዲያ ነበረች። አፈሯንና፣ ታሪኳን፣ መልከዐ ምድሯንና 
መልካም ሕዝቧንም ናፍቀው ሊወዳጁን የሚሹ በርካቶች 
ነበሩ። ጥንት በእውነትና በፍትህ የቀደሙ፣ በአንድ ልብ፣ 
በአንድ ሀሳብ የሚመክሩ፣ ስለአገራቸው ዘብ የቆሙ 
ብሩካን ነፍሶች ነበሩ። ከራሷ አልፋ አፍሪካን የፈጠረች፣ 
ከራሷ አልፋ ዓለምን የቀለመች ኢትዮጵያ የምትባል 
ፊተኛይት አገር ነበረችን። ይቺ አገር ዛሬ ምን ዓይነት ናት 
ላለ የምንመልሰው ብዙ መልስ አለን። አፍሪካን በጽናቷ 
አንድ ያደረገች፣ ጎረቤቶቿን በሰላሟ ያስታረቀች፣ ባህር 
ተሻግራ ቂመኞችን ያሸማገለች ኢትዮጵያ ዛሬ ምን ላይ 
ናት ላለን ብዙ መልሶች አለን።

አገር ከሰላም ውጪ ምንም መፈጠሪያ ስፍራ 
የለውም። አገር ለመፍጠር የሚሹ ሕዝቦች ሁሉ ከምንም 
በፊት ሰላም ሊያመጣ በሚችል ጉዳይ ላይ ሊግባቡ 
ይገባቸዋል። ሰላም መነሻውም መድረሻውም አገርና 
ሕዝብ ነው። በሰላም እጦት የሚከሰቱ ማናቸውም 
ችግሮች ሕዝብ ከመጉዳትና አገርን ከማውደም ባለፈ 
የሚፈጥሩት ጥቅም የለም። አሁን ላይ ዓለምን እያስጨነቀ 
ያለው ሽብርና፣ ጦርነት፣ ለሰላም ቅድሚያ ካለመስጠት 
የመጣ ነው። አገራችን ኢትዮጵያ ደግሞ ከጥንት ጀምሮ 
ሰላምን ስትዘምርና ለሰላም ስትተጋ የኖረች አገር ናት። 
ታሪክ እንደሚነግረን ከራሷ አልፋ ለብዙዎች የሰላም 
ተምሳሌት ሆና የኖረች አገር ናት። ዛሬ ላይ ያን ሰላም 
ማምጣት ለምን ከበደን ስል ራሴንም፣ መንግሥትንም፣ 
አንባቢዬንም እጠይቃለሁ። እርግጥ ነው በራስ ወዳድነት፣ 
በከሸፈ የፖለቲካ አስተሳሰብ እንዲሁም ደግሞ ባልሆነና 
ባልተደረገ በውሸት ትርክት እየተመራን ለበርካታ ዘመናት 
ሰላም ስናጣ ኖረናል በጣም የሚገርመው ደግሞ እኚህ 
ነገሮች ዛሬም ድረስ የሰላማችን ጠንቅ ሆነው መኖራቸው 
ነው።

ከመከራችን ብዙ የተማርን ሕዝቦች ነን። በአሁኑ 
ሰዓት እንደ ሰላም፣ እንደ እርቅ የሚያስፈልገን ምንም 
ነገር የለም። ስለሆነም ተነጋግሮ መተማመንን የቀጣይ 
ፖለቲካችን፣ የቀጣይ ትውልዱ፣ የቀጣይ ሕይወታችን 
መርህ አድርገን በአዲስ ልብ አገራችንን ከስቃይ መታደግ 
ይኖርብናል። የኢትዮጵያ ሕዝብ በፖለቲካ ሸር፣ በውሸት 
ድራማ ብዙ ነገሩን አጥቶ በድህነት ሲማቅቅ የኖረ ሕዝብ 
ነው። ይህ ሕዝብ አዲስ ተስፋ፣ አዲስ ቀን ያስፈልገዋል። 
ይህ ሕዝብ በመነጋገር ማሸነፍን ባህሉ አድርጎ እንዲኖር 
ፖለቲከኞቻችን በይቅርታ መተቃቀፍን መልመድ 
አለባቸው። አሁን ላይ አገር እያጠፋ፣ ትውልድ እያሰቃየ 
ያለው የፖለቲካው ምህዳር ነው። የኢትዮጵያ ሕዝብ 
ከትናንት እስከዛሬ አብሮ በመብላት፣ አብሮ በመጠጣት 
የኖረ ነው። አይደለም በፖለቲካ ሊጋጭ ቀርቶ፣ አይደለም 
በብሔርና በጎሳ ሊገፋፋ ቀርቶ፣ አይደለም በወንድሙ 
ላይ ሊጨክን ቀርቶ በተረት በሰማው ክፉ ወሬ እንባው 
የሚመጣ ለእንስሳ የሚራራ፣ ፈርሀ እግዚአብሔር ያለው 
ሕዝብ ነው። ፖለቲካው ግን አበላሸው፤ ንጹህ የባላገር 
ልቡን አሳደፈው።

የዝሆኖች ጥል መከራው ለሳሩ ነው፤ ዝሆኖች 
የሚራገጡት ሳሩ ላይ ቆመው ነው። ከትናንት እስከዛሬ 
የኢትዮጵያ ፖለቲካ ሹማምንቱን ጎድቶ አያውቅም የጎዳው 
የኢትዮጵያን ድሀ ሕዝብ ነው። በኑሮ ውድነቱ ብናየው 
እንኳን እያለቀሰና እየተራበ ያለው ድሀው ነው። እንደ 
አገር የሆነብንና እየሆነብን ያለው ሁሉ ከትናንት የተሻለ 
ዛሬን እንድናስብ ነውና በመነጋገር ሰላምን ማምጣት 
ከእያንዳንዳችን ይጠበቃል። ጊዜው ከመቼውም ጊዜ 
በላይ የምንነቃበት፣ የምንተባበርበት፣ በአንድ ሀሳብ አገር 
የምንገነባበት እንጂ የምንገፋፋበት አይደለም። እውነት 
እላችኋለሁ ብዙ ነገር የቀረብን ሕዝቦች ነን። ድህነቱ 
የማያሳስበው፣ ኋላ ቀርነቱ የማያስቆጨው የኢትዮጵያ 
ሕዝብ ብቻ ይመስለኛል። ምክንያቱም በሰላም መንገድ 
ከድጥ ስንወጣ አንታይም፤ ሁሌም ከድጡ ወደ ማጡ 
የምንዳክር ነን። እስኪ ሮሮ ይብቃን፣ እስኪ ጦርነት 
ይብቃን፤ እስኪ በሰላምና በአንድነት ቀና እንበል። እስኪ 
ከፊታችን ያልደረስንበትን የሰላም መና እናስስ።

እኔ ሰላም ናፍቆኛል፤ በልጆቿ የተባበረ ክንድ ኢትዮጵያ 
ከፍ ብላ ስትታይ ናፍቆኛል። ለዚህ ሁሉ የቻልኩትን ሁሉ 
ለማድረግ ዝግጁ ነኝ። እናተስ? በሀሳባችን፣ በተግባራችን 
ለአገራችን በጎ ከሆንን አገራችንን ወደ ፊት የማናራምድበት 
ምንም ምክንያት የለም። ሁላችንም በብሔራዊ ምክክሩ 
ላይ በመሳተፍ፣ ለውጥ በማምጣት፣ የኢትዮጵያን የሰላም 
ጠንቆች ነቅሎ በመጣል ሂደት ውስጥ የነቃ ተሳትፎ 
በማድረግ ግዴታችንን መወጣት እንችላለን። እመኑኝ 
ካለ ሰላም ማሸነፍ አንችልም፤ የሚያሸንፉ ልቦች ሰላምን 
የሚያውቁ ናቸው። አገራችን ኢትዮጵያ የታሪክ፣ የባህል፣ 
የሥልጣኔ ቀደምት ናት። አገራችን ኢትዮጵያ የእውቀት፣ 
የጥበብና የግብረገብነት ሀብታም ናት። አገራችን ኢትዮጵያ 
የብሔር፣ የቋንቋ፣ የብዙሀነት ፊተኛ ናት። ግን በዚህ ሁሉ 
ውስጥ ሰላም ርቆናል፤ ለምን? ዓለም የሌለው ብዙ ነገር 
ያለን ሕዝቦች ነን፤ ግን መተቃቀፍ አልቻልንም ለምን? ኋላ 
ቀርነት ያለበሰንን የራስ ወዳድነትና የአልሸነፍባይነትን ካባ 
አውልቀን በመጣል በምክንያታዊነትና ሰላምን መሠረት 
ባደረገ አመክንዮ ተነጋግረን መግባባት ይኖርብናል። ያለዛ 
እንደሁልጊዜአችን ከድጡ ወደማጡ ነን።

የዓለም ቀይ ዳማ መልክ በኢትዮጵያ አለላ ሰበዝ 
የተሰፋ ነው። የዓለም ስልጣኔ የኢትዮጵያን ጥንታዊ ጥበብ 
ተደግፎ ነፍስ የዘራ ነው። ዓለም ማንን ትመስል ነበር ላለ 
ኢትዮጵያን የሚል መልስ ያገኛል። በዚህ ሁሉ የበረከት 
መትረፍረፍ ውስጥ በምንምነት መቆማችን ያሳዝነኛል። 
የአባቶቻችን እጆች ዓለምን ከሠሩና፣ የዓለምን አስደናቂ 
ቅርሶች ካነጹት ውስጥ ናቸው። አሁን ላይ እንደነዚያ 
ዓይነት እጆች ዓለም የላትም፤ እነዚያ እጆች ኢትዮጵያን 
የሠሩ፣ እኛን ያኮሩ ባለውለታ እጆች ናቸው። በዚህ ሁሉ 
የልዕልና ፊታውራሪ ውስጥ ግን ዛሬም ድረስ ተነጋግሮ 
መግባባት አልቻልንበትም። ዛሬም ድረስ ድሆች ነን። 
ሰው እንዴት በባህል፣ በታሪክ፣ በስልጣኔ ፊተኛ ሆኖ ድሀ 
ይሆናል? አገር እንዴት በተፈጥሮና በሰው ሰራሽ ሀብት 
ታድላ ድሀ ትባላለች? አብዛኞቻችን ኢትዮጵያ ለምን ድሀ 
አገር ሆነች ተብለን ብንጠየቅ የምንመልሳቸው በርካታ 
መልሶች ይኖራሉ። በጣም የሚገርመው ግን አንዳችንም 
የጥያቄውን መልስ እያወቅን አገራችንን ከድህነትና ከኋላ 
ቀርነት ለማውጣት ስንጥር አለመታየታችን ነው።

ከትናንት እስከዛሬ የኢትዮጵያን የድህነት ነቀርሳዎች 
እናውቃቸዋለን፤ ሆኖም አብረናቸው ተስማምተን ከመኖር 
ባለፈ ለነቀርሳዎቻችን መድፆኒት ስናበጅ ግን አይቼ 
አላውቅም። አንድ ሰው ከበሽታው ለመዳን መጀመሪያ 
የታመመው በሽታ ምን እንደሆነ ማወቅ አለበት። እኛም 
ለድህነት ያበቃንን፣ ለጦርነትና ለኋላቀርነት የዳረገንን 
በሽታችንን እያወቅን ለበሽታችን ተጨማሪ ህመም 
ከመሆን ባለፈ መፍትሄ ስናመጣ አልታየንም። አሁን 
ለበሽታችን መድኃኒት መፈለግ አለብን፤ ተነጋግረን 
በመግባባት ሰላም ማምጣት እንችላለን። በእርቅና በምክረ 
ሀሳብ በችግሮቻችን ላይ የበላይ መሆን ይቻለናል። 
በመገፋፋት ውስጥ ልዕልና የለም። በድህነት ውስጥ 
ክብርና ሞገስ የለም። ከትውልድ ወቀሳ እናመልጥ 
ዘንድ፣ የአገራችንን ይቅርታዋን እናገኝ ዘንድ በአዲስ 
አስተሳሰብ መቆም ይኖርብናል። እስከዛሬ ተጉዘንባቸው 
ካልጠቀሙን ልማዶችና አስተሳሰቦች መውጣት አለብን። 
ጊዜው የመቅደም ነው። በትናንት ጭንቅላት ዛሬን መኖር 
የማይቻልበት ዘመን ላይ ነን።

ሁላችንም ችግር ፈጣሪ ከመሆን ወጥተን መፍትሄ 
ፈጣሪ ወደ መሆን መጥተን የአገራችን የጋራ የትንሳኤ 
ችቦ ማብራት ይኖርብናል። ከእኛ ውጪ የእኛን ተስፋና 
ብርሀን የሚያበስር አካል የለም። እኛው ለእኛ በቂ..
ከበቂም በላይ ነን። አገራችን ቤታችን እስከሆነች ድረስ 
በእያንዳንዳችን አስተሳሰብ ውስጥ ናት። አንዱ መልካም 
እያሰበ ሌላው መጥፎ በማሰብ የምትቆም አገር የለችንም። 
የናፈቅነውን ስልጣኔ፣ የናፈቅነውን ብልጽግና እናይ ዘንድ 
ሁላችንም በአንድ ልብ ለጋራ ጥቅም መሰለፍ ይኖርብናል። 
ከሁሉም በፊት ግን በመሀከላችን የተዘራውን፣ ተዘርቶም 
የበቀለውን የጥላቻና የመገፋፋት  ነቀርሳ መነቀል አለበት። 
እኚህ ነቀርሳዎቻችን እስካልተወገዱ ድረስ የምንገነባው 
አገርና ትውልድ አይኖረንም። ተባብረን ወደ ኋላ ላስቀሩን 
የድህነት ነቀርሳዎቻችን መፍትሄ ካልሰጠን ገና ከዚህም 
የባሰ ይጠብቀናል።

አሁን ላይ ሁላችንም ልንረዳው የሚገባ አንድ ነገር 
ቢኖር ዘመኑ የሀሳብ ልዕልና የሚያይልበት ዘመን መሆኑ 
ነው። አሁን በተሻለ ሀሳብ የተሻለ ነገር የሚከወንበት ጊዜ 
ላይ ነን። ምርጥ ሀሳቦች የሚፈልቁበት፣ ለአገር የሚጨነቁ 

ትውልዶች የሚፈጠሩበት እጅግ ስልጡን ዘመን ላይ 
ነን። ቅሬታዎቻችንን በሀሳብ የበላይነት እየፈታን ለጋራ 
ጥቅም በጋራ የምንቆምበት የመጨረሻው ድንቅ ጊዜ ላይ 
ነን። ከዚህ ውጪ አገር ለመገንባት አማራጭ የለንም። 
ከሰላም ውጪ ሁሉንም አማራጮች ሞክረናል ግን 
አልተሳካልንም። ተነጋግሮ ከመግባባት ውጪ ሁሉንም 
ዓይነት ነገር ሞክረናል ግን እንደ አገርም እንደ ግለሰብም 
አላተረፍንም። አሁን በመመካከር ሰላምን፣ በሰላም 
አንድነትን፣ በአንድነት አገር የምንፈጥርበት ጊዜ ላይ 
ነን። ኢትዮጵያን የሚወድ ሁሉ፣ ለሕዝቡና ለትውልዱ 
የሚጨነቅ ሁሉ ሊያደርገው የሚችለው ነገር በብሔራዊ 
ምክክሩ ላይ መሳተፍና ብሔራዊ ምክክሩ ፍሬ እንዲያፈራ 
መንገድ መጥረግ ነው።

ለምንድነው በሀሳብ ማሸነፍ ያቃተን? ለምንድነው 
በጠረጴዛ ዙሪያ ተቀምጠን ሰላም ማምጣት የተሳነን? 
መልሱን ልንገራችሁ..? መልሱ የአእምሮ ስልጣኔ ማጣት 
ነው። በየትኛውም መመዘኛ መዝኑት አንድ አገር 
ወይም ደግሞ አንድ ግለሰብ አወቀ፣ ሰለጠነ የሚባለው 
በዙሪያው ካሉት ጋር ተነጋግሮ መግባባት ሲችል ነው። 
ሰው ተነጋግሮ መግባባት ካልቻለ ገና ንቃተ ህሊና ላይ 
አልደረሰም ማለት ነው። የእኛንም የዘመናት የፖለቲካ 
ሽኩቻ፣ የሰላም እጦት፣ የመገፋፋት አባዜ በዚህ ልክ ነው 
የማየው። ሰላም ለማምጣት በአካል ሳይሆን በአእምሮ 
መበልጸግ አለብን..። ሰላም የሚመጣው በሰላም መንገድ 
እንጂ በጦርነት አይደለም። እናም እላለሁ ለኢትዮጵያ 
ሕዝብ መከራ የሆናችሁ ፖለቲከኞቻችን ከአካል ስልጣኔ 
ወጥታችሁ አእምሯዊ እሳቤን እንድታዳብሩና ወደሰላም 
እንድትመጡ አደራ እላለሁ። 

ከእኛ አገር ውጪ ሌላው አገር በሀሳብ የሚዋጋ ነው። 
እኛ አገር ብቻ ነው በጦር መሣሪያ የምንዋጋው። ስናውቅ፣ 
በአእምሮ ስንሰለጥን በሀሳብ ነው የምንዋጋው። የሀሳብ 
ውጊያ ሞትና ጉስቁልና የለውም። ከሁሉ የተሻለ፣ ለአገርና 
ለትውልድ የሚጠቅም፣ ብዙሀነትን የተላበሰ፣ አንድ ሁነኛ 
የጋራ ሀሳብ የሚፈጥር ነው። እኛ አገር ሁሉም ሌላ ነው..። 
ከጦርነት በፊት ለሃሳብ፣ ለእርቅ፣ ለስምምነት የሚሆን 
ምንም አቅም የለንም። ብዙ ነገራችንን ካጣን ከጦርነት 
በኋላ ለንግግር የምንቀመጥ ነን። ይሄ አይገርምም 
ትላላችሁ? እንደ ዜጋ በአገሬ የፖለቲካ ሥርዓት 
ያላዘንኩበት ጊዜ የለም። ከሰው በፊት ተፈጥረን ከሰው 
ኋላ መቅረታችን ያናድደኛል። በቀን ሦስቴ መብላት 
አለመቻላችን  ያሳስበኛል። ሁሌም መቼ ይሆን ወደ ተሻለ 
አስተሳሰብ ወደ ተሻለ አመለካከት የምንሻገረው ስል ራሴን 
እጠይቃለሁ። ሰላም የሚያመጣ ሀሳብ ያስፈልገናል። 
በነውጥ ሀሳብ ብዙ ከስረናል። በጥላቻ ሀሳብ ብዙ ነገር 
አጥተናል። ዛሬ ላይ በሁሉ ነገራቸው የምንቀናባቸው 
አገርና ሕዝቦች የልዩነት ነቀርሳቸውን ገድለው በሀሳብ 
የበላይነት የበለጸጉ ናቸው።

ምርጥ አገር የብዙ ምርጥ ሀሳቦች ውጤት ናት። ምርጥ 
ማህበረሰብም ከብዙ ምርጥ ሀሳቦች መካከል የሚገኝ 
ነው። ምርጥ ሀሳቦች ደግሞ ሁሌም መፈጠሪያቸው ሰላም 
ውስጥ ነው። ስለዚህ ምርጥ አገርና ምርጥ ትውልድ 
ለመፍጠር ምርጥ ሀሳቦች የሚፈጠሩበትን አስተማማኝ 
ሰላም መገንባት ይኖርብናል። ስልጣኔ እንዲያው ዝም 
ብሎ የሚገኝ ነገር አይደለም። የበለጸገ ሀሳብ ይፈልጋል። 
ልዩነቱን በጠረጴዛ ዙሪያ የሚፈታ ስልጡን ማህበረሰብ 
ይሻል። በሚያግባባው እንጂ በሚለያየው ጉዳይ ላይ ጊዜ 
የማያጠፋ ትውልድ ይፈልጋል። ከቻልን የክፋት፣ የእኔነት 
አመለካከታችንን እንግደል። ከቻልን ወደ ኋላ የሚጎትተንን 
እርባና ቢስ ሀሳባችንን እናጽዳ። የአንተ መውደቅ የአንተ 
ብቻ አይደለም። የኔም ነው። የአንተ ኋላ መቅረት የአንተ 
ጉዳይ ብቻ የሚመስለን ብዙዎች ነን። አገር የእኔና የአንተ 
አስተሳሰብ፣ ውህደት፣ ባህልና አብሮነት ውጤት ናት። 
የአንተ ኋላ መቅረት የማህበረሰቡ ኋላ መቅረት ነው። 
የአንተ ፊት መቅደምም እንደዚያው የማህበረሰቡ ከፍታ 
የማህበረሰቡ ስልጣኔ ነው። ለአገራችን የሚሆን መልካም 
ሀሳብ ሊኖረን ይገባል። ተያይዞ ለመቆም እንጂ ተያይዞ 
ለመውደቅ መሽቀዳደም የለብንም። በተባበረ ክንድ 
የኢትዮጵያን የኋላ ቀርነት ምንጮች እናድርቅ።

ከእኛ ውጪ የእኛን 
ተስፋና ብርሀን 
የሚያበስር አካል 

የለም። እኛው ለእኛ በቂ..
ከበቂም በላይ ነን። አገራችን 
ቤታችን እስከሆነች ድረስ 
በእያንዳንዳችን አስተሳሰብ 
ውስጥ ናት። አንዱ መልካም 
እያሰበ ሌላው መጥፎ በማሰብ 
የምትቆም አገር የለችንም። 
የናፈቅነውን ስልጣኔ፣ 
የናፈቅነውን ብልጽግና እናይ 
ዘንድ ሁላችንም በአንድ 
ልብ ለጋራ ጥቅም መሰለፍ 
ይኖርብናል። ከሁሉም በፊት 
ግን በመሀከላችን የተዘራውን፣ 
ተዘርቶም የበቀለውን 
የጥላቻና የመገፋፋት  ነቀርሳ 
መነቀል አለበት።

ኢኮኖሚ

ግብርና
በውጭ ምንዛሪ  አበርክቶው ያደገው ግብርና 

ለምለም መንግሥቱ

በግብርናው ዘርፍ በተያዘው በጀት አመት ዘጠኝ 
ወራቶች ከወጪ ንግድ የተገኘው  1 ነጥብ 7 ቢሊዮን 
ዶላር ገቢ አበረታች መሆኑ በሕዝብ ተወካዮች ምክርቤት 
የግብርና ጉዳዮች ቋሚ ኮሚቴ ተወድሷል።  ለግብርና 
ሚኒስቴር ተጠሪ ተቋማት ከሆኑት አንዱ የኢትዮጵያ 
ቡናና ሻይ ባለሥልጣን ሰሞኑን ለቋሚ ኮሚቴው 
ባቀረበው የዘጠኝ ወር አፈጻጸም ሪፖርት ላይ ነው ዘርፉ 
በቋሚ ኮሚቴው ምስጋና ያገኘው።  የቋሚ ኮሚቴው 
አባላት ያደረጉትን የመስክ ምልከታና ባለሥልጣኑ ለቋሚ 
ኮሚቴው ያቀረበውን የዘጠኝ ወር አፈጻጸም ሪፖረት 
መሠረት በማድረግ ባለሥልጣኑ ወደፊት ሊያስተካክለው 
በሚገባ ክፍተቶቹ ላይ ምክረ ሀሳብ   ሰጥቷል።  
የባለሥልጣኑን የዘጠኝ ወር አፈጻጸምና በቋሚ ኮሚቴው 
የተሰጠውን አስተያየት እንደሚከተለው አቅርበናል። 

በግብርናው ዘርፍ አንዱ በሆነው የቡና ልማት በዘጠኝ 
ወር የተከናወነውንና አፈጻጸሙን እንዲሁም የተገኘውን 
አበረታች ለውጥ ለማስቀጠልና የበለጠ ለመንቀሳቀስ 
የባለሥልጣኑን ዝግጁነት እንዲሁም ያለፉ ተሞክሮዎችን 
የኢትዮጵያ ቡናና ሻይ ባለሥልጣን ዋና ዳይሬክተር 
ዶክተር አዱኛ ደበላ ለቋሚ ኮሚቴው እንዳስረዱት፤ 
ኢትዮጵያ ውስጥ የተለያየ ዝርያ ያላቸው በሌላው 
ዓለም ተፈላጊ የሆኑ የቡና እና የቅመማቅመም ምርቶች 
ይገኛሉ።  ይሁን እንጂ በዘርፉ ከልማቱ እስከ ግብይት 
ባለው ሰንሰለት ውስጥ የተለያዩ ተግዳሮቶችና ክፍተቶች 
ይስተዋላሉ።  ክፍተቶቹ ደግሞ ለገበያ ብቁ የሆነ ቡና 
እንዳይመረት አድርጓል።  ይህም ገበያ ላይ ያለው ድርሻ 
ከሦስት በመቶ እንዳይበልጥ ምክንያት ሆኗል።  ሌላው 
ምክንያት አመታዊ ምርቱ ከ600ሺ እስከ 700ሺ ቶን 
የበለጠ አለመሆኑ ነው።  ከሚመረተው አጠቃላይ ምርት 
ውስጥም 50 በመቶ የሚሆነው ለአገር ውስጥ ፍጆታ 
ነው የሚውለው።  የግብይት ሰንሰለቱ ረጅም ሂደትን 
የሚያልፍ መሆኑም የራሱ ተጽዕኖ በመፍጠሩ ለውጭ 
ገበያ የሚቀርበው ከ30 በመቶ ወይንም ከ200ሺ ቶን 
በላይ እንዳይሆን አድርጓል።  በጥራትና በብዛት አምርቶ 
በዓለም ገበያ ላይም ተወዳዳሪ ሆኖ ከፍተኛ ስኬት 
አለመመዝገቡ ብቻ ሳይሆን፣ ዘርፉ አምራች አርሶአደሩንም 
ተጠቃሚ አለማድረጉ ሌላው ተግዳሮት ነው።  አርሶአደሩ 
ኪስ ገብቶ ኑሮውን የሚለውጥ ነገር እያስገኘለት 
አይደለም።  በዚህ የተነሳም የቡና ተክሉን በሌላ የገቢ 
ማስገኛ ለመለወጥ የተገደደበት ሁኔታ ተፈጥሯል።  ቡና 
አምራች ከሆኑ አገራት አንዷ የሆነችው ቬትናም ቡና 
አምራች አርሶአደሯ ከሚያመርተው ምርት 95 በመቶ 
ኪሱ ይገባል። የኢትዮጵያ ቡና አምራች አርሶአደር ኪሱ 
የሚገባው ከ45 ከመቶ አይበልጥም ነበር።  በወቅቱ የቡና 
ጉንደላ አለመካሄድና የተሻለ ዝርያ አለመጠቀም በምርትና 
ምርታማነት መቀነስ ላይ የራሱ አስተዋጽኦ አበርክቷል።  
በቅመማ ቅመም ዘርፉም እንዲሁ ክፍተቶች ይስተዋላሉ። 
በአጠቃላይ በዘርፉ እሴት የማይጨምሩ ተዋናዮች 
የበዙበት ነው።  እነዚህ ያለፉ የዘርፉ ክፍተቶችን 
አስተካክሎ ወደ ለውጥ ውስጥ በማስገባትና በማነቃቃት 
የበለጠ ተጠቃሚ ለመሆን ተስፋዎች አልተሟጠጡም 
ይላሉ ዶክተር  አዱኛ። 

እንደርሳቸው ገለጻ ባለሥልጣኑ ክፍተቶችን በመለየት 
የተለያዩ የእርምጃ ሥራዎች በመሥራት በለውጥ ሂደት 
ላይ ይገኛል።  ባለሥልጣኑ የቡና ጉንደላ እንዲካሄድ 
አገራዊ ንቅናቄ በመፍጠር ያረጀውን በአዲስ የመተካት 
ሥራ በመሥራት ለውጥ ለማምጣት ባደረገው እንቅስቃሴ 
መሻሻሎችን  ማምጣት ችሏል።  ባለሥልጣኑ በዘርፉ 
ከልማት እስከ ግብይት ያለውን ክፍተትና ተግዳሮት 
መሠረት በማድረግ በተለይም ምርትና ምርታማነት 
እንዲጨምር የማሳ ሽፋንን ማሳደግ፣ አገራዊ ገቢ 
ወይንም የውጭ ምንዛሪ ግኝት እንዲጨምር፣ አርሶአደሩ 
ተጠቃሚ እንዲሆን፣ እነዚህን ጨምሮ ስድስት ዋና ዋና 
የትኩረት አቅጣጫዎችን በመለየት የ15 አመት እቅድ 
ነድፎ ለውጥ ለማስመዝገብ እየሠራ ይገኛል።  በዚሁ 
መሠረት መሻሻሎች ታይተዋል።  ለአብነትም 45 ከመቶ 
ይገኝ የነበረው የአርሶአደሩ ገቢ ወደ 91 በመቶ ከፍ 
ማድረግ ተችሏል።  በገበያ ትስስሩም ከአቅራቢ ወደ 
ላኪና እና ቀጥታ ንግድ እንዲካሄድ በተደረገው መሠረት 
በአሁኑ ጊዜ አንድ ሺ 500 አርሶ አደሮች የወጪ ንግድ 
ፈቃድ አውጥተው ምርታቸውን በቀጥታ መላክና 
ከአቅራቢዎች ጋርም መገናኘት ችለዋል።  የቡና አቅርቦቱ 
በቀጥታ መከናወኑንም የመቆጣጠሪያና መከታተያ 

ሥልት ተዘርግቶ በአግባቡ እየተሠራ ነው።  በዚያው ልክ 
የገበያ ተወዳዳሪነትን ለመጨመር በቡና ጥራት ላይም 
በተሠራው ሥራ የጥራት ደረጃውን ከ34 ወደ 54 በመቶ 
ማድረስ ተችሏል።  ጥራቱ ሲጨምር የመሸጫ ዋጋውም 
ጨምሯል። 

ሌላው ባለሥልጣኑ ካከናወናቸው ተግባራት አንዱ 
በሄክታር ላይ የሚገኝ የቡና መጠንን ከፍ ለማድረግ 
የማሳ ሽፋንን ከመጨመር ጀምሮ ምርታማነትን 
የሚጨምሩ የተሻሻሉ ዝርያዎች መጠቀምና የአተካከል 
ዘዴውንም ማዘመንና ጉደላ በማካሄድ አሮጌውን በአዲስ 
መተካት የሚሉት ይጠቀሳሉ።  በሕገወጥ ንግድ ላይ 
በተሰማሩ የንግድ ግብይቱ ወደኋላ እንዳይቀለበስ ቀድሞ 
የተጀመረውን የገበያ ደህንነት ሥራ ማጠናከር ነው።  
ለዚህም በአግባቡ መረጃ መለዋወጥና የገበያ መዳረሻዎችን 
መለየት ናቸው።  ዕቅዶችን ለማሳካት የሚያስፈልጉ 
ግብአቶችን ማሟላትም ሌላው ተግባር ነው።  ግብአት 
ማሟላቱ የብድር አገልግሎት ለሚያስፈልጋቸው 
ማሟላትንም ያካትታል።  ቡናን በክላስተር (ኩታገጠም 
)ዘዴ ማምረት ጠቃሚ በመሆኑ በኦሮሚያ ክልል በደሌ፣ 
ኢሉባቦርና ጅማ ዞኖች ላይ የተጀመረውን በክላስተር 
የማልማት ዘዴ ይጠናከራል። 

ባለሥልጣኑ በምርጥ ዘር አቅርቦት ላይ የሚጠበቅበትን 
ድጋፍ በማድረግ ያግዛል።  ሥራዎች በዚህ መልኩ 
ተጠናክረው ከቀጠሉ ምርትና ምርታማነቱ በአጭር ጊዜ 
ውስጥ ይጨምራል። ባለሥልጣኑ ያጋጥመው የነበረውን 
የባለቤትነት ጉዳይም ለመፍታት ሥራ መሥራቱን ያወሱት 
ዶክተር አዱኛ፤ የኢትዮጵያ ቡና ከጅቡቲ ካለፈ በኋላ 
ከሌላ አገር ምርት ጋር ተቀላቅሎ ለገበያ የሚቀርብበት 
ሁኔታ ይፈጠራል።  በዚህ ረገድ የኢትዮጵያ ቡና 
መለያ (ብራንድ) በማዘጋጀት ችግሩን ለመፍታት ጥረት 
ተደርጓል።  መለያ መኖሩ የተወዳዳሪነት አቅምን ለማሳደግ 
ሚናው የጎላ ይሆናል።  በዋጋ የመወዳደር አቅምንም 
ፈጥሮልናል።  ከዚህ ቀደም የነበረውን የተዘበራረቀ 
የመሸጫ ዋጋ ማስቀረትም ተችሏል። 

ሻይና ቅመማቅመም ላይ ያለውንም ነባራዊ ሁኔታ 
ዶክተር አዱኛ እንዳስረዱት፤ የሻይ ለቀማ ወቅቶች ሁለት 
ጊዜ በመሆኑ ምርቱና ገቢው ላይ አመታዊ ሪፖርት 
የሚቀርብ ቢሆንም፣ምርታማነቱ ከፍተኛ ነው።  ቅመማ 
ቅመም እንዲሁ ከእቅድ በላይ ነው የተመረተው።  ሻይ 
ለቀማ ላይ ወደፊት መስተካከል አለበት ብሎ ባለሥልጣን 
መስሪያቤቱ ያየው ነገር ከሰው ጉልበት አሠራር መውጣት 
የሚችልበት ሁኔታ መስተካከል እንዳለበት ነው።  በለቀማ 
ወቅት ሰፊ የሰው ኃይል ያስፈልጋል።  የሰው ኃይሉን 
ከቦታ ወደ ቦታ በማዘዋወር ለማሠራት ደግሞ አገራዊ 
የፀጥታ ሁኔታ ምቹ አላደረገውም።  ባለሥልጣኑ በልማት 
ሥራውና በአገልግሎት አሰጣጡ ላይ ያከናወናቸው 
ተግባራት በተሻለ ቁመና ላይ እንዲገኝ ያስቻለው 
ቢሆንም፣የበለጠ በመሥራት በአገራዊ የኢኮኖሚ ዕድገት 
ላይ ሚናውን መወጣት እንደሚጠበቅበት ግንዛቤ ይዞ 

እየሠራ ይገኛል። 
 የቋሚ ኮሚቴው አባላት ያደረጉትን የመስክ ምልከታና 

ተቋማቱ ያቀረቡትን ሪፖርት መሠረት አድርገው በሰጡት 
አስተያየት የቡናና ሻይ ባለሥልጣን አርሶአደሩ እንደ አንድ 
ታሪክ አድርጎ የሚወስደውንና በስስት በማየት ጭምር 
ለ40 እና 50 አመታት ሳይከናወን የቆየውን የቡና ጉደላ 
ማከናወኑ፣ ቡና በኩታገጠም (ክላስተር) እንዲለማ ሥራ 
መጀመሩና ግብይት ላይም ያሳያቸው መሻሻሎች ተጠናክሮ 
ለበለጠ ውጤት መሠራት ይኖርበታል።  በቀጣይ መሠራት 
ያለበትንም ሥራ አመላክተዋል።  በአሁኑ ጊዜ አርሶአደሩን 
ለስጋት የዳረገውን የቡና አድርቅ በሽታ በመከላከልና 
ተያያዥ ክፍተቶችን ለይቶ በመተግበር ላይ ትኩረት 
እንደሚያስፈልግ አሳስበዋል። 

ባለሥልጣኑ እንደ ብዝሃ ሕይወት ካሉ ተቋማት ጋር 
ተቀናጅቶ በመሥራት መፍትሄ መስጠት እንዳለበትም 
አመላክተዋል።  በሻይ ልማት ላይ ግን ትኩረት አልተሰጠም 
የሚል ሀሳብ አንስተዋል።  ሻይ ከተመረተ ትርፋማ 
እንደሚያደርግ አረጋግጠዋል።  ይሁን እንጂ ልማቱ 
አርሶአደሩንም ተጠቃሚ በሚያደርግ መልኩ እየተከናወነ 
አይደለም።  በከፋ ዞን የመስክ ምልከታ ላይ ያስተዋሉትን 
ለአብነት እንደጠቀሱት፤ ከአርሶአደሩ ምርት በማቀነባበር 
ሥራ ላይ የተሰማራው አንድ ድርጅት ብቻ በመሆኑ 
አማራጭ የገበያ ዕድል ለማግኘት አላስቻላቸውም።  ይህ 
ደግሞ የልፋታቸውን ዋጋ እንዳያገኙ አድርጓቸዋል።  
በማቀነባበር ሥራ ውስጥ የአርሶአደሩ ተሳትፎ እንዲኖር 
በማድረግ ችግሩን መፍታትም አማራጭ እንደሆነ 
ተናግረዋል።  በቅመማቅመም ላይ በሰጡት አስተያየት 
ምርቱ ከፍተኛ እንደሆነና አርሶአደሩም ለማምረት ዝግጁ 
እንደሆነ በመስክ ምልከታ አረጋግጠዋል።  ምርቱና የወጪ 
ንግዱ ግን የተመጣጠነ እንዳልሆነ ገልጸዋል። 

ከሕገወጥ ጋር ተያይዞም አባላቱ እንዳነሱት በደቡብ 
ምዕራብ ኢትዮጵያ ክልል በነበራቸው የመስክ ምልከታ 
የክልሉ የቡናና ሻይ ባለሥልጣን በሕገወጥ መንገድ ለገበያ 
ሊውል የነበረውን አንድ ነጥብ አምስት ሚሊዮን ቶን 
ወደ ሕጋዊ የንግድ ሥርዓት እንዲገባ ያደረጉበት መንገድ 
ያስመሰግናቸዋል።  አንዳንዴ ሕገወጡ ተመልሶ ለሕገወጥ 
የሚውልበት አጋጣሚም በመኖሩ ሕጋዊነትን የመከላከሉ 
ተግባር የአንድ አካባቢ ብቻ ሳይሆን፣ አገራዊ መሆን 
እንዳለበት አስገንዝበዋል። 

እነዚህንና ሌሎችም ለተነሱት ጥያቄዎችና 
አስተያየቶች በባለሥልጣኑ የሥራ ኃላፊ በተሰጠ 
ማብራሪያ ባለሥልጣኑ በዘርፉ የሚስተዋለውን ክፍተት 
በሦስት መንገዶች ለመፍታት ጥረት አድርጓል።  አንዱ 
የሚያስፈጽምበት አዋጅ፣ ደንብና መመሪያ አልነበረውም።  
ይህን አዘጋጅቷል።  ሁለተኛ አዋጅ፣ መመሪያና ደንቦችን 
የሚደግፍ ሪፎርም ያዘጋጀ ሲሆን፣ ሪፎርሙ በተለይም 
የቡና ልማቱን ምርትና ምርታማነት ሊያሳድግ የሚያስችልና 
ከዘርፉ የውጭ ምንዛሪ ግኝት እንዲያድግ የሚያስችል 
ነው።  ሦስተኛው ደረጃ በስትራቴጂ በሚከናወን የዕቅድ 

ሥራ ላይ ያተኮረ ነው።  በቅመማቅመም የወጪ ንግድ 
ማነስ ምክንያቱ ምን እንደሆነ በቋሚ ኮሚቴ አባላት 
ለቀረበው ጥያቄም፣ ለውጭ ንግድ የሚውሉት ውስን 
በመሆናቸው እንደሆነና ወደፊት ገበያ በማፈላለግ 
አቅርቦቱን የማሳደግ ሥራ እንደሚሠራ ምላሽ ተሰጥቷል።  
በተጨማሪም እሴት የተጨመረባቸው የቅመማቅም 
የወጪ ንግድ በንግድና ቀጣናዊ ትስስር ሚኒስቴር በኩል 
የሚቀርብ መሆኑንም አስታውሰዋል። 

የቋሚ ኮሚቴው ሰብሳቢ አቶ ሶሎሞን ላሌ በዚሁ 
ወቅት እንደገለጹት፤ የግብርና ምርቶች በዚህ ደረጃ 
የውጭ ምንዛሬ ማስገኘት መቻላቸው የተጠሪ ተቋማቱ 
ጥረትና ድምር ውጤት መሆኑን ውጤቱ ያረጋግጣል።  
ከዓምናው ተመሳሳይ ወቅት ጋር ሲነፃፀር የተገኘው 
ውጤት  ይበል የሚያስብል ነው።  ከዚህ አንጻር ግብርና 
ሚኒስቴርም ሆነ ተጠሪ ተቋሙ የኢትዮጵያ ቡናና ሻይ 
ባለሥልጣን የውጭ ምንዛሬ ለአገሪቱ በማስገኘት ረገድ 
ላቅ ያለ ሥራ ሠርተዋል። በዘጠኝ ወራት ውስጥ በቡና 
ምርት ብቻ ዓምና ከነበረው 72 ነጥብ 7 በመቶ የውጭ 
ምንዛሬ ማሳደጉ እጅግ በጣም ውጤታማ ሥራ ነው 
ተብሎለታል።  በቡና የወጪ ንግድ (ኤክስፖርት) ብቻ 
894 ነጥብ 3 ሚሊዮን ዶላር በማስገኘት የአገሪቱን 
የውጭ ምንዛሬ ችግር ለመቅረፍ ትልቅ አስተዋፅዖ 
አበርክቷል።  በቡና፣ ሻይና ቅመማ ቅመም በጋራ ሲታይ 
ዓምና በተመሳሳይ ወቅት ከነበረው 525 ነጥብ 13  
ሚሊዮን ዶላር ወደ 907 ነጥብ 15 ሚሊዮን ዶላር የውጭ 
ምንዛሬ ማስገኘቱም ትልቅ እምርታ መሆኑም ተገልጿል።  
በአጠቃላይ የግብርና ዘርፉ እንደ አገር ሲገመገም ባለፉት 
ዘጠኝ ወራት የውጭ ምንዛሬ በማስገኘት ትልቁን ድርሻ 
እንደተወጣ ነው የጠቀሰው። 

በተጨማሪም ባለሥልጣኑ ጥቂት የነበረውን 
የኢትዮጵያ ቡና ኤክስፖርት መዳረሻ ወደ 33 አገራት 
ማሳደጉ በጥንካሬ ተነስቷል።  የቋሚ ኮሚቴ አባላት 
የግብርና ሥራው በሚከናወንበት ሥፍራ ድረስ በመሄድ 
ባደረጉት የመስክ ጉብኝት ማረጋገጥ እንደቻሉት የቡና 
ልማቱ በአማካይ ከሚገመተው በላይ በአንዳንድ የአገሪቱ 
አካባቢዎች እየተከናወነ ይገኛል።  መልካም የሆኑ 
ተሞክሮዎችን በጥናት ለይቶ ማስፋፋት እንደሚጠበቅ 
ምክረሀሳብ ተሰጥቷል።  የውጭ ምንዛሪ ግኝትን 
በማሳጣት የአገርን ሀብት ለብክነት የሚዳርገውን 
ሕገወጥነትን በመከላከል ረገድም መሠራት እንዳለበት 
ቋሚ ኮሚቴው በመስክ ጉብኝቱ የታዘበውን መነሻ 
በማድረግ አስገንዝቧል።  በምግብ እህል ራስን መቻል 
እና  የውጭ ምንዛሬ የሚያስገኙ ምርቶችን ማምረት 
ለግብርናው ዘርፍ የተሰጠ ኃላፊነት እንደሆነና የኢኮኖሚ 
ሽግግር በአገሪቱ ማምጣት እና የሥራ ዕድልም በግብርና 
ዘርፉ ይፈጠራሉ ተብሎ እንደሚጠበቅም በቋሚ 
ኮሚቴው ተገልጿል።  ደላላን በመከላከል እየገባ የዋጋ 
ንረት መፍጠሩን ለማስቆም በትብብር አመርቂ ሥራ 
ሊሠራ እንደሚገባም ቋሚ ኮሚቴው አሳስቧል። 

ቡና በወጪ ምርት ከፍተኛ ምንዛሬ እያስገኘ ነው፤

ማህበራዊ

አስኳላ 

አካል ጉዳተኛነት ልክ እንደ አንድ ሁለንተናዊ 
ጉድለት ተደርጎ ሲታይ ስለ መኖሩ የጋራ ስምምነት አለ 
ማለት ይቻላል። አዎ፣ አንድ ሰው “አካል ጉዳተኛ ነው” 
ከተባለ ሁሉም ነገር የሌለው ያህል ሲቆጠር ነበር። 
“ነበር” እንበል እንጂ አስተሳሰቡ በአንዳንድ ክፍሎች 
ዘንድ አሁንም አለና “አሁን የለም” እያልን እንዳልሆነ 
ግንዛቤ ሊያዝ ይገባል።

አካል ጉዳተኛነት ደዌ አይደለም። አካል ጉዳተኛነት 
በግል ከላይ የተሰጠ “እድል” አይደለም። አካል 
ጉዳተኛነት ፈልገው የሚያገኙት ጉዳይ አይደለም። 
አካል ጉዳተኛነት ፆታን፣ ሃይማኖትን . . . መሠረት 
ያደረገ አድሏዊ አይደለም። አካል ጉዳተኛነት ድንገተኛ 
ክስተት፤ ያልታሰበ አደጋ፤ ያልተጠበቀ እንቅስቃሴ 
ሁሉ . . . ሊያመጣው የሚችል፤ ማንኛችንም አካል 
ጉዳተኛ ላለመሆናችን ዋስትና የማንወስድበት የጤና 
እክል ነው። በመሆኑም፣ የምናስበውን ያህል፣ ከምንም 
የማያግድ ምንም ማለት ሲሆን፤ ለዚህም የዛሬዎቹ 
ተሸላሚ አካል ጉዳተኛ ተማሪዎች ማረጋገጫዎቻችን 
ናቸው።

ከዚሁ ጋር አያይዘንም፣ ባለፈው ጥር ወር የብሔራዊ 
ዊልቼር ቅርጫት ኳስ ቡድን አባላትን ለመሸኘትና 
(ኢትዮጵያ ለመጀመሪያ ጊዜ በምታስተናግደው 
11ኛው የአፍሪካ ዊልቼር ቅርጫት ኳስ ውድድር ላይ 
ብሔራዊ ቡድኗ ሁለቱም ፆታ የሚገኝበት) የመልካም 
ዕድል ምኞታቸውን ለመግለጽ የተገኙት ፕሬዚዳንት 
ሳህለወርቅ ዘውዴ “አካል ጉዳተኛነት ከምንም ነገር 
አያገልም።” ማለታቸውንም ልናስታውስ እንችላለን።

ሰሞኑን የአምራች አካል ጉዳተኞችን ምርት 
በተመለከተ የገበያ እድልና ትስስር መፍጠርን ታሳቢ 
ባደረገ መድረክ ላይ በመገኘት “ውጫዊ የአካል ጉዳት 
ውስጣዊ የጥንካሬ መንፈስን አይገታም።” በማለት 
የተናገሩትን፣ በአዲስ አበባ ከተማ አስተዳደር የሴቶች፣ 
ሕፃናትና ማህበራዊ ጉዳዮች ቢሮ ምክትል ቢሮ 
ኃላፊ ወይዘሮ ገነት ቅጣውንም ከዚሁ ጋር አያይዞ 
መልዕክታቸውን መረዳት ይቻላል።

ባለፈው ሐሙስ ዕለት የአዲስ አበባ ከተማ 
አስተዳደር የሴቶች፣ ሕፃናትና ማህበራዊ ጉዳዮች 
ቢሮ 6 ኪሎ በሚገኘው ቢሮው  (ፍቅር ፕላዛ ሕንፃ) 
አዳራሽ አንድ በዓይነቱ ለየት ያለ፤ ደማቅና ተአምር 
የሚያሰኝ ፕሮግራም አዘጋጅቶ ነበር። ከዚህ ውስጥ 
“ተአምር” የሚለውን የምናብራራው ሆኖ፣ ፕሮግራሙ 
በከተማው በዘንድሮው የ12ኛ ክፍል ከፍተኛ ውጤት 
ላመጡ አካል ጉዳተኛ ተማሪዎች የእውቅናና ማበረታቻ 
ሽልማት የተሰጠበት ነበር።

በፕሮግራሙ ላይ ይታደሙ ዘንድ የበርካታ 
ተቋማት የሥራ ኃላፊዎች ተጋብዘው የተገኙ ሲሆን 
(የሚጠበቁት ሳይቀሩ አለመገኘታቸው እንዳለ ሆኖ)፤ 
ሌሎች ጥሪ የተደረገላቸው እንግዶችና የተሸላሚ 
ቤተሰቦች በስፍራው በመታደም ለፕሮግራሙ ልዩ 
ድምቀትን ቸረውታል። 

በተለይም ፕሮግራሙን “ተአምር” እንለው 
ዘንድ ያስገደደን በእስከ ዛሬዎቹ የተለያዩ የሽልማት 
ሥነሥርዓቶች ብዙም ልብ ባልተባለ ሁኔታ የከፍተኛ 
ውጤት ባለቤት የሆኑ አካል ጉዳተኛ ተማሪዎችን 
ማዕከልና ተሸላሚ ባደረገ መልኩ መከናወኑ 
ብዙዎቻችንን ያስደመመ ሲሆን፣ አንዳንድ የተሸላሚና 
የተሸላሚ ቤተሰቦች ንግግሮች የታዳሚን እምባ እስከ 
ማጫር (ለምሳሌ የተሸላሚ የአብስራ ሺፈራው እና 
የእናቷ የወይዘሮ ዘነበች አሊ) ድረስ ወደ ውስጥ 
የዘለቁ ነበሩና አጠቃላይ ሂደቱን “ተአምር” ስንል 
ያለ ምክንያት አልነበረም ለማለት ነው። ወደ ቢሮው 
አጠቃላይ መረጃ እንሂድ። (በቅርቡ የአብስራ 
ሺፈራውንና የእናቷ የወይዘሮ ዘነበች አሊን የተመለከተ 
ዝግጅት ይኖረናል።)

የሴቶችና ማህበራዊ ጉዳይ ሚኒስቴር የቅርብ ጊዜ 
መረጃ እንደሚያመለክተው በኢትዮጵያ ከ20 ሚሊዮን 
በላይ አካል ጉዳተኞች ይገኛሉ። እንደ ሚኒስትር ዶ/ር 
ኤርጎጌ ተስፋዬ “አሁን ባለው ነባራዊ ሁኔታ ቁጥሩ 
ከዚህም ሊልቅ እንደሚችል መገመት እምብዛም 
አዳጋች አይሆንም።” 

በአዲስ አበባ ከተማ አስተዳደር የሴቶች፣ ሕፃናትና 
ማህበራዊ ጉዳዮች ቢሮ ከላይ በጠቀስነው መድረክ 

ላይ ካሰራጨው መረጃ መረዳት እንደተቻለው፤ 
በከተማው የእግር ጉዳት ያለባቸው 5ሺህ 287 
(39.7%)፣ ተደራራቢ የአካል ጉዳት ያለባቸው 2ሺህ 
868 (21.5%)፣ ዐይነስውርነት 2ሺህ 389 (17.9%)፣ 
የአእምሮ እድገት ውስንነት 1ሺህ 040 (7.8%)፣ 
የመስማት ችግር ያለባቸው 777 (5.8%)፣ የእጅ ጉዳት 
726 (5.4%)፣ እና የኦቲዝም ችግር ያለባቸው 220 
(1.6%) ናቸው።

ከላይ ያየነው በ”የጉዳት አይነት” ሲሆን፣ በጉዳት 
መንስኤ ስንመለከተው ደግሞ 4ሺህ 173 (35.5%) 
በበሽታ፣ 3ሺህ 866 (32.5%) በተፈጥሮ፣ 2ሺህ 
660 (22.5%) በአደጋ፣ 986 (8.3%) በጦርነት ሆኖ 
እናገኘዋለን።

የቢሮው መረጃ የአካል ጉዳተኛነትን ከትምህርት 
ደረጃ አኳያም ያሰፈረ ሲሆን፤ ያልተማሩ 6632 
(44%)፣ ከ1ኛ - 4ኛ ክፍል የተማሩ 4817 (32.2%)፣ 
ከ9ኛ - 12ኛ ክፍል የተማሩ 2089 (14%)፣ ዲፕሎማ 
እና ሰርተፊኬት ያላቸው 448 (2.9%)፤ እንዲሁም 
የመጀመሪያ ዲግሪና ከዚያ በላይ ያላቸው 355 (2.3%) 
ሆነው እገኛቸዋለን። 

ከዚህ አምድና ገፅ አኳያ፣ ከመረጃው ልብ ልንል 
የሚገባን መሠረታዊ ጉዳይ ቢኖር 44% ጭራሽ 
ያልተማሩ መሆናቸውን ሲሆን፤ ይህም ለአካል 
ጉዳተኞች የትምህርት ተደራሽነትንና በመንግሥት 
ሰነዶች ላይ የ”አካቶ ትግበራ” የሚባለውን ጉዳይ ጥያቄ 
ውስጥ የሚያስገባው መሆኑን ነው።

ይኸው መረጃ እንዳስቀመጠው አካል ጉዳተኞቹ 
መሥራት የሚችሉበት ዕድሜ ላይ ከሚገኙት 13ሺህ 
149 መካከል 1ሺህ 406 የሆኑት ሥራ ያላቸው ሲሆኑ፤ 
በአንፃሩ 11ሺህ 568 የሆኑት ምንም ዓይነት ሥራም ሆነ 
ገቢ የሌላቸው ናቸው።

ከላይ ያየነው መረጃ እንደሚያመለክተው 
ከአካል ጉዳተኞች ተሳታፊነትና ተጠቃሚነት አኳያ 
ገና ብዙ የሚቀር መሆኑን ነው። በትምህርቱም ዘርፍ 
እንደዚያው።

ይህንን የአካል ጉዳተኞችን የተሳታፊነትና 
ተጠቃሚነት ክፍተት ይሞላል ተብሎ የተቋቋመው 
የከተማው የሴቶች፣ ሕፃናትና ማህበራዊ ጉዳዮች ቢሮ 
ይህንን በዓይነቱ የመጀመሪያ የሆነውን ፕሮግራም 
በማዘጋጀት ሞዴል ተማሪዎቹን ለዚህ ዓይነቱ ሽልማት 
ማብቃቱ የሚያስመሰግነው ሲሆን፤ ሌሎችም ይህንን 
አርአያ ይከተላሉ የሚል ከግምት የዘለለ እምነት አለና 

እንደሚያደርጉት ይጠበቃል። ወደ ዕለቱ ፕሮግራም 
በመመለስ “አካል ጉዳተኛነት ማለት ምንም ማለት 
ሲሆን” በማለት የቀነበብነውን ርእስችንን እናብራራ።

እንደምናውቀውም ሆነ በፕሮግራሙ ላይ 
እንደተነሳው አካል ጉዳተኛነትን ካለ መቻል ጋር አብሮ 
የማየት፤ ወይም፣ አንድ አካል ጉዳተኛ አካል ጉዳተኛ 
ካልሆነው ጋር በንፅፅር ሲታይ ጤነኛው ከአካል 
ጉዳተኛው እንደ’ሚበልጥ፤ ወይም አካል ጉዳተኛው 
ከጤነኛው እንደ’ሚያንስ አድርጎ የመመልከት ስር 
የሰደደ አተያይ ነበር። በእውቅናና ሽልማት ፕሮግራሙ 
ላይ የታየው ግን እውነታው ከዚህ፣ ስር ከሰደደው 
አስተሳሰብም ሆነ አተያይ የተለየ ብቻ ሳይሆን 
ተቃራኒው ነው። የ”አይችሉም” ተቃራኒ “ይችላሉ” 
(ችለው ብቻ ሳይሆን ተሽለው ሁሉ መገኘታቸው) 
እስከሆነ ድረስ ማለታችን ነው።

ቢሮው በአጠቃላይ ከ170ሺህ ብር በላይ የገንዘብና 
በዓይነት የሚያወጣ ሽልማት (የኪስ ገንዘብና የቁሳቁስ 
- ብርድልብስ፣ አንሶላ፣ ፎጣ፣ ቦርሳ ….) የሰጠ 
ሲሆን፤ ትልቁ 20ሺህ ብር፤ ትንሹ 18ሺህ ብር፤ 
አላማው አድናቆትና ማበረታታት መሆኑ አያሻማም። 
በዕለቱ የነበረው እውነታም ያሳይ የነበረው ይህንኑ 
ሲሆን፤ እንዳበረታታቸውም ወደ መድረክ እየመጡ 
በአስተርጓሚዎቻቸው አማካኝነት ከገለፁት ሀሳብና 
ስሜታቸው መገንዘብ ይቻላል።

በዕለቱ ፕሮግራሙን እንዲታደሙ በእንግድነት 
ከተጠሩት መካከል በተለያዩ ደረጃዎች ላይ የሚገኙ 
አካል ጉዳተኞች የነበሩ ሲሆን፤ እነሱም በተለያዩ 
ተቋማት በተለያዩ የኃላፊነት ደረጃዎች ላይ ያሉና 
ከፍተኛ ኃላፊነትን እየተወጡ የሚገኙ፤ አካል 
ጉዳተኛነት ምን ማለት እንደሆነ፣ የኅብረተሰቡ 
አመለካከት ያለበትን ሁኔታና ደረጃ ወዘተ እያነሱ 
ሀሳባቸውን ያስተላለፉ፤ ወጥተው የወረዱበትን 
ዳገትና ቁልቁለት የተናገሩ፣ ልምዳቸውን ያካፈሉ 
ሲሆን፤ የዕለቱ ተሸላሚ አካል ጉዳተኞችም አሁን 
ካሳዩት ጥንካሬያቸው የበለጠ ጠንካራ እየሆኑ መሄድ 
እንዳለባቸውና አበክረው ያሳሰቡበት፤ ከሁሉም 
በላይ ትምህርትና ትምህርትን አጥብቆ የመከታተል 
አስፈላጊነት ላይ ጠንከር ያለ መልዕክት ያስተላለፉበት 
ሁኔታም ነበር። 

ዓለም አቀፍ የአካል ጉዳተኞች ቀን በኢትዮጵያ 
ለ29ኛ ጊዜ ሲከበር፣ የሴቶችና ማህበራዊ ጉዳይ 
ሚኒስትር ዶ/ር ኤርጎጌ ተስፋዬ “የአካል ጉዳትና የአካል 

ጉዳተኞች ጉዳይ ከግለሰብና ኅብረተሰብ ባለፈ የአንድ 
አገርና የዓለም ሕዝብ ባጠቃላይም የመላው የሰው 
ልጆች ሁሉ የጋራ ጉዳይ ሊሆን ይገባል” እንዳሉት 
ሁሉ አሁንም የአካል ጉዳተኞችን ተሳታፊነትና 
ተጠቃሚነትን በተመለከ ጉዳዩ የጋራ መሆኑን መገንዘብ 
ይገባል። ቀደም ሲል የጠቀስነው “አካቶ ትግበራ” 
የሚለውም ከነቢብ ባለፈ ተግባር ላይ ሊውል፤ 
እነዚህን የኅብረተሰብ ክፍሎች ተሳታፊና ተጠቃሚ 
ሊያደርግ የግድ ይለዋል እንላለን። ጉዳዩ ከመሠረታዊ 
ሰብአዊ መብቶች ድንጋጌዎች ጋርም የሚያያዝ መሆኑን 
ማሰብ ይገባል ስንልም በአክብሮት ነው።

ይህ ብቻም አይደለም፤ ብዙ ጊዜ ሲባል 
እንደሚሰማውና እንደምናምንበትም “ማንም ሰው 
አካል ጉዳተኛ ላለመሆን ምንም ዓይነት ዋስትና 
የለውም፤ አካል ጉዳተኛነት በማንኛውም ሁኔታ፣ ጊዜና 
ስፍራ እንዲሁም በማንኛውም ሰው ላይ ከጽንሰት 
እስከ ህልፈት ሊደርስ የሚችል አንዱ የሕይወት 
አጋጣሚ ነው።” በመሆኑም የአካል ጉዳተኞችን ሁኔታ 
ስናስብ እራሳችንንም እያሰብን መሆን አለበት። ጉዳዩ 
“የጋራ ነው” ስንልም፤ “አካቶ ትግበራ” ሲባልም ይሄንን 
ሁሉ ታሳቢ ባደረገ መልኩ መሆኑን በማሰብ ነው። 
(ሌላውን እንኳን ብንተወው፣ ሳንወድ በግድ የገባንበት 
የእርስ በርስ ጦርነት ስንትና ስንት ወገኖቻችንን ለአካል 
ጉዳተኛነት እንደሚዳርግ አስበነዋል?) 

እንዲሁም፣ “ውጤታማ የአካል ጉዳተኛ 
ተማሪዎችን ማበረታታት አይችሉም የሚለውን 
አስተሳሰብ ለመለወጥ ያስችላል።” በሚል መነሻ ሀሳብ 
የሽልማት ሥነሥርዓት ያካሄደው፣ የአዲስ አበባ ከተማ 
አስተዳደር የሴቶች፣ ሕፃናትና ማህበራዊ ጉዳዮች ቢሮ 
ይህንን ለየት ያለና ብዙም ያልተለመደ (በትምህርቱ 
ዘርፍ ማለት ነው) ተግባር በማከናወኑ ሊመሰገን፤ 
አካል ጉዳተኛነት ማለት ምንም ማለት እንዳልሆነ 
አሳይቶናልና “አበጀህ” ሊባል ይገባዋል።

ባመጨረሻም፣ ተሸላሚ ተማሪዎቹ (በ2013 
አ.ም ማትሪክ የተፈተኑ) ከጥቂት ጊዜያት በኋላ ወደ 
እየተመደቡባቸው ዩኒቨርሲቲዎቻቸው ይሄዳሉ። 
በትምህርት ገበታቸውም ላይ ይቀመጣሉ። እኛም 
ከወዲሁ መልካም የትምህርት ዘመን እያልን፣ ከፈጣሪ 
ጋር ልክ እንዳሁኑ ሁሉ ከየዩኒቨርሲቲዎቻቸውም 
በከፍተኛ ማእረግ ተመርቀው እንደገና እንደምንገናኝ 
ተስፋ እናደርጋለን። መልካም እድል!!

ግርማ መንግሥቴ

በአዲስ አበባ ከተማ አስተዳደር የሴቶች፣ ሕፃናትና ማህበራዊ ጉዳዮች ቢሮ ምክትል ቢሮ ኃላፊ ወይዘሮ ገነት ቅጣው ሽልማቱን ለተሸላሚዎች ሲሰጡ

አካል ጉዳተኛነት ማለት ምንም ማለት ሲሆን



    አዲስ ዘመን   ሰኞ ግንቦት 8 ቀን 2014 ዓ.ም

ወቅታዊ
ገጽ 10

ወቅታዊና ልዩ ልዩ

«ከበጋ ስንዴ የምንጠብቀው 24 ሚሊዮን ኩንታል ምርት 
ከተሳካ ከውጭ የምናስገባው ስንዴ አይኖርም»

   -ዶክተር ማንደፍሮ ንጉሴ
    የግብርና ትራንስፎርሜሽን ኢንስቲትዩት ዋና ዳይሬክተር

እፀገነት አክሊሉ

የኢኮኖሚያችን የጀርባ አጥንት ሆኖ ዘመናትን 
የተሻገረው ግብርናችን ዛሬም ድረስ በሁለት እግሩ መቆም 
አቅቶት እየተንፏቀቀ እኛም በምግብ እህል ራሳችንን 
መቻል አቅቶን የባዕዳንን እጅ ጠባቂ ሆነን ለመቆየት 
ተገደናል። ከቅርብ ጊዜ ወዲህ ግን ለዘርፉ በተሰጠው 
ልዩ ትኩረት ምክንያት በተለይም በጋን በስንዴ ምርት 
ለማሳለፍ የተለያዩ ሥራዎች ተሠርተው ውጤትም 
እየታየባቸው ስለመሆኑ እየተነገረ ነው። ከዚህም 
ባሻገር ግብርናው ትራንስፎርም አድርጎ ሰዎች የግብርና 
ምርትን ሲያመርቱ ከቤተሰባቸው የቀለብ ፍጆታነት 
ባለፈ ለገበያም እንዲያመርቱ የማገዝ ሥራም እየተሠራ 
ስለመሆኑ የግብርና ትራንስፎርሜሽን ኢንስቲትዩት ዋና 
ዳይሬክተር ዶክተር ማንደፍሮ ንጉሴ ይናገራሉ። እኛም 
በዚህና  ተዛማጅ ጉዳዮች ዙሪያ አነጋግረናቸዋል። 

አዲስ ዘመን፦ ለመነሻ ይሆነን ዘንድ ግብርናን 
ትራንስፎርም ማድረግ ማለት ምን ማለት ነው?

ዶክተር ማንደፍሮ፦ የግብርና ትራንስፎርሜሽን 
ማለት ምርት አምርቶ በራስ ከመጠቀም ባለፈ ለገበያ 
ማቅረብ ወይም ደግሞ ለገበያ ማምረት ማለት ነው። እዚህ 
ላይ ትልቁ ሃሳብ ሰዎች የግብርና ምርቶችን ሲያመርቱ 
ለቤተሰባቸው ፍጆታ ብቻ የሚያመርቱ ከሆነ ብዙ 
ርቀው አይሄዱም። ብዙ ለውጥም አያመጡም። ነገር ግን 
ለንግድ ብለው የሚያመርቱ ከሆነ ምርቱ በስፋት በጥራት 
እንዲሁም በተወዳዳሪነት ለማምረት የሚያስችል ሥርዓት 
ውስጥ ይገባሉ  ማለት ነው።

ይህንን ለማድረግ ብዙ ሥራዎች እየተሠሩ ናቸው። 
በነገራችን ላይ አብዛኞቹ ያደጉ አገራት የመሬት ስሪታቸው 
ሰፋፊ ግብርናን (እርሻን ) መያዝ የሚችል ነው። 
በተለይም ለንግድ የሚሠሩ ተቋማት አልያም ኩባንያዎች 
ሰፋፊ መሬቶችን በመያዝና ግብርናውን በሜካናይዜሽን 
በመደገፍ ይሠራሉ። እኛ አገር ባለሀብት ሆነው በዚህ 
አካሄድ የሚሆኑ ጥቂቶች ብቻ ሲሆኑ አብዛኛው አርሶ 
አደር ግን አነስተኛ ወይንም በትንሽ መሬት ላይ የሚሠሩ 
ሥራዎች ናቸው። 

አሁን ባለንበት ሁኔታ መሬት የመንግሥትና 
የሕዝብ ነው፤ ያለንን የመሬት ስሪት ይዘን የግብርና 
ትራንስፎርሜሽንን እውን ለማድረግ ምን ማድረግ 
አለብን? ተብሎ ውይይት ተካሂዶበት በዚህም 
ስምምነት ላይ ደርሰን የቀጠልንበት አርሶ አደሮቹን  ወደ 
ኮሜርሻላይዜሽን ክላስተር ማምጣት ፤ ኩታ ገጠም በሆነ 
መልኩ እንዲያመርቱ ማድረግ ነው።

እዚህ ላይ ኩታ ገጠም ግብርና ዋናው ጥቅሙ 
አንድና ሁለት ሄክታር ያላቸው አርሶ አደሮች በተናጠል 
ቢያመርቱ አንደኛ አንድ ዓይነት ምርት አያመርቱም፤ 
ሁለተኛ ሜካናይዜሽን ለመጠቀም ያስቸግራል፤ በሦስተኛ 
ደረጃ ያመረቱት ምርት ትልቅ ሆኖ ለገበያ ለማቅረብም 
አይመችም። በመሆኑም የኮሜርሻላይዝድ ክላስተር 
አካሄድ እንዲለመድ በሚል ተስማምተን እየሠራን ነው።

በዚህ መሠረት ስንሄድ ደግሞ ሦስት ደረጃዎች 
አሉት፤ አንደኛው የአካባቢ የግብርና ሥነምህዳር ምንድን 
ነው? ሊመረትበት የሚችለው ምን ዓይነት ሰብል  ነው? 
የበቆሎ አካባቢ ከሆነ በቆሎን እንደዚሁ በአካባቢው 
ስንዴ በብዛት ለማግኘት የሚያመች ከሆነ እንደዚያው 
ስንዴ በማምረት ተጠቃሚ እንዲሆኑ አርሶ አደሮችን 
በዚያ መልክ አደራጅቶ ይዞ መሄድ ነው። ይህንን ዘዴ 
ተጠቅሞ በሚመረትበት ጊዜ ደግሞ የኮሜርሻላይዝድ 
ወረዳውን የክላስተር ወረዳ እንለዋለን። የዚህ ጥቅሙ  
ሊመረት የሚችለውን ሰብል በስፋት ማምረት ነው። 

በዚህ ይለማመዱና ወደ እውነተኛ ኩታገጠም 
ወደሚባለው የአመራረት ሥርዓት  ይገባሉ ማት ነው። 
ይህም ሁለተኛው ደረጃ ነው።  ይህ በራሱ አርሶ አደሮቹ 
መሬታቸውን አንድ ላይ እንዲያዋህዱ ዕድል የሚሰጥ 
ሲሆን ይህም የሚሆንበት አካሄድ ደግሞ ከግማሽ 
እስከ አስር ሄክታር ያለው ይኖራል፤ እነዚህን መሬቶች 
በማዋሃድ ድንበር የሚባለውን ነገር ትተን የመሬቱን 

በትንንሽ ከተሞች እንዲያዳርሱ ለማድረግ የአንድ መስኮት 
ገበያ እንዲኖር በማድረግ በአሁኑ ወቅት ወደ 183 ሱቆች 
ተከፍተዋል። በመሆኑም ዘር አምራች ካለ ሌሎቹን 
የግብርና ግብዓቶች በአንድ መስኮት ገበያ ማግኘት 
ከተቻለ የተመረተው ምርት ደግሞ ወደ ገበያ እስከሚወጣ 
ድረስ ማቆያ ቦታ ከተገኘ ትልቁ ችግር ተፈታ ማለት ነው። 

ከዚህ በኋላ ሊሆን የሚገባው በአሁኑ ወቅት አግሮ 
ኢንዱስትሪ ተብለው በኦሮሚያ በአማራ በደቡብ 
እንዲሁም በሌሎች ክልሎች ካሉት ጋር ማስተሳሰር ነው፤ 
እንደ ምሳሌ ለመጥቀስ ቡልቡላ ላይ ላለው የፍራፍሬ 
መጭመቂያ በአካባቢው ያሉ አርሶ አደሮች በሙሉ 
ወደፍራፍሬ ማምረት ቢገቡ። ቡሬ ያለው ደግሞ አኩሪ 
አተር እንዲያመርትና ይህ ምርት ደግሞ በአካባቢው ላሉት 
የዘይት መጭመቂያ ኢንዱስትሪ ባለቤቶች እንዲያቀርቡ 
ትስስር መፍጠር ይፈልጋል።

በዚህ መልኩ ከሄድን ደግሞ አርሶ አደሮቹ 
ምርታቸውን ለኢንዱስትሪም ይሁን ለአገር ውስጥ ገበያ 
በቀጥታ ያቀርባሉ ማለት ነው። ይህ ሁኔታ ሲፈጠር 
ደግሞ ወደ ትክክለኛና የገበያ አማራጭ ወደተፈጠረለት 
የአመራረት ሥርዓት ውስጥ ይገባሉ።

እዚህ ላይ ግን እንደ ትልቅ ችግር የሚታየው በአገራችን 
ውስጥ ያሉ ማሽነሪዎች ማለትም ትራክተር ኮምባይነር 

እንዲሁም ሌሎች መጠናቸው አነስተኛ መሆን ነው። 
በመሆኑም ከቻልን ማምረት፤ ካልቻልን ደግሞ ከውጭ 
አገር በስፋት ማስገባት የሚኖርብን ወቅት ላይ እንገኛለን። 
በነገራችን ላይ በዚህ ዙሪያ ትልቅ የፖሊሲ ለውጥም 
ያስፈልጋል ተብሎ በአሁኑ ወቅት ማሽነሪዎች ከታክስ 
ነፃ ሆነው እንዲገቡ ተደርጓል። ይህ ለሚያስገቡትም ሆነ 
ለሚጠቀሙት ትልቅ ማነቃቂያም ነው። 

አዲስ ዘመን፦ የግብርና ዘርፉን ለማዘመን 
እንግዲህ እርስዎም እንዳሉኝ ሜካናይዜሽን 
ትልቁን ቦታ የሚይዝ ነው፤ ከቅርብ ጊዜ ወዲህም 
አበረታች ሥራዎች በመንግሥት በኩል እየተሠሩም 
እንደሆነ ነግረውኛል ፤የተሰጠውን ዕድል ተጠቅሞ 
ግብርናችንን በሜካናይዜሽን ከማዘመን አንጻር 
ያለንበት ደረጃ ምን ይመስላል?

ዶክተር ማንደፍሮ ፦ እንግዲህ እስከ አሁን ድረስ 
ሜካናይዜሽንን እየተጠቀምን ነው፤ ለምሳሌ እኔ ገንዘብ 
ይኖረኝና ትራክተር፣ መዘሪያ፣ ኮምባይነርና ሌሎቹንም 
ላስመጣ እችላለሁ፤ ነገር ግን ከመጡ በኋላ  እንዴት 
እንደምጠቀም ሲበላሽ ጥገናው ምን መምሰል እንዳለበት 
እንዴትም አገልግሎት እንደምንሰጥ እውቀቱ ላይኖረን 
ይችላል፤  ከላይ ካልኩት የትራንስፎርሜሽን ክላስተር 
ውስጥ አንዱና እያቋቋምን ያለነው ሜካናይዜሽን ሰርቪስ 

ስፋት ብቻ በመያዝ አንድ ላይ በማሽነሪ ይታረሳል አንድ 
ላይ ይዘራበታል በተመሳሳይ አንድ ላይ ሌሎች የግብርና 
ግብዓቶች ይጨመሩበታል። ምርቱም በሚደርስ ጊዜ 
አንድ ላይ ተሰብስቦ በአንድ ቦታ ላይ እንዲቀመጥ 
ይሆናል። ከዚያም ለገበያ ይቀርባል። ይህ አካሄድ ደግሞ 
ምንን ይፈጥራል መሰለሽ፤ ሽርክና እንዲኖር ያደርጋል። 

በመሆኑም ይህ መሬት የኔነው በዚህ ጋር ድንበሩ 
ነው የሚለው ነገር ይጠፋና ወደ ኢንተርፕራይዝነት 
ይተላለፋሉ። በዚህ ጊዜ ደግሞ ኩባንያ ይሆናሉ። በዚህ 
ደግሞ ምናልባት አርሶ አደሩ በኩባንያው ሊሠራ አልያም 
ደግሞ የሼሩ  ተካፋይ ብቻ ሆኖ ሊኖር ይችላል። በመሆኑም 
በዚህ መልኩ ከፋፍለን እየሄድንበት ያለነው የአመራረት 
ለውጥ ነው እንግዲህ ግብርና ትራንስፎርሜሽን 
የሚባለው። 

አዲስ ዘመን፦ የኩታ ገጠም አካሄድ ግብርናውን 
በማዘመን ወይም ትራንስፎርም በማድረግ በኩል 
ጥሩ ነው፤ ነገር ግን በእኛ አገር ተጨባጭ ሁኔታ ብዙ 
ርቀት ተሂዶበታል? ለመሄድስ ያስችላል? የአርሶ 
አደሩ አረዳድስ ምን ይመስላል?

ዶክተር ማንደፍሮ ፦ ውጤታማ የሆኑ እንዳሉ 
ሁሉ መሻሻል ያለባቸው አካባቢዎችም አሉ።  ለምሳሌ 
ድሮም ቢሆን የግብርና ቴክኖሎጂን ይዘን ገጠር ስንገባ 
ቶሎ የሚቀበል አርሶ አደር አለ፤ ቶሎ የማይቀበል ወይም 
የሚጠራጠርም አለ፤ በአንጻሩ ደግሞ ምንም ለውጥ 
የማይፈልግ አርሶ አደርም አለ። እነዚህ ሦሰት ምድቦች 
ደግሞ የትም ቦታ ያሉ በመሆኑ ስንጀምር የምንጀምረው 
የምንገባበት መስፈርትም ፍላጎት አላቸው ወይ? የሚለው 
በመሆኑ  ወደዚህ ሥራ የሚገባው አርሶ አደር ፍላጎቱ 
ይታያል። በመቀጠል ደግሞ ምን ያህል መሬት አላቸው 
የሚለውም ይታያል፤ እናም እነዚህን መስፈርት ማሟላት 
የኩታ ገጠም እርሻ ውሰጥ ለመግባት ወሳኝ ነው።

አሁን ባለንበት ሁኔታ በተለይም የግብርና 
ኮሜርሻላይዜሽን ክላስተር ውስጥ ሦስት መቶ  ወረዳዎች 
አሉ። ይህ ደግሞ ከአገሪቱ የቆዳ ስፋት አንጻር ሲታይ 
በጣም ሰፊ ነው። በአርሶ አደር ደረጃ ስናየው ደግሞ 3 
ነጥብ 2 ሚሊዮን የሚሆኑ አርሶ አደሮች በመጀመሪያው 
ዙር ውስጥ አሉ። ከዚህ ወደ ግብርና ክላስተር 
የገቡት 1 ሚሊዮን አርሶ አደሮች ናቸው። እዚህ ላይ 
ሁሉም አርሶ አደሮች እንዲገቡ ያልሆነው በተለይም 
ወደኢንተርፕራይዝ በሚገቡበት ጊዜ በመካከላቸው ችግር 
ቢፈጠር የሚዳኙበት የሕግ ማዕቀፍ ባለመኖሩ ነው።  
በመሆኑም ይህንን እየሠራን የፖሊሲና የሕግ ማዕቀፉን 
ማሻሻል ያስፈልጋል።

በሌላ በኩል ደግሞ ትልቁ ችግር የመሠረተ ልማት 
ውስንነት ነው። ለምሳሌ መንገድ፣ ምርቱ  ገዢው ጋር  
እስከሚደርስ  ድረስ የሚጠራቀምበት  ቦታም  አለመኖር 
ችግር ነው። እነዚህ ነገሮች ደግሞ በሥራው ላይ ፈተና 
ሆነው ቆይተዋል።

ከዚህ ውጪ ግን ጥቃቅን ችግሮች በተደራጀ መልኩ 
ከማዕከል ወደገጠር በመሄድ ዘር፣ ማዳበሪያ እና ሌሎችም 
ምርቶች እጥረት ይፈጥራል።

አዲስ ዘመን ፦ እዚህ ላይ የገለጿቸውን ችግሮች 
ለማለፍስ ምን  እየተሠራ ነው?

ዶክተር ማንደፍሮ፦ አዎ፤ ይህንን ችግር ለማለፍ 
ቢያንስ በወረዳዎቹ ውስጥ እነዚህ አርሶ አደሮች ዘር 
አምራች ቡድን እንዲኖራቸው፤ ከዚያ ደግሞ የሚደራጁት 
አርሶ አደሮች ውስጥ  ፈጣን የሆኑትን ለብቻ በማደራጀት 
የዘር አምራች እንዲሆኑ ይደረጋል። ሌላው ደግሞ በዚህ 
መልኩ የሚደራጁ አርሶ አደሮች የሚያገኙት ጥቅም 
ለግብርና ግብዓት ቅድሚያ እንዲያገኙ ይደረጋል።  ይህም 
ደግሞ በግብርናና ገጠር ልማት ፖሊሲ ውስጥ የተካተተ 
ነው።

 በተጨማሪም እንደ ማሳያ አርሶ አደሮችን በዘር 
በማደራጀት ማከማቻ እንዲኖራቸው የማድረግ ሥራ 
ሠርተናል። ከዚህ ሌላም የግለሰብ ማዳበሪያም ይሁን 
ሌላ የግብርና ግብዓቶችን የሚያስመጡ አካላትን አርሶ 
አደሮቹ መካከል በመግባት በወረዳ ከዚያም አልፎ 

ፎ
ቶ

፡ 
ከ

ፋ
ይ

ል

ወቅታዊና ልዩ ልዩ

ሴንተር ነው። ይህ  ሰርቪስ ሴንተሮች ሦስት ነገሮችን  
ይሠራል፤ አንደኛው የጥገና ጋራዝ ሲሆን የግብርና 
ማሽነሪዎች ሲበላሹ ተጠግነው ወደ ሥራ እንዲወጡ 
ያደርጋሉ። ሁለተኛ እንደ ትራክተርና ሌሎች ማሽነሪዎችን 
በመግዛት የኪራይ አገልግሎት መስጠት ነው። ሦስተኛ 
ልክ እንደ ተሽከርካሪ ማሰልጠኛ ሁሉ ባለሀብቶቹን 
በማሰልጠን የማሽከርከር  ፍቃድ ይሰጣል።

በሌላ በኩል ከእነዚሁ ማሽነሪዎች ጋር በተያያዘም 
ቀደም ሲል በነበሩ ብልሹ አሠራሮች ምክንያት፤ ለምሳሌ 
አዳማ ላይ የቆሙ በሺዎች የሚቆጠሩ ትራክተሮች አሉ። 
በከፍተኛ የውጭ ምንዛሪ ገብተው ጥቅም ላይ ሳይውሉ 
ፀሐይና ዝናብ እየተፈራረቀባቸው ያለ መንግሥትም  
ለውሳኔ የተቸገረባቸው፤ አሁን እንኳን ባሉበት ሁኔታ 
ለአርሶ አደሩ ተሰጥተው አገልግሎት ቢሰጡ ለምርታማነት 
የምንደርገውን ጉዞ እንደሚያግዙን ይሰማኛል። 

ለግብርና ትራንስፎርሜሽን ሜካናይዜሽን ከላይ 
የጠቀስኳቸው የግብርና ግብዓቶች የመሠረተ ልማት 
ዝርጋታ ከፍተኛ ሚና ያላቸው በመሆኑ አዋህዶ መሄድ 
ከተቻለ  አቅራቢውንና ተጠቃሚውን በቀላሉ አገናኝቶ 
የሚፈለገውን ለውጥም ለማምጣት ቀላል ይሆናል።  ነገር 
ግን እነዚህ በሙሉ ካልተሳሰሩ የግብርና ትራንስፎርሜሽን 
እውን ማድረግ በጣም አስቸጋሪ ይሆናል። 

አዲስ ዘመን፦ ምርጥ ዘር ማዳበሪያና መሰል 
ግብዓቶች ግብርናውን ትራንስፎርም ለማድረግ 
እንደ ቁልፍ መንገድ ናቸው፤ አሁን ደግሞ የእነዚህ 
ግብዓቶች ዋጋ በዓለም አቀፍ ገበያ እየናረ መምጣት 
በግብርና ሥራው ላይ ያሳደረውን ተጽዕኖ እንዴት 
ይገልጹታል?

ዶክተር ማንደፍሮ፦ የዓለም አቀፉ ገበያ አገራችን 
ላይ ትልቅ አሉታዊ ተጽዕኖ አሳድሯል። በተለይም  
የማዳበሪያ ዋጋ በዚህን ያህል መጨመር ከፍተኛ 
ተጽዕኖ አለው ። የሚገርመው ነገር ደግሞ ማዳበሪያ 
ዋጋ መጨመሩ ብቻ ሳይሆን ችግሩ አቅርቦቱም በጣም 
መቀነሱ ነው። አሁን የደረሰበትን የዋጋ ደረጃ እርግጠኛ 
ባልሆንም በእጥፍ ስለመጨመሩ አውቃለሁ። ይህ ደግሞ 
በሁለት መንገድ ተጽዕኖ አለው። አንደኛ ቀድሞ ስናስገባ 
ከነበረው በእጥፍ የውጭ ምንዛሪን ይወስዳል፤ አገር 
ውስጥ ከደረሰም በኋላ ደግሞ አርሶ አደሮቹ በጨመረው 
ዋጋ የመግዛት አቅም ላይኖራቸው ይችላሉ። 

በመሆኑም ይህ ሁኔታ የተለየ አካሄድና የፋይናንስ 
ሥርዓት ይፈልጋል። ምናልባት አርሶ አደሮች ይህንን 
ገንዝብ በብድር መልክ የሚያገኙበትን አልያም ደግሞ 
የተጎዱና አቅም የሌላቸው ከሆኑ ደግሞ በነፃ እስከመስጠት 
ድረስ የደረሰ ሥርዓት መዘርጋት ካልቻልን ከችግሩ  
ለመውጣት ይከብደናል።

አዲስ ዘመን ፦ ምናልባት ከላይ የተቀመጡት 

መፍትሔዎች እንዳሉ ሆነው አሁን ካለንበት ችግር 
እንዴት እየወጣን ነው? ለምሳሌ ተፈጥሯዊ 
ማዳበሪያዎች እንዲለመዱ የማድረግ ሥራው ምን 
ይመስላል?

ዶክተር ማንደፍሮ፦ ችግሩን እየተወጣን ያለነው 
በተለያየ መልኩ ነው። አንደኛ መገዛት የሚቻለው ያህል 
ማዳበሪያ ተገዝቷል። አገር ውስጥና በየክልሉ የደረሰ 
የማዳበሪያ መጠን አለ። ወደብ ላይ ያለም  እንዲሁም 
እየተጓጓዘ ያለ ማዳበሪያ አለ።  በሌላ በኩል ደግሞ 
እንደዚህ ዓይነት ችግሮች ሲገጥሙን በዚህ ሙያ ላይ ያሉ 
አንጋፋ ባለሙያዎች አሰባሰብን ምንድን ነው ማድረግ 
የሚቻለው? ብለን መክረናል፤ ያገኘነው አንዱ የተፈጥሮ 
ማዳበሪያ ማዘጋጀት ነው፤ ይህ እንግዲህ የተፈጥሮ 
ከሰብል ወይም ከእንስሳት የሚገኝ ግብዓትን ይጠይቃል። 
ነገር ግን ይህ በማይገኝባቸው አካባቢዎች ላይስ? 
የሚለውን አይተናል። አሁን በተለይም እነዚህ ግብዓቶች 
በሚገኙባቸው ቦታዎች ላይ ኮምፖስት እየሠራን መሄድ 
ነው፤ ለዚህ ትልቅ አስተዋጽዖ ያላቸው ከተማ አካባቢ ያሉ 
ሰዎች ናቸው። እነሱ ላይ እንሥራ ብለናል። ክልሎችም 
በሰፊው እየሄዱበት ነው። 

በሁለተኛ ደረጃ ማዳበሪያ የማያስፈልጋቸው 
ወይንም ደግሞ ጥቂት ብቻ የሚያስፈልጋቸው ቦታዎች 
ለምሳሌ ወንዝ የሚፈስባቸው በክረምት ጎርፍ ያለባቸው 
አካባቢዎች መሬቱ ለም በመሆኑ እነዚህ አካባቢዎች 
ላይ የሚያመርቱ አርሶ አደሮች ማዳበሪያ እንዳይጠቀሙ 
የግብርና ባለሙያዎች ምክር ሃሳብ እየሰጡ ነው።

በሦስተኛ ደረጃ  በግል ባለሀብቶች የሚተዳደሩ 
እርሻዎች ለአነስተኛው አርሶ አደሩ ከመጣው ማዳበሪያ 
ላይ እንዳይሻሙ መሬታቸው ላይ መጀመሪያ ናይትሮጂንን 
የሚይዙ ሰብሎችን ዘርተው  እሱን ገልብጠው ጥራጥሬ 
እንዲዘሩ በማድረግ ማዳበሪያው እንዲቆጥቡ እየሆነ ነው። 
በዚህ መልክ ስትራቴጂክ ለሆኑ ምርቶች ብቻ ማዳበሪያን 
በመጠቀም ይህንን የችግር ወቅት እንድናልፍ ምክረ ሃሳብ 
ተሰጥቶ በዚያ እየተሄደበት ነው ።

ይህም ቢሆን ግን ገዝተን የምንጠቀመውን ማዳበሪያ 
በአንድ ጊዜ እንተካዋለን ማለት አይደለም፤ ምክንያቱም 
ተፈጥሯዊ ማዳበሪያ ለማዘጋጀት ራሱ አንድና ሁለት 
አመት ይፈልጋል። ዘንድሮ እያዘጋጀን ያለነው ምናልባትም 
ለቀጣይ እና ከዚያ በኋላ ለሚመጣው ዓመት ይጠቅመን 
ይሆናል እንጂ ለዚህ አመት አይደርስም። በሌላ በኩልም 
በመስኖ የሚጠቀሙ አካባቢዎች እርካሽ የሆኑ የጥራጥሬ 
ሰብሎችን ዘርቶ እነሱን በመገልበጥ  ሌሎች ምርቶችን 
መዝራት ልክ እንደ ማዳበሪያ ስለሚያገለግል እሱንም 
እየመከርን ነው። 

አዲስ ዘመን ፦ እዚህ ላይ ግን ይህ አካሄድ 
በግብርና ባለሙያው እንዲሁም በአርሶ አደሩ ዘንድ 
ያለው ተቀባይነት ምን ያህል ነው? በሚፈለገው ልክ 
ተረድተውታል ማለት ይቻላል?

ዶክተር ማንደፍሮ ፦ ይህ ችግር ከመምጣቱ 
በፊትም የተፈጥሮ ማዳበሪያን የሚጠቀሙ አካባቢዎች 
ነበሩ። ብዙም ባይሆኑ። ከላይ እንዳልነው የተፈጥሮ 
ማዳበሪያ ለመሥራት የሚያስፈልጉ ግብዓቶችም እንደልብ 
አይገኙም፤ እንዲሁም የሚገዛው ማዳበሪያ እንደልብ 
ስለነበረና ለአጠቃቀምም ቀላል ስለሆነ ሁሉም ወደእሱ 
የማተኮር ሁኔታ ነበር። ይህ የአሁኑ ሁኔታ ግን በተለይ 
ለእኛ አገር የማንቂያ ደወል ሆኖልናል። የሚገዛ ነገር ላይ 
ተንጠልጥለን እንዳንሄድ የራሳችን የሆነ ነገር ሊኖረን 
እንደሚገባም ያመላከተ ነው። ከዚህ በተጨማሪም በአገር 
ውስጥ ማዳበሪያን ማምረት ግድ እንደሚለንም ያየንበት 
ወቅት ነው።    

አዲስ ዘመን፦ በአሁኑ ወቅት የበጋ ስንዴ 
ሰብልን የማምረት እንቅስቃሴው ውጤታማ መሆኑ 
ጠቅላይ ሚኒስትሩም ገልጸዋል፤ ለመሆኑ በዚህ 
ዘርፍ ላይ የተገኘው ተጨባጭ ውጤት እንዴት 
ይገለጻል? 

ዶክተር ማንደፍሮ፦ የበጋ ስንዴ በጣም ውጤታማ 
ነው። እዚህ ላይ ግን በስንዴ ልማት ራሳችንን እንድንችል 
አራት ምሰሶዎች ተቀምጠው መሥራት ከተጀመረ ቆየት 
ብሏል፤ አንዱ አሁን ስንዴ የሚመረትበት 2 ሚሊዮን 
የሚሆን መሬት ላይ የምርምር ውጤት ምክረ ሃሳብ 
እንዲሁም በክላስተር እየተሠራ  አሁን ላይ ያለውን 
በአማካይ በሄክታር 31 ሚሊዮን  ኩንታል እዚህ ላይ 5 
ሚሊዮን  ኩንታል ቢጨመር ከሚያስፈልገን ከ 50 በመቶ 
በላይ ነው ብቻውን፤ ሁለተኛ አሲድ የሚያጠቃቸው 
በርካታ ቦታዎች  ላይ ኖራ ብቻ በመጠቀም ቢሠራ  3 
ነጥብ 7 ሚሊዮን ኩንታል በሄክታር ማግኘት ይቻላል፤ 
ከዚህ ውስጥ እንኳን 2 ሚሊዮን ኩንታሉ ቢሳካ እነዚህን 
ብቻ በመሥራት ራሳችንን ከበቂ በላይ በሆነ ሁኔታ 

እንችላለን ማለት ነው። ሦስተኛው ደረጃ ደጋማ ሆኖ 
ውሃ የሚተኛባቸውን አካባቢዎች ውሃውን በማጠንፈፍና 
ለዚያ የሚሆን ማሽነሪን በመጠቀም ተጨማሪ ስንዴ 
ብናመርት፤ አራተኛው ስንዴን እንደተያዘው በመስኖ 
ብናመርት የሚሉ ምክረ ሃሳቦች ነበሩን። 

ነገር ግን ይህ የመስኖ በጣም እየተነገረለት ያለው 
ዋናው ምክንያት ሰብል በሌለ ጊዜ የሚዘራና ያልተለመደ 
ስለሆነ ነው። አሁን ደግሞ ትልልቅ የመንግሥት የሥራ 
ኃላፊዎችን ሥራው ላይ ተሳትፎን እያደረጉ በመሆኑ 
405 ሺ ሄክታር መሬት ላይ ተዘርቷል በምርታማነት 24 
ሚሊዮን ኩንታል እናገኛለን ተብሎ ይጠበቃል።  ይህንን 
ካገኘን ደግሞ ከውጭ የምናስመጣው ስንዴ አይኖርም። 

ይህንን ባናደርግ ኖሮ በተለይም በጦርነቱ ምክንያት 
ሊገጥመን ይችል የነበረው ችግር ከባድ ነበር። በመሆኑም 
በዚህ መልኩ በምግብ እህል ራስን መቻል ላይ ትኩረት 
አድርገን መሥራት እንዳለብንም ይሰማኛል። በመሆኑም 
ቀጣይነት እንዲኖረው ሥርዓት ማበጀት በፕሮግራም 
እንዲታቀፍ ማድረግም ያስፈልጋል። ይህ ከሆነ ዘላቂ 
የሆነ የስንዴ አምራች ከመሆናችንም በላይ እኛው ራሳችን 
ስንዴን ለውጭ ገበያ የምናቀርብ የምንሆንበትም ጊዜ ሩቅ 
አይሆንም።

አዲስ ዘመን፦ ለግብርናው ዘርፍ የተለየ 
ትኩረት በመስጠት የተለያዩ ሥራዎች ይሠራሉ፤ 
ነገርግን አሁንም ግብርናው የመሪነት ቦታውን 
መያዝ አልቻለም፤ የዚህ ምክንያቱ ምንድን ነው?

ዶክተር ማንደፍሮ ፦  አዎ ግብርና መሪያችን 
ነው እንላለን፤ ነገር ግን በሚያስፈልገው ልክ በጀት 
አልተመደበለትም። ለምሳሌ ስንዴን ባነሳልሽ መጀመሪያ 
ሦስት ሺ አምስት መቶ ሰራን፤ ከዚያ 20 ሺ ቀጥሎ 80 ሺ 
አሁን ደግሞ 4መቶ ሺ ብለናል።  ገንዘብ ቢኖር ግን ይህንን 
በሙሉ በአንድ አመት ውስጥ መሥራት እንችል ነበር። 
በመሆኑም ግብርናው የሚገባውንና እኛም የምንለውን 
ያህል በጀት አልመደብንም። 

በሌላ በኩል ደግሞ  75 በመቶ የሚሆነው ሕዝባችን 
ግብርና ላይ ጥገኛ ነው እንላለን፤ ይህ ማለት ደግሞ 
የአገሪቱን 75 በመቶ የሚሆነውን በጀት ዘርፉ ይፈልጋል 
ማለት ነው። ነገር ግን በአፋችን ግብርና እዚህ እዚያ 
መድረሱ አገሪቱን ያሳድጋል ለሌሎች ኢንዱስትሪዎች 
ማደግና መስፋፋት ሚናው ላቅ ያለ ነው እንላለን ነገር ግን 
ተግባራዊ ሥራ የለም።

አሁን በእኛ ደረጃ የተፈጥሮ ሀብት በእጃቸን ነው 
ባለሙያም ምንም ችግር የለብንም ነገር ግን የሌለን  ገንዘብ 
ነው። ይህንን ያመጣው ደግሞ ከላይ ያሉት አመራሮችና 
የሀብት (በጀት) ክፍፍሉን በሚሠሩት አካላት መካከል ያለ 
የሰፋ ልዩነት ይመስለኛል። በመሆኑም የግብርናው ዘርፍ 
በቂ የሆነ ሀብት አልተመደበለትም።  ይህንን ማስተካከል 
ከቻልን ብዙ ርቀት መሄድ እንችላለን።

አዲስ ዘመን ፦ መጪው ጊዜ የክረምት ወቅት 
ነውና ለቀጣይ የግብርና ሥራ መደረግ ይኖርበታል 
ብለው የሚያስተላልፉት መልዕክት ካለ?

ዶክተር ማንደፍሮ፦ ወቅቱ የመኸር ጊዜ በመሆኑ  
የቢሮ ሥራን ቀነስ አድርጎ  አርሶ አደሮቹን ማገዝ ይገባል። 
በተለይም ደግሞ አሁን ያለንበት የማዳበሪያ እጥረት 
በምርቶች ላይ ተጽዕኖ እንዳይኖረው አርሶ አደሩን 
በቅርበት የምንሰጠው ምክረ ሃሳብ ለነገ ምርታችን 
ወሳኝ በመሆኑ እዚህ ላይ ትኩረት አድርገን መሥራት 
ይኖርብናል። በሌላ በኩል ደግሞ ነጥለን አውጥተን 
ትኩረት የምንሰጣቸው ሰብሎች ላይ ሁሉም ክልል 
ተሳታፊ ቢሆን እላለሁ። ለምሳሌ የበጋ ስንዴ ላይ ተሳትፎ 
ያደረጉት አብዛኞቹ በኦሮሚያ ክልል ያሉ የግብርና 
ሴክተሮች ናቸው፤  ይህንን አስፍተነው ሁሉም እንዲሠሩ 
በማድረግ ላይ ትኩረት እንስጥ። በተጨማሪም አብሮ 
የመሥራት የኅብረት ስሜታችንን  ማሳደግ ያስፈልጋል።

ሌላው የማስተላልፈው መልዕክት በዚህ ዓመት 
የዲቃላ በቆሎ ዘር እጥረት ሊያጋጥመን ይችላል። ሆኖም  
አንዳንድ ክልሎች ላይ ይህ ዘር በብዛት አለ በመሆኑም 
የእኔ ከሚለው ስሜት ወጥተን እኛ ብለን እንደ አገር 
መሥራትን መካፈል አብሮ ሠርቶ አብሮ ለመለወጥ 
መነሳት ያስፈልገናል።  

አዲስ ዘመን፦ለነበረን ቆይታ በጣም 
አመሰግናለሁ።

ዶክተር ማንደፍሮ፦ እኔም አመሰግናለሁ።

ወቅቱ የመኸር ጊዜ 
በመሆኑ  የቢሮ ሥራን 
ቀነስ አድርጎ  አርሶ 

አደሮቹን ማገዝ ይገባል። 
በተለይም ደግሞ አሁን ያለንበት 
የማዳበሪያ እጥረት በምርቶች 
ላይ ተጽዕኖ እንዳይኖረው አርሶ 
አደሩን በቅርበት የምንሰጠው 
ምክረ ሃሳብ ለነገ ምርታችን 
ወሳኝ በመሆኑ እዚህ ላይ ትኩረት 
አድርገን መሥራት ይኖርብናል።

ዓለም አቀፍ  

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም 

እየሩስ ተስፋዬ 

በአውሮፓ እና በኢትዮጵያ የከፍተኛ ትምህርት 
ተቋማት መካከል ጠንካራ የምርምር ትብብር ለመጀመር 
በሚቻልበት ሁኔታ ላይ ባሰለፍነው አርብ ግንቦት 4 ቀን 
2014 ዓ.ም ምክክር መደረጉ ይታወሳል።  በመድረኩም 
የአውሮፓ ህብረት እና የአፍሪካ ህብረት የመሪዎች ጉባኤ 
ላይ የተደረሰውን ስምምነት ተግባራዊ በሚደረግበት 
ዙሪያም ውይይት የተካሄደ ሲሆን፤ ኢትዮጵያ በምርምርና 
ኢኖቬሽን ዘርፍ የአውሮፓ ህብረት ‹‹የሆራይዘን ፈንድ›› 
የተሰኘ ድጋፍ ተጠቃሚ ለማድረግ እንደሚሠራ 
አስታውቋል።

በአውሮፓ ህብረት የኢትዮጵያ አምባሳደር ሮናልድ 
ኮቢያ እንዳሉት፤ ለረጅም ጊዜ የቆየውን የአውሮፓ ህብረት 
እና የኢትዮጵያ ግንኙነት በምርምርና በኢኖቬሽን ዘርፍ 
ለማሳደግ፣ በትምህርት፣ በጤና፣ በሳይንስና ቴክኖሎጂ 
ዘርፍ የአውሮፓ ህብረትና ኢትዮጵያ በትብብር እየሠሩ 
ሲሆን ኢትዮጵያ የአውሮፓ ህብረት ቀዳሚ ምርጫም 
ሆናለች። 

በትምህርት ሚኒስቴር የሳይንስና ምርምር ጉዳዮች 
ዳይሬክተር ጀነራል ዶክተር ሰለሞን ቢኖር በበኩላቸው፤ 
ተመራማሪዎች መንግሥት የሚመድበውን በጀት ብቻ 
መጠበቅ ሳይሆን በዓለም አቀፍ ውድድሮች ውስጥ 
በመሳተፍ ከፍተኛ የምርምር ድጋፎችን ማሸነፍና 
ማምጣት እንደሚገባቸው ይገልፃሉ። 

እንደ ዶክተር ሰለሞን ገለጻ፤ የምክክር መድረኩ 
ከተለያዩ የአውሮፓ ሀገራት የመጡ ሳይንስና ቴክኖሎጂ 
በምርምርና ልማት ዘርፍ ላይ ድጋፍ ያደርጋሉ።  ከዚህ 
ጋር በተያያዘም ኢትዮጵያ ያላት ተሳትፎ እንዲጠናከርና 
የከፍተኛ ትምህርት እና የምርምር ተቋማት በዚህ እድል 

የምርምር ዘርፍን ለማጠናከር ያለመው የምክክር መድረክ

አዲስ አበባ፦  የቱርኩ ፕሬዚዳንት ሬሲፕ ጣይብ 
ኤርዶኻን ስዊድንና ፊንላንድ የሰሜን አትላንቲክ ጦር ቃል 
ኪዳን ድርጅት (ኔቶ) አባል ሀገር ለመሆን ላሳዩት ፍላጎት 
አዎንታዊ አስተያየት እንደሌላቸው አስታወቁ።

ለዓመታት ከብዙ መሰል ህብረቶች ገለልተኛ ሆነው 
የኖሩት ሁለቱ ሀገራት የሩሲያ- ዩክሬን ግጭትን ተከትሎ 
ኔቶን እንቀላቀላለን ብለዋል።

ይህም ፍላጎታቸው በሩሲያ ዘንድ ቁጣን የቀሰቀሰ 
ሲሆን፤ ለዚህ ውሳኔያቸው ጠንካራ ምላሽ እንደምትሰጥ 
ሞስኮ አስጠንቅቃለች።

ዛሬም ሞስኮ ለፊንላንድ የምታቀርበውን የኤሌክትሪክ 
ሀይል አቋርጣለች።

ኔቶ አፍንጫዬ ውስጥ መጥቶ የጦር መሳሪያዎቹን 
እንዲተክል አልፈቅድም ባይ ናት ሩሲያ።

የኔቶ አባል የሆነችው ቱርክም የሀገራቱን መቀላቀል 
የወደደች አይመስልም።

ነገ በይፋ ማመልከቻቸውን ለኔቶ ያስገባሉ የተባሉት 
የስዊድንና ፊንላንድ የውጭ ጉዳይ ሚኒስትሮችም ከአንካራ 
የገጠማቸውን ተቃውሞ ለማለሳለስ ዛሬ በበርሊን ከቱርክ 
አቻቸው ጋር ይመክራሉ መባሉን ሲ ጂ ቲ ኤን ዘግቧል።

ቱርክ የስዊድንና ፊንላንድ ኔቶን 
የመቀላቀል ፍላጎት በአዎንታ 

እንደማትመለከት ገለፀች 

አዲስ አበባ፦ ሼክ መሐመድ ቢን ዛይድ አል 
ናህያን የተባበሩት ዓረብ ኢሚሬቶች ፕሬዚዳንት ሆነው 
መሾማቸውን የሀገሪቱ የፌዴራል ከፍተኛ ፍርድ ቤት 
አስታወቀ።

ሼክ መሐመድ ቢን ዛይድ አል ናህያን በትናንትናው 
ዕለት ከዚህ ዓለም በሞት የተለዩትን የቀድሞ የሀገሪቱ 
ፕሬዚዳንት ሼክ ካሊፋ ቢን ዛይድ አል ናህያንን የሚተኩ 
ይሆናሉ ሲል ኤምሬትስ ኒውስ ኤጀንሲ ዘግቧል። 

ሼክ መሐመድ ቢን ዛይድ በሼክ መሐመድ 
ቢን ራሺድ አል ማክቱም የአመራር ዘመን ምክትል 
ፕሬዚዳንት፣ ጠቅላይ ሚኒስትር እና የዱባይ ገዥ ሆነው 

አገልግለዋል። 
የተባበሩት አረብ ኢሚሬቶች ፕሬዚዳንት ሼክ 

ካሊፋ ቢን ዛይድ አል ናህያን ባደረባቸው ህመም 
በህክምና ሲረዱ ቆይተው በተወለዱ በ73 ዓመታቸው 
ነው ከዚህ ዓለም በሞት የተለዩት። 

ፕሬዚዳንት ሼክ ካሊፋ ቢን ዛይድ አል ናህያን 
አባታቸውን ሼክ ዛይድ አል ናህያንን ተክተው 
በፈረንጆቹ 2004 ወደ ስልጣን መምጣታቸው 
ይታወሳል።

 ጠቅላይ ሚኒስትር ዐቢይ አሕመድም  ሼክ 
መሐመድ ቢን ዛይድ የተባበሩት ዓረብ ኢሚሬቶች 

ፕሬዚዳንት ሆነው በመሾማቸው የእንኳን ደስ አለዎት 
መልዕክት አስተላልፈዋል። 

ጠቅላይ ሚኒስትር ዐቢይ በማህበራዊ ትስስር 
ገጻቸው ባሰፈሩት ጽሁፍ፤ ሼክ መሐመድ ቢን ዛይድ 
አል ናህያን የኃላፊነት ጊዜያቸው ስኬታማ እና አገሪቱን 
ወደ ተሻለ እድገት እና ብልጽግና የሚያሻግሩበት 
እንዲሆን ተመኝተዋል። 

ሼክ መሐመድ ቢን ዛይድ አል ናህያን የተባበሩት 
ዓረብ ኢሚሬቶች ፕሬዚዳንት ሆነው መሾማቸውን 
የሀገሪቱ የፌዴራል ከፍተኛ ፍርድ ቤት በዛሬው ዕለት 
አስታውቋል። 

ሼክ መሐመድ ቢን ዛይድ የተባበሩት ዓረብ ኢሚሬቶች ፕሬዚዳንት ሆነው ተሾሙ 

 አምባሳደር ሮናልድ ኮቢያ፤ ዶክተር ሰለሞን ቢኖር፤

እንዲጠቀሙ ታሳቢ ያደረገ ነው።  
በእኛ ሀገር በርካታ ዩኒቨርሲቲዎችና የምርምር 

ተቋማት አሉ፤ በተለይም በትምህርት ሚኒስቴር 
የሚተዳደሩና ዩኒቨርሲቲዎች  አብዛኛውን ጊዜ የምርምር 
በጀታቸው በመንግሥት ወይም በገንዘብ ሚኒስቴር 
ላይ የተመሠረተ ነው።   በአውሮፓ ህብረት በተለይም 
‹‹ሆራይዘን›› በተሰኘው የምርምር ድጋፍ ፕሮጀክት 
በርካታ የምርምር ዕድሎችን ይዞ የሚመጣ በመሆኑ 
ከፍተኛ ትምህርት ተቋማት ተሳትፏቸው እንዲጨምር 
እና የምርምር ሥራዎቻቸውን እንዲተገበሩ  ዓላማ ያደረገ 
የውይይት መድረክ መሆኑንም  ዶክተር ሰለሞን ያስረዳሉ። 

ውይይቱ ያተኮረው ሳይንስና ቴክኖሎጂ እንዲሁም 
ኢኖቬሽና ላይ መሆኑም ከሁለት ወራት በፊት የአውሮፓ 
ህብረትና የአፍሪካ ህብረት በቤልጄም ብራስልስ 
ያካሄዱትን ስብሰባ መሠረት አድርጎ እንደሆነ ያወሱት 
ዳይሬክተር ጀነራሉ፤ በስብሰባው ላይም የአውሮፓ 
ህብረት ለአፍሪካ  ህብረት ሀገራት በተለይም ለኢትዮጵያ 

በሳይንስ፣ ቴክኖሎጂ እና በኢኖቬሽን ድጋፍ ለማድረግ 
ከፍተኛ ፍላጎት አለው። 

ከዚህ አንጻርም ሳይንስ፣ ኢኖቬሽንና ቴክኖሎጂ 
የአንድን ሀገር ልማት አጀንዳን የሚያሳልጥ አቅጣጫ እና 
ፖሊሲ ነው ያሉት ዶክተር ሰለሞን፤ ህብረቱ ያደረገው 
ድጋፍ ከበጎ አድራጎት ድጋፍ የሚለይ እና  ድጋፉም 
ተመራማሪዎች ከሌሎች አፍሪካ ሀገራት ጋር ተወዳድረው 
ትልቅ የምርምር በጀት እንዲያመጡ የሚያደርግ ነው። 

እንደ ዶክተር ሰለሞን ማብራሪያ፤ ህብረቱ 
የሚያደርገውን ድጋፍ በኮታ የሚያከፋፍል ሳይሆን፤ 
ተመራማሪዎች ተቋማቸውን ወክለው ከሌሎች አፍሪካ 
ሀገራት ተመራማሪዎች ጋር ተወዳድረው ማምጣት 
የሚችሉት ፕሮግራም ነው።  ይህም እውቀትን መሠረት 
ያደረገ እንደመሆኑ ተመራማሪዎች ባላቸው እውቀትና 
የተለያየ የትምህርት መስክ ተወዳድረው የሚመጣ ድጋፍ 
ነው። 

በእኛ ሀገር 56 ዩኒቨርሲቲዎች አሉ።  ለአብነት  

ኬኒያ ያላት ዩኒቨርሲቲዎች ከኢትዮጵያ አንጻር አነስተኛ 
የሚባል ነው።   ይህም ለእኛ ሀገር ዩኒቨርሲቲዎች 
በውድድሩ ለመሳተፍ እና ድጋፉን ለማግኘት  ከፍተኛ 
ዕድል እንዲኖራቸው እንደሚያደርግ ዶክተር ሰለሞን 
ያብራራሉ። 

ከ56 ዩኒቨርሲቲዎች አንድ አንድ ጠንካራ 
ተመራማሪዎች ፕሮጀክት ጽፈው ተወዳድረው ቢያሸንፉ 
እና 56ቱ ከአውሮፓ ህብረት ‹‹ሆራይዘን›› ድጋፍ ሲያገኙ 
ምናልባትም የገንዘብ ሚኒስቴር ከሚመድበው የምርምርም 
በጀት ጋር ሲደመር በርካታ ምርምሮች እንዲከናወኑ በር 
ይከፍታል። 

ፕሮጀክቱ ቀጣይነት ያለው ሲሆን፤ በአፍሪካ ህብረትና 
በአውሮፓ ህብረት መካከል በተካሄደው ስብሰባ በርካታ 
አዳዲስ ፕሮጀክቶች እንደሚመጡ ያመላከተ ነው።  የእኛ 
ሀገር ተሳትፎ ከሌሎች ሀገራት ጋር ሲነፃፀር በጣም ጠንካራ 
ባለመሆኑ፤ ጠንካራ የምርምር ውድድር እንዲኖርና 
ተመራማሪዎች ብዙ ፕሮጀክቶችን  እንዲያመጡ 
እንደሚሰራ ዶክተር ሰለሞን ይጠቁማሉ። 

ከትምህርት ሚኒስቴር ስልጣንና ተግባር መካከል 
የከፍተኛ ትምህርት ተቋማትን ማስተዳደር እንዲሁም 
የተቋማት ትስስርን አስመልክቶ የትምህርትና ስልጠና፤ 
የምርምር እና ኢንዱስትሪ ትስስር በበላይነት ማስተባበር 
ይገኝበታል።  በመሆኑም የከፍተኛ ትምህርት ተቋማት 
ተልዕኳቸውን እንዲፈጽሙ እንደ ትምህርት ሚኒስቴር 
ወይም እንደ ሳይንስና ምርምር ዳይሬክቶሬት የዩኒቨርሲቲ 
ተመራማሪዎች  ከመንግሥት በጀት  የሚጠብቁ ሳይሆን 
ፕሮጀክት ቀርፀው፤ ከአውሮፓ ህብረት ብቻ ሳይሆን 
ከሌሎች አጋር አካላት ድጋፎችን ይዘው እንዲመጡና 
የበለጠ እንዲሠሩ ለማድረግ የሚኒስቴሩ የትኩረት 
አቅጣጫ እንደሆነ ዶከተር ሰለሞን ይናገራሉ።

ስፖርት
ገጽ 

ቦጋለ አበበ

የኢትዮጵያ እግር ኳስ ፌዴሬሽን ስራ አስፈጻሚ 
ኮሚቴና የፕሬዚዳንት ምርጫ በየአራት አመቱ በተካሄደ 
ቁጥር ውዝግቦች መነሳታቸው የተለመደ ነው። የእነዚህ 
ውዝግቦች መንስኤም በአብዛኛው ግልጽ ያልሆኑ ወይም 
ለተለያዩ ትርጉሞች የተጋለጡ የምርጫ ህጎች እንዲሁም 
ከፊፋና ከካፋ የምርጫ ህግና ደንቦች ጋር የሚጣረሱ 
በመሆናቸው ነው። ከዚህም በተጨማሪ የፌዴሬሽኑ 
መተዳደሪያ ደንብ የተለያዩ ውዝግቦች የሚነሱበትና በርካታ 
ክፍተቶች ያሉበት ተደርጎ በብዙ አጋጣሚዎች ለትችት 
ሲጋለጥ ይታያል። 

የስራ ዘመኑን በማገባደድ ላይ የሚገኘው የፌዴሬሽኑ 
ስራ አስፈጻሚ ኮሚቴ የፌዴሬሽኑን መተዳደሪያ ደንብ 
ለማሻሻል ከፊፋ አንድ ባለሙያ ተመድቦለት ከአንድ 
አመት በላይ የተለያዩ ስራዎችን ሲያከናውን የቆየ ሲሆን፣ 
በትናንትናው እለትም በአፍሪካ ኢኮኖሚክ ኮሚሽን 
የመሰብሰቢያ አዳራሽ አስቸኳይ ጠቅላላ ጉባኤ በመጥራት 
የተለያዩ ረቂቅ ደንቦች ላይ ውሳኔ እንዲተላለፍ አድርጓል። 

ባለፈው መጋቢት እንደሚደረግ ፕሮግራም 
ተይዞለት የነበረው ይህ ጉባኤ ከታቀደለት ጊዜ ለሁለት 
ወራት ያህል ዘግይቶ ሲካሄድ በኢትዮጵያ እግር ኳስ 
ፌደሬሽን ፕሬዚዳንት አቶ ኢሳያስ ጅራ የመክፈቻ ንግግር 
ተጀምሯል። አቶ ኢሳያስም አስቸኳይ ጉባኤውን በመጥራት 
የመተዳደሪያና ስራ አስፈጻሚ ኮሚቴ ምርጫ ህጎች ላይ 
ማሻሻያዎች እንዲደረጉ የተወሰነው ዘወትር የሚነሱ 
ውዝግቦችን ከወዲሁ እንዳይነሱ ፈር ለማስያዝ ታስቦ 
እንጂ ከጀርባው ሌላ አላማ እንደሌለው በንግግራቸው 
አብራርተዋል። ጠቅላላ ጉባኤ ላይ በክብር እንግድነት 

የኢፌዴሪ ባህል እና ስፖርት ሚኒስትሩ አቶ ቀጀልሳ መርዳሳ 
ተገኝተው በፌዴሬሽኑ የመተዳደሪያ ደንብ ላይ ቢስተካከሉ 
ወይም ቢሻሻሉ ያሉዋቸው ነጥቦች ላይ ሀሳብ የሰጡ ሲሆን፤ 
በመቀጠልም የፌዴሬሽኑ የጠቅላላ ጉባኤ የስብሰባ አመራር 
እና ረቂቅ መተዳደሪያ  ደንብ ላይ ውይይት ተደርጎበታል።

በዚህም ረፋድ ላይ የጉባኤው የመጀመሪያ አጀንዳ 
የነበረው የጠቅላላ ጉባኤ የስብሰባ አመራር ረቂቅ ደንብ 
በሙሉ ድምፅ ጸድቋል። በቀጣይ ረጅም ጊዜ በፈጀ ሂደት 
የተሻሻለው የኢትዮጵያ እግር ኳስ ፌደሬሽን መተዳደሪያ 
ደንብ ከብዙ ሂደት በኋላ በከፊል እንዲፀድቅ ተደርጓል።

በተለይ ብዙ ሲያከራክር የዋለው የጠቅላላ ጉባኤ 
አባላት ድምፅ እና ውክልና ለመወሰን የቀረበው ረቂቅ በ92 
አባላት ተቃውሞ ከረቂቁ ለጊዜው እንዲወጣ የተደረገ 
ሲሆን፤ የተቀሩት የረቂቅ ደንቡ ክፍሎች ግን በ103 አባላት 
ድጋፍ በአብላጫ ድምፅ ፀድቀዋል።

ከስራ አስፈጻሚና የፕሬዚዳንት ምርጫ ጋር በተያያዘ 
የተሻሻለው ረቂቅ ደንብ በብዙዎች ዘንድ ሲጠበቅ የነበረ 
ነው። በተለይም ከሶስት አመት በፊት በአፋር ሰመራ 
ተካሂዶ በነበረው የስራ አስፈጻሚና ፕሬዚዳንት ምርጫ 
ወቅት ከእጩዎች ጋር በተያያዘ የነበሩ የህግ ክፍተቶችና 
ጠንካራ ውዝግቦች ኋላ ላይ ባይረግቡ ኢትዮጵያን በፊፋ 
እስከማሳገድ ሊደርሱ እንደሚችሉ ይታወሳል። በወቅቱ 
አንድ ግለሰብ ከአንድ ብሔራዊ ፌዴሬሽን ለቆ ለእግር ኳስ 
ፌዴሬሽን ፕሬዚዳንታዊ ምርጫ መወዳደር አይችልም 
ይችላል የሚል ውዝግብ አገራዊ አጀንዳ ሆኖ ብዙዎችን 
እስከማሟገት እንደደረሰ አይዘነጋም። 

ይህንን ጉዳይ በተመለከተ ትናንት ተሻሽሎ የቀረበው 
የፌዴሬሽኑ ረቂቅ የምርጫ ህግና ደንብ ላይ አንድ 

ግለሰብ ከዚህ በፊት ሌላ ብሔራዊ ፌዴሬሽን ውስጥ በስራ 

የንግድ ምልክት ዕድሳት ማስታወቂያ
1. የባለቤቱ 

ስምና አድራሻ
ታኬዳ ፋርማሲዩቲካል ካምፓኒ ሊሚትድ 
(Takeda Pharmaceutical Company Limited)

1-1, Doshomachi 4-Chome, Chuo-ku, Osaka, Japan

2. የማመልከቻ ቁጥር FTM/5975/2015

3. የዕድሳት ጊዜ ከ16/03/2022 እስከ 16/03/2029

4. የንግድ ምልክቱ VIPIDIA
5. ባለቤቱ ይህንን የንግድ ምልክት የሚጠቀመው በዓለም-አቀፍ ምድብ 05 በ24/03/2008 ዓ.ም. በአዲስ 

ዘመን ጋዜጣ Vol.LXXVI No.084 በወጣው ማስታወቂያ ከተዘረዘሩት ምርቶች ጋር በተያያዘ ነው፡፡

6. ማንኛውም ግለሰብ ወይም ሕጋዊ ሰውነት ያለው ተቋም - ከባለቤቱ ሳያስፈቅድ በዚህ የንግድ ምልክት 
በሚገለገል ወይም አስመስሎ በሚሠራ ላይ በሕግ ክስ ይመሠረትበታል፡፡

የኢትዮጵያ አእምሯዊ ንብረት ባለስልጣን

የንግድ ምልክት ምዝገባ ተቃውሞ ጥሪ ማስታወቂያ
1. የአመልካች ስም ፡- ያኔት ኮሌጅ ኃላ/የተ/የግ/ማህበር  

የአመልካች አድራሻ፡- ወረዳ 04 የቤት ቁጥር. 740 , አዲስ ከተማ, አዲስ አበባ, ኢትዮጵያ

2. የማመልከቻ ቁጥር ፡- LTM/12133/2014  
ማመልከቻው ገቢ የሆነበት ቀን፡- 05/08/2014 E.C.

3. ምልክት፡- 4. የምልክቱ መግለጫ፡-የቃልና ምስል

5. የቀለም ዓይነት፡- ጥቁርና ነጭ

6. የብቸኛነት መብት አለመጠየቅ መግለጫ:-   
ኮሌጅ, የማክሮስኮፕ ምስል፣ የኮምዩፒተር 
ምስል፣ የመድሃኒት እባብ ምስል (college)

7. ዓለም አቀፍ ምድብ፡- 41

8. ማመልከቻው የሚሸፍናቸው ምርቶች ወይም አገልግሎቶች

መደበኛ የከፍተኛ ትምህርት አገልግሎት (ምድብ 41)

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ ስለሆነም ተቃዋሚ ካለ የጋዜጣ 
ማስታወቂያው በወጣ በ 60 ቀናት ውስጥ የተጠቀሰው የንግድ ምልክት በመዝገብ እንዳይገባ የሚያስችል ማስረጃ 
ለኢትዮጵያ አእምሯዊ ንብረት ባለስልጣን መ/ቤት ካልቀረበ ምልክቱን የምንመዘግብ መሆኑን እናስታውቃለን፡፡ 
ስለሆነም ማንኛውም ሰው ካለባለቤቱ ፍቃድ በዚህ ምልክት ከተጠቀመ በኢትዮጵያ ህግ ይጠየቃል፡፡ 

የኢትዮጵያ አእምሯዊ ንብረት ባለስልጣን
ADDIS ZEMEN VOL-LXXXI No-248-8/9/2014 (16/5/2022)

በኬሚካል ኢንዲስትሪ ኮርፖሬሽን ሙገር ሲሚንቶ ፋብሪካ የ2015 በጀት አመት የጥሬ እቃ ትራንስፖርት 

(ፑሚስ ፤ ክሊንከር፤ ጅፕሰም እና ፊለር) የሚያጓጉዙ የትራንስፖርት ድርጅቶችን በሎት (LOT) 

በመከፋፈል በጨረታ ማሰራት ይፈልጋል፡፡ 

 በዚሁ መሰረት፡-

•	 LOT-1-ከአዳማ ኳሪ ወደ ታጠቅ ፋብሪካ እና ከቢሾፍቱ ኳሪ ወደ ታጠቅ ፋብሪካ ጥሬ እቃ ማጓጓዝ፤ 

•	 LOT-2-ከአዳማ ኳሪ ወደ ሙገር ፋብሪካ እና ከቢሾፍቱ ኳሪ ወደ ሙገር ፋብሪካ ጥሬ እቃ ማጓጓዝ፤ 

•	 LOT-3-ከሙገር ፋብሪካ ወደ ታጠቅ ፋብሪካ ክሊንከር ማጓጓዝ እና ከሙገር ፋብሪካ ወደ 

አዳማ(ናዝሬት) ምርት ማጓጓዝ 

ስለዚህ ሕጋዊ የንግድ ፈቃድ ያላቸው፣ የዘመኑን ግብር የከፈሉና የተጨማሪ እሴት ታክስ ተመዝጋቢ 

የሆኑ የተጠቀሱትን ማስረጃዎች በመያዝ ተጫራቾች የማይመለስ ብር 115.00 ከቫት ጋር በመክፈል 

የጨረታ ሰነዱን አዲስ አበባ በቅሎ ቤት ጋራድ ህንጻ ሶስተኛ ፎቅ ቢሮ ቁጥር 432-3-8 ከሚገኘው 

የግዥ መምሪያ ቢሮ እየቀረቡ መግዛት ይችላሉ፡፡ ተጫራቾች ብር 500,000.00 (አምስት መቶ ሺህ ) 

የጨረታ ማስከበሪያ ዋስትና (BID BOND) በኬሚካል ኢንዱስትሪ ኮርፖሬሽን ሙገር ሲሚንቶ ፋብሪካ 

ስም የተዘጋጀ በባንክ በተረጋገጠ ቼክ (CPO) ወይም በቅድሚያ ሁኔታ ላይ ያልተመሰረተ ባንክ ጋራንቲ 

ከቴክኒክ ዶክመንቶቹ ጋር በማያያዝ ይህ ጨረታ በጋዜጣ ከወጣበት ቀን ጀምሮ እስከ ሰኔ 11 ቀን 2014 

ዓ.ም. ከጠዋቱ 3፡30 ሰዓት ድረስ በግዥ መምሪያ ቢሮ በተዘጋጀው ሳጥን ማስገባት ይኖርባቸዋል፡፡ 

ጨረታው በእለቱ ሰኔ 11 ቀን 2014 ዓ.ም. ተጫራቾች ወይም ህጋዊ ወኪሎቻቸው በተገኙበት ከጠዋቱ 

4፡00 ሰዓት በግዥ መምሪያ ቢሮ ይከፈታል፡፡ 

ፋብሪካው ጨረታውን በሙሉ ወይም በከፊል የመሰረዝ መብቱ የተጠበቀ ነው፡፡ 

ስልክ፡- 0114420216 

ፋክስ፡- 0114420688

በኬሚካል ኢንዱስትሪ ኮርፖሬሽን 
ሙገር ሲሚንቶ ፋብሪካ 

አዲስ አበባ

የጨረታ ማስታወቂያ 
የጨረታ ቁጥር ሙሲፋ/31/2014 

ፌዴሬሽኑ መተዳደሪያ ደንቡን በከፊል አሻሻለ
አስፈጻሚነትም ይሁን በፕሬዚዳንትነት አገልግሎ በእግር 
ኳስ ፌዴሬሽን ስራ አስፈጻሚና 
ፕሬዚዳንታዊ ምርጫ ላይ እጩ 
ተወዳዳሪ ሆኖ እንዳይቀርብ 
ይከለክላል። ይህ ጉዳይ ያለፈው 
ምርጫ አይነት ውዝግቦች 
በቀጣይ እንዳይደገሙ ያደርጋል 
ተብሎ ቢታመንበትም ትናንት 
ከአንዳንድ የጉባኤው አባላት 
ተቃውሞ ገጥሞታል። ይህም 
በሌላ ብሔራዊ ፌዴሬሽን 
ውስጥ ስራ አስፈጻሚ የነበረ 
ወይም እያገለገለ ያለ ግለሰብ 
አቅምና የስፖርቱ ፍቅር ኖሮት 
ወደ እግር ኳስ መጥቶ ለማገልገል 
ቢፈልግ ስፖርቱን እንዳይጠቅም 
ያግደዋል የሚል ነው። ያም ሆኖ 
በአብላጫ ድምጽ ከጸደቁ ረቂቅ 
ደንቦች አንዱ ይሄንኑ ጉዳይ 
የሚዳስሰው ሆኗል። 

በመጨረሻም ጉባኤው 
ከጥቂት ወራት በኋላ 
ለሚካሄደው የፌዴሬሽኑ ስራ 
አስፈጻሚና የፕሬዚዳንት 
ምርጫ አስፈጻሚ እንዲሁም ቅሬታ ሰሚ ኮሚቴዎችን 
መርጦ ይፋ አድርጓል። በዚህም መሰረት አቶ ሞላ 
ሀይሉ፣ወይዘሮ ረሂማ አወል፣ አቶ መንግስቱ መሐሩ፣አቶ 
በለጠ ዘውዴና አቶ ኢሳያስ ድንድር የምርጫ አስፈጻሚ 

ሆነው ተመርጠዋል። አቶ ተስፋዬ ዘውዴ፣አቶ አንበሳው 
እንየውና አቶ ብርሃኑ ከበደ የቅሬታ ሰሚ ኮሚቴ በመሆን 
በቀጣዩ ምርጫ እንዲያገለግሉ ጠቅላላ ጉባኤው ይሁንታ 
ሰጥቷቸዋል።

